ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» OՐԵՆՔԻ ՆԱԽԱԳԾԻ 

	1. Արտաքին գործերի նախարարություն

	12.09.2023

	
	թիվ 019/54175-2023

	Ի պատասխան Ձեր՝ ս.թ. սեպտեմբերի 6-ի թիվ 02/11.2/30920-2023 գրության՝ հայտնում ենք, որ ՀՀ արտաքին գործերի նախարարությունը  առաջարկություններ կամ դիտողություններ չունի «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի առնչությամբ:
	Ընդունվել է

	2. Բարձր տեխնոլոգիական արդյունաբերության նախարարություն 
	12.09.2023

	
	թիվ 01/17.2/8774-2023

	Ի պատասխան ՀՀ վարչապետի աշխատակազմի ղեկավարի 2023 թվականի սեպտեմբերի 6-ի թիվ 02/11.2/30920-2023 գրության` «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ ներկայացնում  ենք հետևյալը.
1.	Նախագծով առաջարկվող փոփոխություններով պայմանավորված առաջարկում ենք ՀՀ աշխատանքային օրենսգրքի 102-րդ հոդվածի 1-ին մասից և  110-րդ հոդվածի 1-ին մասի երրորդ նախադասությունից հանել «գրավոր» բառը:
	Չի ընդունվել
Նախագիծն ամբողջությամբ լրամշակվել է: 
ՀՀ քաղաքացիական օրենսգրքի 294-րդ հոդվածի 1-ին մասի համաձայն՝ գործարքները կնքվում են բանավոր կամ գրավոր (հասարակ կամ նոտարական) ձևով:
Հաշվի առնելով վերոգրյալը, ընդգծելու համար, որ աշխատանքային պայմանագիրը բանավոր գործարք չի, «գրավոր» եզրույթը Օրենսգրքի կարգավորումներից չի հանվել։ 

	3. Կրթության, գիտության, մշակույթի և սպորտի նախարարություն
	12.09.2023

	
	թիվ 01//24418-2023

	Հայտնում եմ, որ Կրթության, գիտության, մշակույթի և սպորտի նախարարությունը «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ առաջարկություններ և դիտողություններ չունի:
	Ընդունվել է

	4. Պաշտպանության նախարարություն
	12.09.2023

	
	թիվ ՊՆ/510/5641-2023

	Վարչապետի աշխատակազմի ղեկավարի 2023 թվականի սեպտեմբերի 6-ի N 02/11.2/30920-2023 գրության առնչությամբ հայտնում եմ, որ «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չունենք:
	Ընդունվել է

	5. Պետական վերահսկողական ծառայություն
	12.09.2023

	
	թիվ Ե/1874-23

	Ի պատասխան ՀՀ վարչապետի աշխատակազմի ղեկավարի՝ 2023 թվականի սեպտեմբերի 6-ի թիվ 02/11.2/30920-2023 գրության, հայտնում եմ՝ «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ ՀՀ պետական վերահսկողական ծառայությունն առաջարկություններ չունի:
	Ընդունվել է

	6. Հանրային ծառայությունները կարգավորող հանձնաժողով
	12.09.2023

	
	թիվ ԳԲ/34.1-Մ2-2/3496-2023

	ՀՀ հանրային ծառայությունները կարգավորող հանձնաժողովն, ուսումնասիրելով «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագիծը (այսուհետ՝ Նախագիծ), առաջարկում է  Նախագծի 8-րդ հոդվածով լրացվող՝ նշված օրենսգրքի 102.2-րդ հոդվածի 5-րդ և 102.3-րդ հոդվածի 3-րդ մասերով սահմանված որոշ կրկնությունները բացառելու համար միավորել դրանք մեկ հոդվածի ներքո՝ այդ կարգավորումների առնչությամբ նախատեսելով ՀՀ կառավարության մեկ որոշման ընդունման իրավասություն միայն։ Միաժամանակ, իրավական որոշակիության պահանջից, և ըստ այդմ՝ կիրառական տարընկալումներից խուսափելու համար անհրաժեշտ է Նախագծի 10-րդ հոդվածի 2-րդ մասով սահմանել, թե ում կողմից է իրականացվելու գործատուների հետ աշխատանքային հարաբերությունների մեջ գտնվող աշխատողների աշխատանքային պայմանագրերի մուտքագրումը թվային հարթակ։
	Ընդունվել է
Նախագծով Օրենսգրքում նոր լրացվող 102.3-րդ հոդվածը քննարկումների արդյունքում հանվել է։
Նախագծի 11-րդ հոդվածի (կարծիքի ուղարկված տարբերակում 10-րդ) 2-րդ մասը հստակեցվել է։








	7. Պետական եկամուտների կոմիտե
	12.09.2023

	
	թիվ 01/3-3/55612-2023

	ՀՀ պետական եկամուտների կոմիտեն քննարկել է «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագիծը, ինչի վերաբերյալ հայտնում ենք հետևյալը։ 
1. Առաջարկում ենք նախագծում «հարթակ» բառը և դրա հոլովաձևերը փոխարինել «համակարգ» բառով և դրա հոլովաձևերով, քանի որ «հարթակ» հասկացությունը կապվում է ցանկացած անձի կողմից այն մուտք գործելու հնարավորություն ունենալու հետ, մինչդեռ աշխատանքային պայմանագրերի կնքման թվային համակարգին մուտք գործել կարող են միայն համապատասխան նույնականացում անցած և լիազորություններ ունեցող անձինք։
	Ընդունվել է

	2. Նախագծի 8-րդ հոդվածով լրացվող 13.1-ին գլխի 102.2-րդ հոդվածում առաջարկում ենք.
- 1-ին մասը շարադրել հետևյալ խմբագրությամբ`
«1. Թվային համակարգի կառավարումն իրականացնում է Հայաստանի Հանրապետության պետական եկամուտների կոմիտեն (այսուհետ՝ Կոմիտե)՝ հարկային մարմնի հաշվետվությունների ներկայացման էլեկտրոնային կառավարման համակարգերի շրջանակներում:»,
- 3-րդ մասը շարադրել հետևյալ խմբագրությամբ՝
«3. Կոմիտեի համապատասխան ստորաբաժանումներին տրվում է թվային հարթակի տվյալներին հասանելիություն այն ծավալով, որն անհրաժեշտ է աշխատողի աշխատանքի ընդունումն օրենսդրությամբ սահմանված կարգով ձևակերպելու և (կամ) աշխատողի համար գրանցման հայտ ներկայացնելու ճշտության ստուգումներ, ինչպես նաև աշխատողի համար հաշվարկված և վճարված եկամուտների, հաշվարկված (վճարված) եկամտային հարկի, սոցիալական և պարտադիր այլ վճարների համապատասխանության նկատմամբ հարկային հսկողություն իրականացնելու համար՝ օրենսդրությամբ վերապահված լիազորությունների շրջանակում:»։
	Մասամբ է ընդունվել
Քնննարկումների արդյունքում, 102.2-րդ հոդվածի 1-ին մասը շարադրվել է հետևյալ խմբագրությամբ՝ «1. Թվային համակարգի կառավարումն իրականացնող լիազոր մարմինը սահմանվում է Հայաստանի Հանրապետության կառավարության կողմից։»։
3-րդ մասում առաջարկվող փոփոխությունն ընդունվել է։


	3. Նախագծից, մասնավորապես 8-րդ հոդվածով լրացվող 13.1-ին գլխի 102.3-րդ հոդվածի 3-րդ մասից պարզ չէ՝ աշխատանքի ընդունման և ազատման մասին անհատական իրավական ակտերը գործատուն ընդունում է էլեկտրոնային հարթակի միջոցով, թե դրանք ընդունելուց հետո մուտքագրում է էլեկտրոնային հարթակ։ Հետևաբար, վերոնշյալի հետ կապված առաջարկում ենք կատարել հստակեցումներ։
	Ընդունվել է
Նախագծի ընդունումից հետո աշխատանքային պայմանագրերի կնքումը և աշխատանքից ազատման մասին անհատական իրավական ակտերը գործատուն ընդունելու է թվային համակարգի միջոցով։ Այս մասով տարընկալումներից խուսափելու նպատակով Օրենսգրքում նոր լրացվող 102.3- րդ հոդվածի 2-րդ մասը հանվել է։

	4. ՀՀ աշխատանքային օրենսգրքի 5-րդ հոդվածի 4-րդ մասի համաձայն՝ գործատուի ընդունած ներքին և անհատական իրավական ակտերն ուժի մեջ են մտնում այդ ակտի մասին համապատասխան անձանց պատշաճ կարգով իրազեկելու պահից, եթե այդ իրավական ակտերով այլ ժամկետ նախատեսված չէ: Աշխատանքի ընդունման, ինչպես նաև աշխատանքային պայմանագիրը լուծելու մասին անհատական իրավական ակտի մեկ օրինակը հանձնվում է աշխատողին այն ընդունելուց հետո` երեք օրվա ընթացքում:
Հաշվի առնելով վերոնշյալը, ինչպես նաև այն հանգամանքը, որ նախագծով նախատեսվում է վերոնշյալ մասի 2-րդ նախադասությունը հանել՝ աշխատանքի ընդունման և ազատման մասին անհատական իրավական ակտերի ընդունման, իրազեկման և ուժի մեջ մտնելու իմաստով կարևոր է նախագծով հստակեցնել՝ արդյո՞ք աշխատանքի ընդունման և ազատման մասին անհատական իրավական ակտերը՝ էլեկտրոնային հարթակ մուտքագրելու (կամ հարթակի միջոցով ընդունելու) պահից աշխատողը համարվում է իրազեկված, իսկ աշխատանքային հարաբերությունները ծագած (դադարեցված)։
	Ընդունվել է 
Օրենսգրքի 5-րդ հոդվածի 4-րդ մասում կատարվել է համապատասխան փոփոխություն։

	5. ՀՀ աշխատանքային օրենսգրքի 7-րդ հոդվածի 4-րդ մասի համաձայն՝ եթե գործատուն օտարերկրյա պետությունն է կամ նրա դիվանագիտական ներկայացուցչությունը, օտարերկրյա պետությունում գրանցված կամ միջազգային կազմակերպությունը կամ օտարերկրյա անձը, ապա ՀՀ աշխատանքային օրենսդրությունը և աշխատանքային իրավունքի նորմեր պարունակող այլ նորմատիվ իրավական ակտերը տարածվում են ՀՀ-ում մշտապես բնակվող աշխատողների հետ ծագած աշխատանքային հարաբերությունների վրա այնքանով, որքանով չի խախտվում դիվանագիտական անձեռնմխելիությունը:
Հաշվի առնելով վերոնշյալը, արդյո՞ք ՀՀ-ում մշտապես բնակվող աշխատողների մասով աշխատանքային հարաբերությունների ծագումը, փոփոխումը և դադարումը աշխատանքային պայմանագրերի կնքման թվային հարթակի միջոցով արտացոլելու կարգավորումները պարտադիր են նաև օտարերկրյա գործատուների համար։
	Ընդունվել է ի գիտություն
Հաշվի առնելով Օրենսգրքի 7-րդ հոդվածի 4-րդ մասը՝ ՀՀ-ում մշտապես բնակվող աշխատողների մասով աշխատանքային հարաբերությունների ծագումը, փոփոխումը և դադարումը աշխատանքային պայմանագրերի կնքման թվային համակարգի միջոցով արտացոլելու կարգավորումները պարտադիր են նաև օտարերկրյա գործատուների համար,  եթե չի խախտվում դիվանագիտական անձեռնմխելիությունը։

	Միաժամանակ, Ձեզ ենք ներկայացնում նախագծի հետ կապված մշակված՝ «Հայաստանի Հանրապետության հարկային օրենսգրքում փոփոխություն կատարելու մասին» օրենքի նախագիծը՝ «Աշխատանքային օրենսգրքում փոփոխություններ և լրացումներ կատարելու մասին» օրենքի նախագծի հետ հետագա ընթացքն ապահովելու համար։
	Ընդունվել է

	8. Առողջապահության նախարարություն
	12.09.2023

	
	թիվ ԱԱ/05/20405-2023

	Ի պատասխան Հայաստանի Հանրապետության վարչապետի աշխատակազմից ստացած 2023 թվականի սեպտեմբերի 06-ի թիվ 02/11.2/30920-2023 հանձնարարականի հայտնում եմ, որ Առողջապահության նախարարությունը «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ առաջարկություններ և դիտողություններ չունի:	
	Ընդունվել է

	9. Հակակոռուպցիոն կոմիտե
	11.09.2023

	
	թիվ 18-7587-23

	Ի պատասխան Վարչապետի աշխատակազմի ղեկավարի 2023 թվականի սեպտեմբերի 6-ի թիվ 02/11.2/30920-2023 գրության՝ հայտնում եմ, որ « Հայաստանի Հանրապետության աշխատանքային օրենսգրքում փոփոխությունն և լրացումներ կատարելու մասին» օրենքի նախագծի վերաբերյալ ՀՀ հակակոռուպցիոն կոմիտեն դիտողություններ և առաջարկություններ չունի։
	Ընդունվել է

	10. Վիճակագրական կոմիտե
	12.09.2023

	
	թիվ ՎԿ/3-04/1900-2023

	Ի պատասխան Կառավարության աշխատակազմի ղեկավարի 06.09.2023թ. թիվ 02/11.2/30920-2023 գրության, սույնով Ձեզ է ներկայացվում Վիճակագրական կոմիտեի (ԱՐՄՍՏԱՏ) առաջարկությունը «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ: Մասնավորապես, Նախագծի 8-րդ հոդվածի նախավերջին պարբերությունում (102.3 հոդվածի 2-րդ մաս) «մեկ աշխատանքային օրվա» բառերը փոխարինել «հինգ աշխատանքային օրվա» բառերով, հաշվի առնելով սեզոնային կամ այլ բնույթի աշխատանքների կատարման դեպքում գործատուների համար, աշխատանքային ռեսուրսների ոչ բավարար լինելու պարագայում, մեկ օրվա ռեժիմով անհրաժեշտ բոլոր գործողությունների կատարման դժվարությունները: Օրինակ՝ ԱՐՄՍՏԱՏ-ի կողմից պարբերաբար իրականացվում են ընտրանքային հետազոտություններ, համատարած հաշվառումներ, որոնց դեպքում մեկ օրվա ընթացքում աշխատանքի է ընդունվում և ազատվում միջինում 7-8 հազար անձ:
	Չի ընդունվել
Հաշվի առնելով այն, որ աշխատանքային պայմանագրերի լուծումն իրականացվում է անհատական իրավական ակտի հիման վրա, իսկ Նախագծի ընդունումից հետո աշխատանքային պայամանագրի լուծման անհատական իրավական ակտերն ընդունվելու են բացառապես թվային համակարգի միջոցով, տեղեկացնում ենք, որ անհատական իրավական ակտը չի կարող ընդունվել 5 աշխատանքային օրվա ընթացքում։

	11. Հեռուստատեսության և ռադիոյի հանձնաժողով
	08.09.2023

	
	թիվ Ե/01/522-23

	Ի պատասխան Հայաստանի Հանրապետության վարչապետի աշխատակազմի ղեկավար Արայիկ Հարությունյանի 2023 թվականի սեպտեմբերի 06-ի թիվ 02/11.2/30920-2023 գրության՝ հայտնում ենք, որ «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ Հեռուստատեսության և ռադիոյի հանձնաժողովն առաջարկություններ և դիտողություններ չունի։
	Ընդունվել է


	12. Հանրային հեռարձակողի խորհուրդ
	11.09.2023

	
	թիվ 01//116-2023


	ՀՀ վարչապետի աշխատակազմի ղեկավարի 2023 թվականի սեպտեմբերի 6-ի 02/11.2/30920-2023 գրությամբ ներկայացված առաջարկության հիման վրա հայտնում ենք, որ Հանրային հեռարձակողի խորհուրդը «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ առաջարկություններ և դիտողություններ չունի։
Միևնույն ժամանակ առաջարկում ենք « Տեսալսողական մեդիայի մասին» Հայաստանի Հանրապետության օրենքի 27-րդ հոդվածի 1-ին մասի 3-րդ կետում կատարել փոփոխություններ։ Մասնավորապես, առաջարկում ենք տվյալ կետից հանել «, նրանց հետ կնքվող պայմանագրերի ձևերը, պայմանները և վարձատրման կարգը» բառերը, քանի որ Ձեր կողմից առաջարկվող վերոնշյալ նախագծի համաձայն պայմանագրի հիմնական վավերսպայմանները և դրույթները սահմանվելու են պետական եկամուտների կոմիտեի կողմից կառավարվող թվային հարթակում։ Հետևաբար, հանրային հեռարձակողի խորհրդի կողմից սահմանելը այս պարագայում կորցնում է իր անհրաժեշտությունը։ 
	Ընդունվել է

	13. «Էլեկտրոնային կառավարման, ենթակառուցվածքների ներդրման գրասենյակ» ՓԲԸ
	11.09.2023

	
	թիվ 3537

	Ի կատարումն Վարչապետի աշխատկազմի ղեկավարի՝ 02/11.2/30920-2023 հանձնարարականի, հայտնում ենք, որ ԷԿԵՆԳ-ի թիմը ուսումնասիրել է «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագիծը։ Նախագծով ներկայացված էլեկտրոնային հարթակի գոյությունը խիստ կարևոր է, և մենք պատրաստակամ ենք աջակցել հարթակի մշակման ու ներդրման գործընթացին։ Այնուամենայնիվ, առաջարկում ենք, մինչ օրենսդրական փոփոխությունների իրականացումը, նախագծով առաջարկվող հարթակի ամբողջական կոնցեպտը ներկայացնել Տեղեկատվական համակարգերի կառավարման խորհրդի դիտարկմանը։
	Ընդունվել է ի գիտություն

	14. Շրջակա միջավայրի նախարարություն
	12.09.2023

	
	թիվ 1/11.3/12979-2023

	1. Նախագծի 6-րդ հոդվածի 1-ին կետով առաջարկվում է ՀՀ աշխատանքային օրենսգրքի 85-րդ հոդվածի 1-ին մասը շարադրել հետևյալ խմբագրությամբ. «1. Աշխատանքային պայմանագիրը կնքվում է աշխատանքային պայմանագրերի կնքման թվային հարթակի միջոցով։ Աշխատանքային պայմանագիրը կնքվում է՝ կողմերի, իսկ մինչև տասնչորս տարեկան աշխատողների հետ կնքվող աշխատանքային պայմանագրերի դեպքում՝ ծնողներից կամ խնամատար ծնողներից կամ որդեգրողներից մեկի կամ խնամակալի ստորագրությամբ մեկ փաստաթուղթ կազմելու միջոցով»։
Առաջարկվող ձևակերպմամբ հստակ չէ, թե ինչ փաստաթղթի մասին է խոսքը՝ Էլեկտրոնային փաստաթղթի, թե թղթային փաստաթղթի։ Առաջարկվում է հստակեցնել ձևակերպումը։
	Ընդունվել է 
Օրենսգրքի 85-րդ հոդվածում «մեկ փաստաթուղթ» բառերը փոխարինվել է «մեկ էլեկտրոնային պայմանագիր» բառերով։

	2.	նախագծի 8-րդ հոդվածով լրացվող ՀՀ աշխատանքային օրենսգրքի 102.1-ին հոդվածի 1-ին մասի 1-ին կետի բովանդակությունն առաջարկում եմ համապատասխանեցնել նախագծի 2-րդ հոդվածի 2-րդ կետի բովանդակությանը, քանի որ նախագծի 2-րդ հոդվածի 2-րդ կետում նշվում է, որ աշխատանքային հարաբերությունների ծագումը, փոփոխումը և դադարումն է արտացոլվում աշխատանքային պայմանագրերի կնքման թվային հարթակում, իսկ 102.1-ին հոդվածում նշվում է, որ գործատուի հետ աշխատանքային պայմանագրի կամ աշխատանքի ընդունման կամ աշխատանքից ազատման մասին անհատական իրավական ակտի վերաբերյալ տվյալներն են մուտքագրվում աշխատանքային պայմանագրերի կնքման թվային հարթակ, մինչդեռ պայմանագրի փոփոխության մասին անհատական իրավական ակտը նշված չէ.
	Ընդունվել է


	3.	լրացվող 102.1-ին հոդվածի 1-ին մասի 2-րդ կետում նշվում է, որ կողմերի կողմից աշխատանքային պայմանագրերի կնքումը նախատեսվում է իրականացնել էլեկտրոնային ստորագրությամբ, սակայն նախագծով կամ հիմնավորման տեքստում չի հստակեցվում վերջինիս ընթացակարգերը, իսկ եթե խոսքը վերաբերվում է «Էլեկտրոնային փաստաթղթի և էլեկտրոնային թվային ստորագրության մասին» օրենքով (այսուհետ՝ օրենք) սահմանված էլեկտրոնային թվային ստորագրությանը, ապա համաձայն  նշված օրենքի 4-րդ հոդվածի՝ պետական, տեղական ինքնակառավարման մարմինները, ֆիզիկական և իրավաբանական անձինք, կազմակերպությունները պարտավոր չեն ընդունել էլեկտրոնային թվային ստորագրությամբ պաշտպանված էլեկտրոնային փաստաթղթեր, եթե նրանք չունեն համապատասխան տեխնիկական միջոցներ։ Ուստի՝ գտնում եմ, որ հակասություն կառաջանա օրենքի  և նախագծով առաջարկվող համապատասխան դրույթների միջև։
Բացի վերոնշյալից՝ էլեկտրոնային թվային ստորագրության կիրառումը ֆինանսական լրացուցիչ բեռ է աշխատողի և գործատուի համար, քանի որ վերջիններից յուրաքանչյուրը պարտավորվելու են  էլեկտրոնային թվային ստորագրության ծառայության տարեկան գումար վճարել, միևնույն ժամանակ, եթե գործատուն կարող է ունենալ համակարգիչ և նույնականացման քարտ ընթերցող սարք, ապա աշխատողը կարող է չունենալ նշված միջոցները՝ հաշվի առնելով այն հանգամանքը, որ նախագծում նշվում է, որ աշխատանքային պայմանագիրը կնքվելու է աշխատանքային պայմանագրերի կնքման թվային հարթակի միջոցով և չի դիտարկվում նշված սարքավորումները աշխատողի չունենալու դեպքում գործատուի մոտ պայմանագիրը կնքելու տարբերակը։
	Ընդունվել է ի գիտություն
Հաշվի առնելով այն, որ 2024 թվականի հաշվետու տարվա համար 2024 թվականի ընթացքում վարձու աշխատող համարված՝ ՀՀ ռեզիդենտ հանդիսացող ՀՀ քաղաքացիները 2025 թվականից (իսկ 2025 թվականի հաշվետու տարվա և դրան հաջորդող տարիների համար՝ ՀՀ ռեզիդենտ հանդիսացող ՀՀ քաղաքացիները՝ 2026 թվականից) պետք է ներկայացնեն եկամտային հարկի տարեկան հաշվարկները (հայտարարագրերը), ինչը կատարելու համար ՀՀ քաղաքացիներից կպահանջվի խիստ էլեկտրոնային նույնականացում՝ էլեկտրոնային թվային ստորագրությամբ, ուստի սույն նախագծի ամբողջությամբ ուժի մեջ մտնելուց հետո աշխատողների համար էլեկտրոնային թվային ստորագրություն ունենալը լրացուցիչ ֆինանսական բեռ չի հանդիսանա, քանի որ վերջիններս արդեն իսկ պետք է ունենան էլեկտրոնային թվային ստորագրություն եկամուտները հայտարարագրելու համար։

	4.	լրացվող 102.1-ին հոդվածի՝
 1-ին մասը առաջարկում եմ լրացնել հետևյալ բովանդակությամբ նոր կետով. Էլեկտրոնային ստորագրությամբ աշխատանքի ընդունման կամ աշխատանքից ազատման մասին անհատական իրավական ակտի ընդունումը։
2-րդ մասի 3-րդ կետն առաջարկում եմ շարադրել հետևյալ կերպ.
«3)  «Անձնական տվյալների պաշտպանության մասին» օրենքով սահմանված օրինականության և համաչափության սկզբունքներին համապատասխան՝ անձնական տվյալներ պարունակող տեղեկությունների գաղտնիության ապահովումը։»,
	Ընդունվել է
Օրենսգրքում նոր լրացվող 102.1-ին հոդվածի 1-ին մասի 1-ին կետը և 2-րդ մասի 3-րդ կետը խմբագրվել է։

	5.	հաշվի առնելով նախագծի 2-րդ հոդվածի 2-րդ կետի բովանդակությունը՝ նախագծի լրացվող 102.2-րդ հոդվածի 2-րդ մասի բովանդակությունն անհրաժեշտ է խմբագրել, մասնավորապես հանելով «, ինչպես նաև աշխատողների անվտանգության ապահովման և առողջության պահպանման նկատմամբ» բառերը, քանի որ  պայմանագրի կնքման համար թվային հարթակի գործարկումը ոչ մի աղերս չունի աշխատողի անվտանգության ապահովման և առողջության պահպանության հետ,
	Ընդունվել է

	6.	լրացվող 102.2-րդ հոդվածի 4-րդ մասի և նախագծի 6-րդ հոդվածի 1-ին կետի բովանդակություններն համապատասխանեցնելու նպատակով,  առաջարկում եմ լրացվող 102.2-րդ հոդվածի 4-րդ մասում «որդեգրողին» բառից առաջ  լրացնել «խնամատար ծնողներից կամ» բառերով։
	Ընդունվել է

	15.  Տարածքային կառավարման և ենթակառուցվածքների նախարարություն
	12.09.2023

	
	թիվ ԳՍ/21.1/27660-2023

	Հայտնում ենք Ձեզ, որ «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ ՀՀ տարածքային կառավարման և ենթակառուցվածքների նախարարությունն իր իրավասությունների շրջանակներում առաջարկություններ չունի։
Միաժամանակ, Նախագծին կից ներկայացված հիմնավորման համաձայն՝ Նախագծի ընդունմամբ աշխատանքային հարաբերությունների կողմերին հնարավորություն կտրվի էլեկտրոնային ստորագրությամբ կնքել աշխատանքային պայմանագրեր։
      Սակայն հարկ է նկատի ունենալ, որ աշխատանքային հարաբերությունների ոչ բոլոր կողմերն ունեն էլեկտրոնային ստորագրությամբ աշխատանքային պայմանագիր կնքելու հնարավորութուն, ինչը կարող է խոչընդոտ լինել մատչելի եղանակով աշխատանքային պայմանագիր կնքելուն։
	Ընդունվել է ի գիտություն
Հաշվի առնելով այն, որ 2024 թվականի հաշվետու տարվա համար 2024 թվականի ընթացքում վարձու աշխատող համարված՝ ՀՀ ռեզիդենտ հանդիսացող ՀՀ քաղաքացիները 2025 թվականից (իսկ 2025 թվականի հաշվետու տարվա և դրան հաջորդող տարիների համար՝ ՀՀ ռեզիդենտ հանդիսացող ՀՀ քաղաքացիները՝ 2026 թվականից) պետք է ներկայացնեն եկամտային հարկի տարեկան հաշվարկները (հայտարարագրերը), ինչը կատարելու համար ՀՀ քաղաքացիներից կպահանջվի խիստ էլեկտրոնային նույնականացում՝ էլեկտրոնային թվային ստորագրությամբ, ուստի սույն նախագծի ամբողջությամբ ուժի մեջ մտնելուց հետո աշխատողների համար էլեկտրոնային թվային ստորագրություն ունենալը լրացուցիչ ֆինանսական բեռ չի հանդիսանա, քանի որ վերջիններս արդեն իսկ պետք է ունենան էլեկտրոնային թվային ստորագրություն եկամուտները հայտարարագրելու համար։

	16. Հայաստանի արդյունաբերողների և գործարարների միություն

	թիվ 73

	Ի պատասխան Ձեր ՌՍ/ԺՍ-1/22281-2023, առ 06.09.2023 գրության, Ձեր կողմից կարծիքի ներկայացված «ՀՀ աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ հայտնում ենք հետևյալը՝
1. Թվային հարթակի ստեղծման միջոցով անշուշտ կդյուրացվի տեսչական մարմինների աշխատանքը, սակայն հասկանալի չէ թե դա ինչպես է ապահովելու չգրանցված աշխատողների բացառումը։
	Ընդունվել է ի գիտություն
Գործատուներն աշխատանքային պայմանագրի (աշխատանքի ընդունման մասին անհատական իրավական ակտի) պարտադիր առկայությունը կամ դրա տրամադրումը աշխատողներին երբեմն համարում են ոչ կարևոր։ Բացի այդ, եթե նույնիսկ կնքվում է աշխատանքային պայմանագիր (ընդունվում է աշխատանքի ընդունման մասին անհատական իրավական ակտ), ապա հաջորդ խնդիրն է դրա բովանդակությունը կամ ՀՀ աշխատանքային օրենսդրությամբ սահմանված նվազագույն պայմանների արտացոլումը՝ (օրինակ՝ աշխատանքն սկսելու տարին, ամիսը, ամսաթիվը, աշխատանքային պայմանագրի գործողության ժամկետը, ամենամյա արձակուրդի տեսակը (նվազագույն, լրացուցիչ, երկարացված) և տևողությունը, վարձատրությունը և այլն)։ 
Միաժամանակ, աշխատանքային պայմանագիրը  (աշխատանքի ընդունման մասին անհատական իրավական ակտը) երբեմն  աշխատողներին չի տրամադրվում՝ վերջիններիս աշխատանքային գործունեությունը հարկային մարմնում չգրանցելու (անօրինական աշխատանք) կամ պայմանագրերի (աշխատանքի ընդունման մասին անհատական իրավական ակտի)  պայմանները խախտելու դեպքում աշխատողի կողմից գործատուին կամ տեսչական մարմնին հասցեագրված դիմում-բողոքներից զերծ մնալու նպատակով։
Աշխատանքային պայմանագրերի կնքման թվային համակարգի ներդրման արդյունքում տեսչական մարմինը հնարավորություն կունենա ավելի օպտիմալ ռեսուրսներով ապահովվել պատշաճ վերահսկողությունը, կբարելավվի աշխատաշուկայի թափանցիկությունը, կնվազեցվի մարդկային գործոնի դերն ու կոռուպցիոն ռիսկը աշխատանքային իրավունքների վերահսկողության գործընթացում, կընձեռի պետական վերահսկողությունն իրականացնել առանց տնտեսավարող սուբյեկտներ այցելելու, վերհանել աշխատանքային իրավունքի խախտման դեպքերը մշտադիտարկումների միջոցով։

	2. Ձեր ուշադրությունն ենք հրավիրում նախագծի 10-րդ հոդվածում առկա հակասությունը.
Օրենքը ուժի մեջ մտնելուց հետո ութ ամիս է տրվում և գործատուներին՝ համապատասխան փոփոխություններ իրականացնելու, և ենթաօրենսդրական ակտերի ընդունման համար։
Առաջարկում ենք գործատուներին տրվող ժամկետը հաշվարկել ենթաօրենսդրական ակտերի ընդունման ժամկետի ավարտից հետո։
	Ընդունվել է 
Նախագծի անցումային դրույթներ հոդվածն ամբողջությամբ խմբագրվել է:

	17. Հայաստանի արհմիությունների կոնֆեդերացիա

	թիվ 05-01/54

	Հայաստանի արհմիությունների կոնֆեդերացիան դեմ է «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծին, հաշվի առնելով ստորև նշված հիմնավորումները.
«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծով ՀՀ առողջապահական և աշխատանքի տեսչական մարմնին հնարավորություն է տրվում թվային հարթակի բազային հասանելիության միջոցով իրականացնել աշխատանքային օրենսդրության, ինչպես նաև աշխատողների անվտանգության ապահովման և առողջության պահպանման նկատմամբ պետական վերահսկողություն։ Մինչդեռ, աշխատողների ներկայացուցիչներին թվային հարթակի բազային հասանելիության միջոցով ՀՀ աշխատանքային օրենսգրքի 35-րդ հոդվածով սահմանված ոչ պետական վերահսկողության հնարավորություն տրված չէ։
	Չի ընդունվել
Աշխատանքային պայմանագրերի կնքման թվային համակարգի ներդրման շրջանակներում այս փուլում չի նախատեսվում ոչ պետական վերահսկողության շրջանակներում աշխատողների ներկայացուցիչներին հասանելիության տրամադրում։

	Հարկ ենք համարում նշել, որ թվային հարթակի բազային հասանելիության միջոցով ՀՀ առողջապահական և աշխատանքի տեսչական մարմնի կողմից պետական վերահսկողություն իրականացնելը չի նպաստի Նախագծի հիմնավորման մեջ նշված մարզերում և փոքր համայնքներում աշխատողների, ինչպես նաև «սոցիալապես անապահով, իրավագիտակցության ցածր մակարդակ ունեցող, առաջարկվող պայմաններից տարբերվող այլ աշխատանքի ընդունվելու հնարավորություն չունեցող և հանրային ոլորտում ցածր պաշտոններ (հաստիքային միավորներ) զբաղեցնող անձանց» աշխատանքային իրավունքների խախտման վերացմանը և «չգրանցված կամ ստվերային տնտեսությունում աշխատողների ներգրավման դեպքեր»-ի բացահայտմանը։ Մասնավորապես, թվային հարթակի բազային հասանելիության միջոցով ՀՀ առողջապահական և աշխատանքի տեսչական մարմնի կողմից պետական վերահսկողություն իրականացնելը չի համապատասխանում Հայաստանի Հանրապետության կողմից վավերացված ԱՄԿ թիվ 81-րդ Կոնվենցիայի 12-րդ հոդվածի 1-ին մասով սահմանված պահանջին՝ «Իրենց լիազորությունները հավաստող պատշաճ փաստաթղթեր ունեցող աշխատանքի տեսուչներն իրավունք ունեն.
ա. Առանց նախօրոք տեղեկացնելու՝ ցերեկվա և գիշերվա ցանկացած ժամի մուտք գործել տեսչական ստուգմման ենթակա ցանկացած ձեռնարկություն,»։
Այն, որ թվային հարթակի կառավարումն իրականացնելու է Պետական եկամուտների կոմիտեն /հոդ. 102.2/ արդեն նշանակում է, որ դա կապ չունի աշխատողների իրավունքների պաշտպանության հետ, ինչպես նշվում է Հիմնավորման մեջ։
	Ընդունվել է ի գիտություն
Նախագծի նպատակն է թվային համակարգի միջոցով ապահովել աշխատողի և գործատուի աշխատանքային հարաբերությունների թափանցիկությունը, աշխատանքային հարաբերությունների կողմերին հնարավորություն տալ էլեկտրոնային եղանակով կնքել աշխատանքային պայմանագրերը, տեսչական մարմնի համար հնարավորություն ստեղծել պատշաճ իրականացնել աշխատանքային օրենսդրության պահանջների պահպանման նկատմամբ պետական վերահսկողությունը, թվային համակարգից օգտվելու իրավասություն ունեցող անձանց հնարավորություն ընձեռնել թվային եղանակով՝ համաժամանակյա ռեժիմով, ցանկացած պահի հասանելի դարձնել կնքված աշխատանքային պայմանագրերը՝ օրենսդրությամբ իրենց վերապահված լիազորությունների շրջանակում։
Այս մասով նշենք, որ գործատուներն աշխատանքային պայմանագրի (աշխատանքի ընդունման մասին անհատական իրավական ակտի) պարտադիր առկայությունը կամ դրա տրամադրումը աշխատողներին երբեմն համարում են ոչ կարևոր։ Բացի այդ, եթե նույնիսկ կնքվում է աշխատանքային պայմանագիր (ընդունվում է աշխատանքի ընդունման մասին անհատական իրավական ակտ), ապա հաջորդ խնդիրն է դրա բովանդակությունը կամ ՀՀ աշխատանքային օրենսդրությամբ սահմանված նվազագույն պայմանների արտացոլումը՝ (օրինակ՝ աշխատանքն սկսելու տարին, ամիսը, ամսաթիվը, աշխատանքային պայմանագրի գործողության ժամկետը, ամենամյա արձակուրդի տեսակը (նվազագույն, լրացուցիչ, երկարացված) և տևողությունը, վարձատրությունը և այլն)։ 
Միաժամանակ, աշխատանքային պայմանագիրը  (աշխատանքի ընդունման մասին անհատական իրավական ակտը) երբեմն  աշխատողներին չի տրամադրվում՝ վերջիններիս աշխատանքային գործունեությունը հարկային մարմնում չգրանցելու (անօրինական աշխատանք) կամ պայմանագրերի (աշխատանքի ընդունման մասին անհատական իրավական ակտի)  պայմանները խախտելու դեպքում աշխատողի կողմից գործատուին կամ տեսչական մարմնին հասցեագրված դիմում-բողոքներից զերծ մնալու նպատակով։
Աշխատանքային պայմանագրերի կնքման թվային համակարգի ներդրման արդյունքում տեսչական մարմինը հնարավորություն կունենա ավելի օպտիմալ ռեսուրսներով ապահովվել պատշաճ վերահսկողությունը, կբարելավվի աշխատաշուկայի թափանցիկությունը, կնվազեցվի մարդկային գործոնի դերն ու կոռուպցիոն ռիսկը աշխատանքային իրավունքների վերահսկողության գործընթացում, կընձեռի պետական վերահսկողությունն իրականացնել առանց տնտեսավարող սուբյեկտներ այցելելու, վերհանել աշխատանքային իրավունքի խախտման դեպքերը մշտադիտարկումների միջոցով։

	Նախագծով առաջարկվող էլեկտրոնային ստորագրության միջոցով աշխատանքային պայմանագրի կնքումը միանշանակ դժվարություններ է առաջացնելու աշխատողների համար, քանի որ էլեկտրոնային ստորագրության, ինչպես նաև թվային հարթակից օգտվելու համար անհրաժեշտ միջոցները ոչ բոլոր աշխատողների համար կարող են հասանելի լինել, որն էլ կարող է նպաստել ոչ ֆորմալ զբաղվածության ավելացմանը, հատկապես հեռավոր բնակավայրերում և փոքր համայքներում, որտեղ բնակչությունը օբյեկտիվորեն չունի հնարավորություն թվային սարքավորումներից, ինտերնետ կապից օգտվելու համար։
Նախագծի հիմնավորման մեջ բացակայում է իրական վիճակի վերլուծությունը, այն փոխարինված է ընդհանուր դատողություններով իրավակիրառ պրակտիկայում հնարավոր բացթողումների մասին։ Բացակայում են Տեսչական մարմնի ստուգումների արդյունքները, թերությունների պատճառները, չկա որևէ տեղեկատվություն այս հարցում տարածաշրջանի կամ այլ պետությունների փորձի մասին։
Առաջարկվում է նման նախագիծ մշակելուց առաջ քարտեզագրել (դրա առկայության դեպքում՝ տրամադրել արդյունքները) ՀՀ քաղաքացիների՝ աշխատողների թվային տեխնոլոգիաներից օգտվելու, ինչպես նաև ֆինանսական հնարավորությունները (լիազոր մարմնի՝ Էկենգ-ի կողմից էլեկտրոնային ստորագրություն տրամադրելու և հետագայում սրա սպասարկման համար հրապարակային պայմանագրի համաձայն՝ քաղաքացիները պարտավոր են վճարել 3000 ՀՀ դրամ (https://www.ekeng.am/hy/payments)):
Փաստորեն, ստացվում է, որ աշխատողները պարտավորված են լինելու վճարել հերթական պետական պարտադիր վճարը՝ «նոր հարկատեսակ»։
	Ընդունվել է ի գիտություն
Հաշվի առնելով այն, որ 2024 թվականի հաշվետու տարվա համար 2024 թվականի ընթացքում վարձու աշխատող համարված՝ ՀՀ ռեզիդենտ հանդիսացող ՀՀ քաղաքացիները 2025 թվականից (իսկ 2025 թվականի հաշվետու տարվա և դրան հաջորդող տարիների համար՝ ՀՀ ռեզիդենտ հանդիսացող ՀՀ քաղաքացիները՝ 2026 թվականից) պետք է ներկայացնեն եկամտային հարկի տարեկան հաշվարկները (հայտարարագրերը), ինչը կատարելու համար ՀՀ քաղաքացիներից կպահանջվի խիստ էլեկտրոնային նույնականացում՝ էլեկտրոնային թվային ստորագրությամբ, ուստի սույն նախագծի ամբողջությամբ ուժի մեջ մտնելուց հետո աշխատողների համար էլեկտրոնային թվային ստորագրություն ունենալը լրացուցիչ ֆինանսական բեռ չի հանդիսանա, քանի որ վերջիններս արդեն իսկ պետք է ունենան էլեկտրոնային թվային ստորագրություն եկամուտները հայտարարագրելու համար։


	18. Ազգային անվտանգության ծառայություն

	12.09.2023

	
	թիվ 11/1387


	«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի 8-րդ հոդվածով օրենսգրքում նոր լրացվող 102.3-րդ հոդվածում թեև նախատեսված է, որ թվային հարթակում տվյալների ու աշխատողի մասին անհատական տեղեկությունների մուտքագրման առանձնահատկություններն ու բացառությունները և օգտագործման կարգը սահմանում է Կառավարությունը, այնուամենայնիվ, առաջարկում ենք այն մարմինների մասով, որոնց հաստիքացուցակները պետական գաղտնիք են հանդիսանում, հարթակի միջոցով աշխատանքային պայմանագիր կնքելու ընդհանուր բացառությունը նախատեսել օրենքով։ Միաժամանակ, անհրաժեշտ է նկատի ունենալ, որ բացառություն նախատեսելու պարագայում պետք է պահպանվեն նաև թղթային տարբերակով աշխատանքային պայմանագիր կնքելու ընթացակարգերը։
Ելնելով վերոգրյալից՝ նախագիծն անհրաժեշտ է խմբագրել։
	Ընդունվել է 
Նախագիծն այս մասով լրամշակվել է։


	19.  Վարչապետի աշխատակազմի քաղաքացիական ծառայության գրասենյակ
	13.09.2023

	
	թիվ 42/43.7/31554-2023


	«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը՝
1.	Նախագծով առաջարկվում է թվային հարթակի ներդրման միջոցով թվայնացնել Հայաստանի Հանրապետությունում թե՛ պետական, թե՛ մասնավոր հատվածում կնքվող, փոփոխվող և լուծվող աշխատանքային պայմանագրերը: Նախագծային կարգավորումների բովանդակային ուսումնասիրությունից պարզ է դառնում, որ Նախագծով նախատեսված չեն բավարար և անհրաժեշտ կառուցակարգեր աշխատանքային պայմանագրերի թվայնացման գործընթացը պատշաճ կազմակերպելու և իրականացնելու համար: Մասնավորապես՝ Նախագծով առաջարկվող իրավական կարգավորումները տարընկալումների տեղիք են տալիս, քանի որ Նախագծի և Նախագծին կից ներկայացված հիմնավորման բովանդակային ուսումնասիրությունից պարզ չէ, թե Նախագծի ընդունման արդյունքում գործատուի և աշխատողի միջև աշխատանքային հարաբերությունների ծագումը, փոփոխումը և դադարումը իրականացվելու է թղթային տարբերակով, այնուհետև մուտքագրվի թվային հարթակ, թե աշխատանքային պայմանագրի կնքման, փոփոխման, լուծման ամբողջ գործընթացը իրականացվում է թվային հարթակի միջոցով: Ասվածն ամրապնդվում է այն հանգամանքով, որ Նախագծի 2-րդ հոդվածի 2-րդ մասի համաձայն՝ աշխատանքային հարաբերությունների ծագումը, փոփոխումը և դադարումն արտացոլվում է  աշխատանքային պայմանագրերի կնքման թվային հարթակի միջոցով, կամ Նախագծի 102.1-ին հոդվածի 1-ին մասի 1-ին կետի համաձայն՝ աշխատանքային պայմանագրերի կնքման թվային հարթակը տվյալների ամբողջություն է, որն ապահովում է գործատուի հետ աշխատանքային հարաբերությունների մեջ գտնվող յուրաքանչյուր աշխատողի՝ աշխատանքային պայմանագրի կամ աշխատանքի ընդունման կամ աշխատանքից ազատման մասին անհատական իրավական ակտի, ինչպես նաև դրանց անբաժանելի մաս հանդիսացող համաձայնագրերի օրինակների և դրանց վերաբերյալ տվյալների մուտքագրումը և օգտագործումը, կամ աշխատանքային պայմանագրի լուծման դեպքում գործատուն պարտավոր է մեկ աշխատանքային օրվա ընթացքում ապահովել տվյալների թարմացումը (տեղեկությունների մուտքագրումը) թվային հարթակում (Նախագծի 102.3-րդ հոդվածի 2-րդ մաս), մինչդեռ Նախագծի 6-րդ հոդվածի 1-ին մասով սահմանվում է, որ աշխատանքային պայմանագիրը կնքվում է աշխատանքային պայմանագրերի կնքման թվային հարթակի միջոցով՝ կողմերի էլեկտրոնային ստորագրությամբ:
Հաշվի առնելով վերոգրյալը՝ գտնում ենք, որ աշխատանքային պայմանագրեր կնքելու, փոփոխելու, լուծելու թվայնացման գործընթացը պատշաճ կազմակերպելու և իրականացնելու համար նախագծային կարգավորումները ունեն լրացուցիչ խմբագրման անհրաժեշտություն՝ հստակեցնելով Նախագծի ընդունման հիմքում դրված նպատակը:
	Ընդունվել է
Նախագծի 2-րդ հոդվածի 2-րդ մասում «արտացոլվում է» բառը փոխարինվել է «իրականացվում է» բառով, նոր լրացվող 102.1-ին հոդվածի 1-ին մասի 1-ին կետը խմբագրվել է, իսկ 102.3-րդ հոդվածը հանվել է նախագծից։

	2.Նախագծի 8-րդ հոդվածով Աշխատանքային օրենսգրքում լրացվող 102.1-ին հոդվածի 1-ին մասի 2-րդ կետի համաձայն՝ աշխատանքային պայմանագրերի կնքման թվային հարթակը տվյալների ամբողջություն է, որն ապահովում է կողմերի էլեկտրոնային ստորագրությամբ աշխատանքային պայմանագրերի կնքումը։
Այս պայմաններում անհրաժեշտ է հաշվի առնել կողմերից մեկի (աշխատողի) իրավունքը չսահմանափակելու հանգամանքը, քանի որ գործնականում ոչ բոլորը կարող են ունենալ էլեկտրոնային ստորագրության հնարավորություն:
Բացի այդ, հետագայում նախագծային կարգավորումների գործնական կիրառման փուլում տարընկալումներից խուսափելու համար առաջարկում ենք Նախագծով սահմանել նաև «էլեկտրոնային ստորագրություն» եզրույթի իրավական բովանդակությունն ու շրջանակը:
	Ընդունվել է ի գիտություն
Հաշվի առնելով այն, որ 2024 թվականի հաշվետու տարվա համար 2024 թվականի ընթացքում վարձու աշխատող համարված՝ ՀՀ ռեզիդենտ հանդիսացող ՀՀ քաղաքացիները 2025 թվականից (իսկ 2025 թվականի հաշվետու տարվա և դրան հաջորդող տարիների համար՝ ՀՀ ռեզիդենտ հանդիսացող ՀՀ քաղաքացիները՝ 2026 թվականից) պետք է ներկայացնեն եկամտային հարկի տարեկան հաշվարկները (հայտարարագրերը), ինչը կատարելու համար ՀՀ քաղաքացիներից կպահանջվի խիստ էլեկտրոնային նույնականացում՝ էլեկտրոնային թվային ստորագրությամբ, ուստի սույն նախագծի ամբողջությամբ ուժի մեջ մտնելուց հետո աշխատողների համար էլեկտրոնային թվային ստորագրություն ունենալը լրացուցիչ ֆինանսական բեռ չի հանդիսանա, քանի որ վերջիններս արդեն իսկ պետք է ունենան էլեկտրոնային թվային ստորագրություն եկամուտները հայտարարագրելու համար։

	3. Նախագծի 8-րդ հոդվածով Աշխատանքային օրենսգրքում լրացվող 102.1-ին հոդվածի 1-ին մասի 3-րդ կետի համաձայն՝ աշխատանքային պայմանագրերի կնքման թվային հարթակը տվյալների ամբողջություն է, որն ապահովում է աշխատանքային օրենսդրության պահանջների պահպանման նկատմամբ պատշաճ պետական վերահսկողության իրականացումը:
 Հաշվի առնելով իրավական որոշակիության սահմանադրական սկզբունքի պահանջները, որոնց համաձայն՝ օրենքները պետք է լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ, անհրաժեշտ է Նախագծով հստակեցնել «պատշաճ  պետական վերահսկողություն» ձևակերպումը՝ ապահովելով իրավական նորմի կանխատեսելիությունը, որոշակիությունը և հստակությունը։
	Ընդունվել է



	4. Նախագծի ամբողջ տեսքտում կիրառվում է «թվային հարթակ» կամ «էլեկտրոնային հարթակ» եզրույթները: Նախագծի առանձին դրույթներում եզրույթների միասնականությունն ապահովելու նպատակով անհրաժեշտ է Նախագծի ամբողջ տեքստում «էլեկտրոնային հարթակ» բառերը փոխարինել «թվային հարթակ» բառերով՝ հաշվի առնելով նաև Աշխատանքային օրենսգրքում լրացվող 13.1-ին գլխի վերնագիրը։
	Ընդունվել է



	20.  Քաղաքաշինության կոմիտե
	13.09.2023

	
	թիվ 01/19/11838-2023


	«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ Հայաստանի Հանրապետության քաղաքաշինության կոմիտեն առաջարկություններ և դիտողություններ չունի։
	Ընդունվել է


	21. Մրցակցության պաշտպանության հանձնաժողով
	13.09.2023

	
	թիվ ԳԳ/760-2023


	«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի (այսուհետ նաև՝ Նախագիծ) վերաբերյալ ներկայացնում ենք հետևյալը.
1.	Նախագծի 1-ին հոդվածով առաջարկվում է Հայաստանի Հանրապետության աշխատանքային օրենսգրքի (այսուհետ նաև՝ Օրենսգիրք) 5-րդ հոդվածի 4-րդ մասից հանել 2-րդ նախադասությունը, որը սահմանում է, որ աշխատանքի ընդունման, ինչպես նաև աշխատանքային պայմանագիրը լուծելու մասին անհատական իրավական ակտի մեկ օրինակը հանձնվում է աշխատողին այն ընդունելուց հետո` երեք օրվա ընթացքում:
Միաժամանակ Օրենսգրքի 5-րդ հոդվածի 4-րդ մասի առաջին նախադասության համաձայն՝ գործատուի ընդունած ներքին և անհատական իրավական ակտերն ուժի մեջ են մտնում այդ ակտի մասին համապատասխան անձանց պատշաճ կարգով իրազեկելու պահից, եթե այդ իրավական ակտերով այլ ժամկետ նախատեսված չէ:  
Օրենսգրքի 5-րդ հոդվածի 4-րդ մասի վերլուծությունից հետևում է, որ գործատուի ընդունած ներքին և անհատական իրավական ակտերի ուժի մեջ մտնելու ժամկետները պայմանավորվում են այդ ակտի մասին համապատասխան անձանց պատշաճ կարգով իրազեկելու հանգամանքով, այն պայմաններում, երբ Նախագծով առաջարկվում է ներդնել աշխատանքային պայմանագրերի կնքման թվային հարթակ, որը գործատուին և աշխատողին էլեկտրոնային տվյալներին, այդ թվում՝ գործատուի ընդունած ներքին և անհատական իրավական ակտերին հասանելիություն է ապահովում պատուհանի (անձնական էջի) միջոցով։ 
Վերոգրյալի համատեքստում հստակ չէ այն՝ արդյո՞ք աշխատողի կողմից աշխատանքային պայմանագրերի կնքման թվային հարթակի պատուհանի (անձնական էջի) միջոցով գործատուի ընդունած ներքին և անհատական իրավական ակտերի վերաբերյալ ծանուցվելը համարվում է պատշաճ կարգով իրազեկում։ Ընդ որում, հարկ է նկատել, որ Նախագծով սահմանված չէ որևէ կարգավորում աշխատանքային պայմանագրերի կնքման թվային հարթակի միջոցով գործատուի կողմից տվյալների թարմացման, տեղեկությունների մուտքագրման վերաբերյալ պատշաճ իրազեկման կարգի վերաբերյալ։
	Ընդունվել է
Օրենսգրքի 5-րդ հոդվածի 4-րդ մասում կատարվել է համապատասխան փոփոխություն

	2.	Նախագծի 6-րդ հոդվածով առաջարկվում է Օրենսգրքի 85-րդ հոդվածի 1-ին մասը շարադրել հետևյալ խմբագրությամբ, մասնավորապես՝ աշխատանքային պայմանագիրը կնքվում է աշխատանքային պայմանագրերի կնքման թվային հարթակի միջոցով։ Աշխատանքային պայմանագիրը կնքվում է՝ կողմերի, իսկ մինչև տասնչորս տարեկան աշխատողների հետ կնքվող աշխատանքային պայմանագրերի դեպքում՝ ծնողներից կամ խնամատար ծնողներից կամ որդեգրողներից մեկի կամ խնամակալի ստորագրությամբ մեկ փաստաթուղթ կազմելու միջոցով։
Միաժամանակ Նախագծով լրացվող 102.1-րդ հոդվածի 1-ին մասի 2-րդ կետի համաձայն՝ աշխատանքային պայմանագրերի կնքման թվային հարթակը (այսուհետև՝ թվային հարթակ) տվյալների ամբողջություն է, որն ապահովում է կողմերի էլեկտրոնային ստորագրությամբ աշխատանքային պայմանագրերի կնքումը։
Վերոգրյալ դրույթների մեկնաբանությունից հետևում է, որ աշխատանքային պայմանագրերի կնքման թվային հարթակի միջոցով աշխատանքային պայմանագրերը կնքվում են կողմերի էլեկտրոնային ստորագրության միջոցով։
Հաշվի առնելով Նախագծի ընդունման անհրաժեշտության հիմնավորումն առ այն, որ վերջինիս առավելությունները, ի թիվս այլնի, ներառում են նաև աշխատանքային պայմանագրի կնքման գործընթացի պարզեցումը և սոցիալական ռիսկերից պաշտպանությունը՝ ուշադրության է արժանի այն, որ ոչ բոլորն ունեն էլեկտրոնային ստորագրություն, իսկ էլեկտրոնային ստորագրություն ունենալու պահանջն ինքնին ենթադրում է ֆինանսական հավելյալ պարտավորություններ։ 
Վերոգրյալի համատեքստում գտնում ենք, որ նշյալ դրույթի նախատեսումը հավելյալ քննարկման կարիք ունի։
	Ընդունվել է ի գիտություն
Հաշվի առնելով այն, որ 2024 թվականի հաշվետու տարվա համար 2024 թվականի ընթացքում վարձու աշխատող համարված՝ ՀՀ ռեզիդենտ հանդիսացող ՀՀ քաղաքացիները 2025 թվականից (իսկ 2025 թվականի հաշվետու տարվա և դրան հաջորդող տարիների համար՝ ՀՀ ռեզիդենտ հանդիսացող ՀՀ քաղաքացիները՝ 2026 թվականից) պետք է ներկայացնեն եկամտային հարկի տարեկան հաշվարկները (հայտարարագրերը), ինչը կատարելու համար ՀՀ քաղաքացիներից կպահանջվի խիստ էլեկտրոնային նույնականացում՝ էլեկտրոնային թվային ստորագրությամբ, ուստի սույն նախագծի ամբողջությամբ ուժի մեջ մտնելուց հետո աշխատողների համար էլեկտրոնային թվային ստորագրություն ունենալը լրացուցիչ ֆինանսական բեռ չի հանդիսանա, քանի որ վերջիններս արդեն իսկ պետք է ունենան էլեկտրոնային թվային ստորագրություն եկամուտները հայտարարագրելու համար։


	22. Առողջապահական և աշխատանքի տեսչական մարմին

	13.09.2023

	
	թիվ 06/20294-2023


	«Հայաստանի Հանրապետության աշխատանքային օրենսգրքում լրացում կատարելու մասին» օրենքի նախագծի (այսուհետ՝ Օրենքի նախագիծ) վերաբերյալ   ներկայացվում են հետևյալ առաջարկությունները.  
1. Օրենքի նախագծի 2-րդ հոդվածի 2-րդ մասում «արտացոլվում է» բառը փոխարինել «իրականացվում է» բառով։ 
	Ընդունվել է

	    2. Օրենքի նախագծի 102.2-րդ հոդվածի 2-րդ մասը շարադրել հետևյալ խմբագրությամբ՝ «Տեսչական մարմնին տրվում է թվային հարթակի տվյալներին հասանելիություն այն ծավալով, որն անհրաժեշտ է՝ աշխատանքային օրենսդրության, աշխատանքային իրավունքի նորմեր պարունակող այլ նորմատիվ իրավական ակտերի, կոլեկտիվ և աշխատանքային պայմանագրերի պահանջների նկատմամբ իրականացվող վերահսկողության համար` օրենսդրությամբ վերապահված լիազորությունների շրջանակում»:
	Ընդունվել է մասամբ
Նախագծով Օրենսգրքում լրացվող 102.2-րդ հոդվածի  2-րդ մասը շարադրվել է հետևյալ խմբագրությամբ՝
«Տեսչական մարմնին տրվում է թվային համակարգի տվյալներին հասանելիություն օրենքով սահմանված կարգով վերահսկողական գործառույթների իրականացման ժամանակ այն ծավալով, որն անհրաժեշտ է՝ աշխատանքային օրենսդրության, աշխատանքային իրավունքի նորմեր պարունակող այլ նորմատիվ իրավական ակտերի, կոլեկտիվ և աշխատանքային պայմանագրերի պահանջների նկատմամբ օրենսդրությամբ վերապահված լիազորությունների շրջանակում իրականացվող վերահսկողության համար։»։


	23. Ֆինանսների նախարարություն

	13.09.2023

	
	թիվ 01/11-4/18057-2023


	ՀՀ ֆինանսների նախարարությունն ուսումնասիրել է «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագիծը (այսուհետ՝ նախագիծ) և հայտնում է հետևյալը.
Նախագծի 102.1 հոդվածի 1-ին մասին 2-րդ կետով նախատեսվում է, որ աշխատանքային պայմանագրերի կնքման թվային հարթակը (այսուհետև՝ թվային հարթակ) տվյալների ամբողջություն է, որն ապահովում է այդ թվում նաև կողմերի էլեկտրոնային ստորագրությամբ աշխատանքային պայմանագրերի կնքումը։
Այս առումով հարկ ենք համարում ընդգծել, որ նախագծին կից ներկայացված հիմնավորմամբ որևէ անդրադարձ չի կատարվել էլեկտրոնային ստորագրության ինստիտուտի՝ լայն շրջանակների (քննարկվող դեպքում՝ աշխատողի) կողմից հասնաելիության ապահովմանը, ուստի առաջարկում ենք նշված կարգավորումը գնահատել նաև վերջինիս իրատեսականության տեսանկյունից։
Անդրադառնալով նախագծին կից ներկայացված հիմնավորման այն պնդմանը, որ թվային հարթակի ներդնումը  պետական բյուջեից լրացուցիչ ֆինանսավորում չի պահանջի, իսկ ինչ վերաբերում է հետագա սպասարկմանը, ապա այն կարող է հանգեցնել ՀՀ պետական բյուջեից լրացուցիչ ծախսերի հատկացման անհրաժեշտության, հարկ ենք համարում նշել, որ անհրաժեշտ է հստակեցնել վերը նշված թվային հարթակի սպասարկման գծով ակնկալվող ծախսերի չափը, որից հետո հնարավոր կլինի հստակ դիրքորոշում հայտնել նախագծի վերաբերյալ:
Միաժամանակ առաջարկում ենք լրացուցիչ ծախսերի առաջացման պարագայում այն դիտարկել սոցիալական պաշտպանության ոլորտին հատկացվող ընդհանուր հատկացումների շրջանակում:
	Ընդունվել է ի գիտություն
Նախագծի հիմնավորումը լրամշակվել է։
Ինչ վերաբերում է ծախսերին, ապա ներկայում թվային համակարգի հետագա սպասարկման մասով ՀՀ պետական բյուջեից լրացուցիչ ծախսերի հատկացման վերաբերյալ գնահատական հնարավոր չէ ներկայացնել։ 



	24. Կոռուպցիայի կանխարգելման հանձնաժողով

	13.09.2023

	
	թիվ 01/2094-2023


	Ի պատասխան Ձեր՝ 2023 թվականի սեպտեմբերի 7-ի N 02/11.2/30920-2023 գրության՝ Ձեզ է ներկայացվում «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հետևյալ առաջարկություններն ու դիտարկումները.
· Նախագծի 10-րդ հոդվածի 3-րդ մասում առաջարկվում է «ենթաօրենսդրական իրավական ակտերն» բառերը փոխարինել «ենթաօրենսդրական նորմատիվ իրավական ակտերն» բառերով՝ ելնելով «Նորմատիվ իրավական ակտերի մասին» օրենքի 20-րդ հոդվածի 1-ին մասի 3-րդ կետով սահմանվող հասկացությունից։
	Ընդունվել է

	· Գործող Աշխատանքային օրենսգրքի 13-րդ հոդվածի 1-ին մասով սահմանվում է, որ գործատուն ապահովում է աշխատանքային օրենսդրությամբ, աշխատանքային իրավունքի նորմեր պարունակող այլ նորմատիվ իրավական ակտերով, կոլեկտիվ և աշխատանքային պայմանագրերով նախատեսված աշխատանքի պայմաններ։
«Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի համաձայն՝ օրենսդրությունը՝ օրենսդրական և ենթաօրենսդրական նորմատիվ իրավական ակտերի ամբողջությունն է։
Վերոնշյալից ելնելով՝ առաջարկվում է Աշխատանքային օրենսգրքի 13-րդ հոդվածի 1-ին մասում «աշխատանքային իրավունքի նորմեր պարունակող այլ նորմատիվ իրավական ակտերով» բառերը հանել, քանի որ 1-ին մասում սահմանվող վերը նշված հասկացությունում «աշխատանքային օրենսդրությունը» արդեն իսկ իր մեջ բովանդակային ներառում է նաև աշխատանքային իրավունքի նորմեր պարունակող այլ նորմատիվ իրավական ակտերը։
	Չի ընդունվել
Աշխատանքային օրենսդրությունն Աշխատանքային օրենսգիրքն է և դրանից բխող ենթաօրենսդրական իրավական ակտերը, այնինչ, այլ ոլորտները կարգավորող օրենսդրությունը նույնպես կարող է պարունակել աշխատանքային իրավունքի նորմեր։

	· Նախագծով լրացվող 102.1-ին հոդվածի 1-ին մասի 1-ին կետում «յուրաքանչյուր աշխատող» բառակապակցությունից առաջարկվում է հանել «յուրաքանչյուր» բառը՝ ելնելով «Նորմատիվ իրավական ակտերի մասին» օրենքի 16-րդ հոդվածի 8-րդ մասի պահանջից։
	Ընդունվել է

	· Նախագծով լրացվող 102.3-րդ հոդվածի 3-րդ մասով սահմանվում է, որ թվային հարթակում տվյալների ու աշխատողի մասին անհատական տեղեկությունների մուտքագրման առանձնահատկություններն ու բացառությունները և օգտագործման կարգը սահմանում է Հայաստանի Հանրապետության կառավարությունը։ Այսպիսով, եթե սույն իրավակարգավորումը բխում է նույն հոդվածի 1-ին մասով սահմանվող իրավակարգավորումից, ապա բովանդակային տարընկալումներից խուսափելու նպատակով առաջարկվում է 1-ին մասում՝ «տեղեկությունները թվային հարթակ մուտքագրելու առանձնահատկություններ կամ բացառություններ» հասկացությունը կիրառել նույնական՝ սույն դեպքում նույն շաղկապով։ Միաժամանակ, վերոնշյալ հոդվածի վերջում անհրաժեշտ է լրացնել չակերտ՝ լրացվող գլուխը եզրափակելու համար։
	Ընդունվել է
Նախագծով Օրենսգրքում նոր լրացվող 102.3-րդ հոդվածը քննարկումների արդյունքում հանվել է։

	· Գործող Աշխատանքային օրենսգրքի 110-րդ հոդվածի 1-ին մասում սահմանվում է, որ եթե կողմերը համաձայնվում են լուծել պայմանագիրը, ապա այդ մասին կնքում են գրավոր համաձայնագիր, որում նշվում են պայմանագրի լուծման ժամկետը և այլ պայմաններ (հատուցումներ և այլն)։ Սույն դեպքում, եթե վերոնշյալ համաձայնագիրը դիտարկենք Նախագծով լրացվող 102.01-ին հովածի 1-ին մասի 1-ին կետի համատեքստում, որպես գործատուի հետ աշխատանքային հարաբերությունների մեջ գտնվող յուրաքանչյուր աշխատողի՝ աշխատանքային պայմանագրի կամ աշխատանքի ընդունման կամ աշխատանքից ազատման մասին անհատական իրավական ակտի, ինչպես նաև դրանց անբաժանելի մաս հանդիսացող համաձայնագրի օրինակ, ապա անհրաժեշտ է նաև գործող Աշխատանքային օրենսգրքի 110-րդ հոդվածի 1-ին մասում նշվող «Եթե կողմերը համաձայնվում են լուծել պայմանագիրը, ապա այդ մասին կնքում են գրավոր համաձայնագիր» նախադասությունից հանել «գրավոր» բառը։
	Չի ընդունվել
Նախագծով լրացվող 102.1-ին հովածի 1-ին մասի 1-ին կետը խմբագրվել է և «դրանց անբաժանելի մաս հանդիսացող համաձայնագրերի օրինակների և դրանց վերաբերյալ» բառերը փոխարինվել է «դրանցում փոփոխությունների վերաբերյալ» բառերով։

	· Նախագծին կից ներկայացված տեղեկանքում Աշխատանքային օրենսգրքի 85-րդ հոդվածի վերնագիրը խմբագրված է հետևյալ կերպ՝ «Աշխատանքային պայմանագրի կնքման կամ աշխատանքի ընդունման մասին անհատական իրավական ակտի ընդունման կարգը», մինչդեռ նախագծով սույն հոդվածի վերնագրում վերոնշյալ փոփոխությունը նախատեսված չէ։ Միաժամանակ, եթե նույնիսկ այս կերպ լրացվի հոդվածի վերնագիրը, վերջինս չի բխի հոդվածի կարգավորման առարկայից։
	Ընդունվել է 
Նախագծին կից ներկայացված տեղեկանքում Օրենսգրքի 85-րդ հոդվածի վերնագրի փոփոխությունը հանվել է։

	· Աշխատանքային օրենսգիրքը սահմանում է որպես պայմանագրի տեսակ՝ կոլեկտիվ պամանագիրը, այսպիսով առաջարկվում է դիտարկել նաև կոլեկտիվ պայմանագրերի թվային հարթակում կնքելու նպատակահարմարությունը, որը նաև կբխի աշխատանքային օրենսդրության պահանջների պահպանման նկատմամբ պետական վերահսկողության պատշաճ իրականացման պահանջից։
	Չի ընդունվել
Համակարգի միջոցով նախատեսվում է կնքել միայն աշխատանքային պայմանագրերը։
Ինչ վերաբերում է կոլեկտիվ պայմանագրերի պահանջների պահպանման նկատմամբ պետական վերահսկողության պատշաճ իրականացմանը, ապա տեղեկացնում ենք, որ 2023 թվականի մայիսի 3-ին Օրենսգրքում կատարվել են լայնածավալ փոփոխություններ և ի թիվս այլնի նախատեսվել է նաև կազմակերպության կոլեկտիվ պայմանագրի հաշվառման վերաբերյալ կարգավորումներ, մասնավորապես, սահմանվելով, որ կազմակերպության կոլեկտիվ պայմանագրի հաշվառումն իրականացնում է տեսչական մարմինը։
Միաժամանակ տեղեկացնում ենք, որ վերը նշված փոփոխությունն ուժի մեջ է մտել 2023 թվականի դեկտեմբերի 1-ին։


	25. Պետական պահպանության ծառայություն

	12.09.2023

	
	թիվ 19/1806


	Ի պատասխան Ձեր 06.09.2023թ. N 02/11.2/30920-2023 գրության հայտնում ենք հետևյալը.
Նախագծի բովանդակությունից բխում է, որ թվային հարթակը շահագործվելու է պետական կառավարման մարմինների միջև գործող լոկալ ցանցի և/կամ համացանցի միջոցով, ինչը, մեր գնահատմամբ, չի կարող ապահովել համակարգի լիարժեք և հուսալի պաշտպանվածություն։
Հայաստանի Հանրապետության պետական պահպանության ծառայության աշխատակիցների վերաբերյալ տվյալները (աշխատանքային հարաբերությունների ծագումը, փոփոխումը և դադարումը, ընդհանուր թվաքանակը, անձնական տվյալները, վարձատրության չափը և այլն) կրում են գաղտնի բնույթ։
Հաշվի առնելով վերոգրյալը, վերոնշյալ տվյալների արտացոլումը թվային հարթակի միջոցով գտնում ենք ոչ նպատակահարմար։
	Ընդունվել է 
Նախագիծն այս մասով լրամշակվել է։


	26. Նախագահի աշխատակազմ

	13.09.2023

	
	թիվ ԱՂ-976-2023


	Հայաստանի Հանրապետության վարչապետի աշխատակազմի ղեկավարի՝ սույն թվականի սեպտեմբերի 6-ի թիվ 02/11.2/30920-2023 գրության կապակցությամբ հայտնում ենք, որ «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագիծը քննարկվել է Հանրապետության նախագահի աշխատակազմում: Փաստաթղթի վերաբերյալ սկզբունքային առաջարկություններ և դիտողություններ չունենք:
	Ընդունվել է


	27. Բարձրագույն դատական խորհուրդ
	13.09.2023

	
	թիվ ԴԴ/1966-23


	«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ առաջարկություններ չկան։
	Ընդունվել է


	28. Վարչապետի աշխատակազմի անվտանգության խորհուրդ
	13.09.2023

	
	թիվ //31737-2023


	Ի պատասխան ՀՀ վարչապետի աշխատակազմի ղեկավարի 06.09.2023թ. թիվ N 02/11.2/30920-2023 գրության՝ «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ Անվտանգության խորհրդի գրասենյակն իր լիազորությունների շրջանակում նկատառումներ և առաջարկություններ չունի։
	Ընդունվել է


	29. Կենտրոնական ընտրական հանձնաժողով
	14.09.2023

	
	թիվ 01/11/564-2023


	Հայտնում եմ Ձեզ, որ ՀՀ վարչապետի աշխատակազմի ղեկավարի 2023թ. սեպտեմբերի 7-ի N 02/11.2/30920-2023 գրությամբ ներկայացված «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ Կենտրոնական ընտրական հանձնաժողովը դիտողություններ և առաջարկություններ չունի։
	Ընդունվել է


	30. Քննչական կոմիտե
	14.09.2023

	
	թիվ 01/22/300118-2023


	ՀՀ վարչապետի աշխատակազմի ղեկավար Ա. Հարությունյանի՝ 06.09.2023 թվականի թիվ 02/11.2/30920-2023 գրության կապակցությամբ հայտնում եմ, որ «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ առաջարկություններ և դիտողություններ չունենք։
	Ընդունվել է


	31. Ներքին գործերի նախարարություն

	15.09.2023

	
	թիվ 43/21/111537-23


	Ի կատարումն ՀՀ վարչապետի 06.09.2023թ. թիվ 02/11.2/30920-2023 հանձնարարականի՝ Հայաստանի Հանրապետության ներքին գործերի  նախարարությունում ուսումնասիրվել է «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագիծը։
«Օտարերկրացիների մասին» օրենքի (այսուհետև՝ Օրենք) 4-րդ գլուխն ամբողջությամբ կարգավորում է օտարերկրացիների աշխատանքը Հայաստանի Հանրապետությունում։ Նույն օրենքի 15-րդ հոդվածի 1-ին մասի «բ)» կետի համաձայն՝ ՀՀ ներքին գործերի նախարարության միգրացիայի և քաղաքացիության ծառայությունը (այսուհետև՝ Ծառայություն) ՀՀ կառավարության 2021 թվականի դեկտեմբերի 16-ի 2087-Ն որոշմամբ սահմանված ընթացակարգի համաձայն՝ օտարերկրացիներին Հայաստանի Հանրապետությունում աշխատանքային գործունեության հիմքով տրամադրում կամ երկարաձգում է ժամանակավոր կացության կարգավիճակը, ինչպես նաև՝ ԵԱՏՄ անդամ պետության քաղաքացիներին տրամադրում է Հայաստանի Հանրապետությունում բնակության օրինականությունը հավաստող տեղեկանք։
Նշված կարգավիճակը օտարերկրացիներին տրամադրվում է՝ հաշվի առնելով ՀՀ պետական եկամուտների կոմիտեի շտեմարանում առկա տեղեկատվությունը։
Օրենքի 21-րդ հոդվածի 1-ին մասի «ե)» կետի համաձայն՝ աշխատանքային գործունեության հիմքով ժամանակավոր կացության կարգավիճակի տրամադրման վերաբերյալ որոշումը կարող է ուժը կորցրած ճանաչվել, եթե մինչև ժամանակավոր կացության կարգավիճակի ժամկետի ավարտն օտարերկրացու հետ լուծվել է աշխատանքային (ծառայությունների մատուցման) պայմանագիրը, և նա չի կնքել նոր պայմանագիր, ինչպես նաև՝ եթե համաձայն 28-րդ հոդվածի 1-ին մասի «ա)» կետի՝ Օրենքի 15-րդ հոդվածի 1-ին մասի «բ)» կետի հիմքով ժամանակավոր կացության կարգավիճակ ստանալու պահից 15 աշխատանքային օրվա ընթացքում օտարերկրացու հետ չի կնքվել աշխատանքային (ծառայությունների մատուցման) պայմանագիր։
Օրենքի 27-րդ հոդվածի 1-ին մասի 1-ին պարբերության համաձայն՝ աշխատանքային պայմանագիրը (ծառայությունների մատուցման պայմանագիրը) կնքվում է Հայաստանի Հանրապետության օրենսդրության պահանջներին համապատասխան` միայն Օրենքի 15-րդ հոդվածի 1-ին մասի «բ)» կետի հիմքով տրամադրված կացության կարգավիճակի ժամկետը չգերազանցող ժամկետով:
Ուստի, պարզելու համար, թե արդյոք նշված դրույթները չեն խախտվում գործատուների կողմից, անհրաժեշտ է, որպեսզի Ծառայությունն ունենա հասանելիություն նշված տեղեկատվությանը, քանի որ աշխատանքային պրակտիկայի ուսումնասիրության արդյունքում պարզ է դարձել, որ ներկայացված դրույթների խախտումները գործատուների կողմից բազմաթիվ են, ինչն էլ նպաստում է անօրինական միգրացիայի ծավալների աճին։
Հաշվի առնելով վերոգրյալը՝ առաջարկվում է նախագծի 8-րդ հոդվածով լրացվող 102.2-րդ հոդվածը լրացնել հետևյալ բովանդակությամբ նոր մասով.
«Միգրացիայի և քաղաքացիության ծառայությանը թվային հարթակի օտարերկրյա աշխատողի տվյալներին հասանելիություն տրվում է այն ծավալով, որն անհրաժեշտ է օրենսդրությամբ վերապահված լիազորությունների իրականացման համար, մասնավորապես, օտարերկրացի աշխատողի ներգրավման https://workpermit.am միասնական էլեկտրոնային հարթակի միջոցով ներկայացված դիմումների հիման վրա հարուցված վարչական վարույթի ընթացքն ապահովելու համար։»։
	Ընդունվել է


	32. Գլխավոր դատախազություն
	22.09.2023

	
	թիվ 02/20.4/17627-2023


	ՀՀ գլխավոր դատախազությունում ուսումնասիրվել է «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագիծը: 
Նախագծի վերաբերյալ առաջարկություններ առկա չեն: 
	Ընդունվել է 


	33. Վարչապետի աշխատակազմի տեսչական մարմինների աշխատանքների համակարգման գրասենյակ
	03.10.2023

	
	թիվ /51.3/33880-2023


	Քննության առնելով «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագիծը (այսուհետև Նախագիծ)՝ հայտնում եմ, որ Նախագծի վերաբերյալ առարկություններ չկան։ Միաժամանակ, առաջարկում եմ. 
1. Նախագծի 2-րդ հոդվածի 2-րդ մասում «արտացոլվում է» բառը փոխարինել «իրականացվում է» բառով։ 
	Ընդունվել է

	2. Հարկ է նշել, որ Վարչապետի աշխատակազմի քաղաքացիական ծառայության գրասենյակի կողմից կառավարվող և համապատասխան մարմինների կողմից շահագործվող քաղաքացիական ծառայության տեղեկատվական հարթակում արդեն իսկ առկա է Նախագծով նախատեսված տեղեկատվությունը, մասնավորապես՝ քաղաքացիական ծառայության տեղեկատվական հարթակում ներկայումս վարվում են հանրային ծառայողների անձնական գործերը, այդ թվում՝ կնքվող աշխատանքային պայմանագրերը և աշխատանքի ընդունման մասին անհատական իրավական ակտերը։ Հաշվի առնելով վերոգրյալը, ինչպես նաև Հայաստանի Հանրապետության կառավարության 2015 թվականի օգոստոսի 31-ի «Պետական և տեղական ինքնակառավարման մարմինների կողմից էլեկտրոնային ծառայությունների մատուցման կամ գործողությունների կատարման համար օգտագործվող էլեկտրոնային համակարգերի անվտանգության, փոխգործելիության և տեխնիկական ընդհանուր պահանջները սահմանելու մասին» N 1093-Ն որոշման պահանջները՝ խնդրում եմ կնքվող աշխատանքային պայմանագրերի կամ անհատական իրավական ակտերի էլեկտրոնային հարթակի ներդրման գործընթացում դիտարկել քաղաքացիական ծառայության տեղեկատվական հարթակում հանրային ծառայողների վերաբերյալ առկա տեղեկատվության փոխգործելիությունն ապահովելու անհրաժեշտությունը՝ վերջինիս վերաբերյալ սույն օրենքով սահմանելով համապատասխան օրենսդրական կարգավորում:
	Ընդունվել է ի գիտություն
Քննարկումների արդյունքում, Նախագծով բացառություն է սահմանվել հանրային պաշտոն և հանրային ծառայության պաշտոն զբաղեցնող անձանց հետ ծագող աշխատանքային հարաբերությունների համար։ Այսինքն, վերջիններիս հետ աշխատանքային հարաբերությունների ծագումը, փոփոխումը և դադարումը թվային համակարգի միջոցով չի իրականացվելու։


	34. Կենտրոնական բանկ
	05.10.2023

	
	թիվ 15.1-07/788-23


	Գրությամբ ներկայացված «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի ուսումնասիրության արդյունքում հայտնում ենք հետևյալը.
•	Նախագծի 8-րդ հոդվածով լրացվող 102.3-րդ հոդվածի 3-րդ մասից բխում է, որ թվային հարթակում աշխատանքային հարաբերությունների ծագմանը, փոփոխմանը, դադարմանը վերաբերող տվյալների ու աշխատողի մասին անհատական տեղեկությունների մուտքագրման կարգը, ժամկետները և օգտագործման այլ առանձնահատկություններն ու բացառությունները սահմանելու իրավասությունը տրվել է Հայաստանի Հանրապետության կառավարությանը։ Մինչդեռ, Նախագծի 8-րդ հոդվածով լրացվող 102.3-րդ հոդվածի 2-րդ մասով գործատուի համար սահմանվել է պարտականություն՝ մեկ աշխատանքային օրվա ընթացքում ապահովելու տվյալների թարմացում աշխատանքային պայմանագրի լուծման դեպքում։ Անհասկանալի է Նախագծում առկա կարգավորումների ոչ միասնական մոտեցումն առ այն, թե ինչու է աշխատանքային հարաբերությունների ծագմանը, փոփոխմանը վերաբերող տեղեկությունների մուտքագրման առանձնահատկությունները սահմանվելու Հայաստանի Հանրապետության կառավարության կարգով, իսկ դադարման առանձնահատկությունները՝ օրենքով։ Հաշվի առնելով վերոգրյալը՝ առաջարկում ենք Նախագծից հանել Նախագծի 8-րդ հոդվածով լրացվող 102.3-րդ հոդվածի 2-րդ մասը և այն կարգավորել ՀՀ Կառավարության որոշմամբ։
	Ընդունվել է


	•	Նախագծի 9-րդ հոդվածով նախատեսվում է, որ գործող օրենսգրքի 109-րդ հոդվածի 2-րդ մասում «ձևակերպվում է» բառից հետո լրացվում է «թվային հարթակի միջոցով» բառերը, որը հասկանալի չէ։ Հաշվի առնելով այն հանգամանքը, որ աշխատանքից ազատման համար հիմք է հանդիսանում անհատական իրավական ակտը, որից հետո տվյալները պետք է մուտքագրվեն համակարգում ըստ Նախագծի, ուստի կարծում ենք այս լրացումը ավելորդ է։ Այս լրացումը նման ձևակերպմամբ՝ նշանակում է, որ անհատական իրավական ակտը ձևակերպվում է համակարգի միջոցով, որը չի բխում թե՛ Նախագծի տրամաբանությունից և թե՛ գործող իրավակարգավորումներից։
	Չի ընդունվել
Նախագծով նախատեսվում է նաև աշխատանքից ազատումը ձևակերպվի թվային համակարգի միջոցով։ Այս մասով նշենք, որ Օրենսգրքում նոր լրացվող 102.3-րդ հոդվածից հանվել է 2-րդ մասով առաջարկվող կարգավորումը։

	•	Նախագծով նախատեսվում է, որ աշխատանքային պայմանագրերի կնքման թվային հարթակն ապահովում է կողմերի էլեկտրոնային ստորագրությամբ աշխատանքային պայմանագրերի կնքումը, սակայն խնդրահարույց է, թե թվային հարթակում աշխատողի վերաբերյալ առկա տվյալների հասանելիության տեսանկյունից ինչպես են կարգավորվում մինչև պայմանագրի կնքումը տեղի ունեցող գործընթացները։ Անհասկանալի է, թե ինչպես է կարգավորվելու գործատուների հասանելիությունը թվային հարթակում աշխատողի վերաբերյալ առկա տվյալների նկատմամբ։ Առկա չէ լուծում այն դեպքի առնչությամբ, երբ Նախագծով նախատեսված կարգավորումների ուժի մեջ մտնելուց հետո առաջին աշխատանքի ընդունվող աշխատողի համար ինչպես են պայմանագրեր կնքվելու թվային հարթակում տեղեկատվության բացակայության պայմաններում։ Ուստի, առաջարկում ենք Նախագծում կարգավորել աշխատողի՝ մինչև աշխատանքի ընդունվելու փուլում թվային հարթակի վարման, տեղեկատվության հասանելիության առանձնահատկությունները, ինչպես նաև հստակեցնել գործատուների՝ մինչև աշխատողի հետ աշխատանքային պայմանագիրը կնքելու պահը թվային հարթակին և դրանում առկա տեղեկատվության նկատմամբ հասանելիության հարցը։
	Չի ընդունվել 
Նախագծով նախատեսվում է աշխատանքային պայմանագրերի կնքումը թղթային եղանակից դարձնել թվային։ Այսինքն, Նախագծի ընդունումից հետո գործատուները աշխատանքային պայմանագրերը կնքելու են թվային համակարգի միջոցով։ Հարկ է նշել, որ համակարգը  հնարավորություն չի ստեղծելու աշխատողների վերաբերյալ տեղեկություններ տրամադրելու, ինչպես նախկին գործատուների, այնպես էլ համատեղությամբ աշխատանքների վերաբերյալ։ Այս մասով տեղեկացնում ենք, որ գործատուները համակարգի միջոցով հասանելիություն են ունենալու միայն իրենց հետ աշխատանքային հարաբերությունների մեջ գտնվող աշխատողների մասով։



	35. Սահմանադրական դատարանի աշխատակազմ

	11.10.2023

	
	թիվ Ա/0726-2023


	Ի պատասխան Հայաստանի Հանրապետության վարչապետի աշխատակազմի     ղեկավարի՝ № 02/11.2/30920-2023 գրության՝ հայտնում ենք, որ Սահմանադրական դա-տա¬րանի աշխատակազմը «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի  վերաբերյալ  առաջարկություններ և դիտողություններ չունի:
	Ընդունվել է


	36. Էկոնոմիկայի նախարարություն

	16.10.2023

	
	թիվ 01/17823-2023


	Հիմք ընդունելով Վարչապետի աշխատակազմի ղեկավարի սույն թվականի սեպտեմբերի 7–ի №02/11.2/30920-2023 գրությունը՝ քննարկելով ««Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) փաթեթը, հայտնում ենք հետևյալը.
Ինչպես արդեն տեղյակ եք, նախագծի փաթեթը ներկայացվել է Փոխվարչապետ Տիգրան Խաչատրյանի համակարգմամբ գործող ՓՄՁ զարգացման խորհրդի ՓՄՁ զարգացման ենթախորհրդի (այսուհետ՝ Ենթախորհուրդ) 2023 թվականի փետրվարի 1–ին կայացած նիստի քննարկմանը, որին հրավիրված են եղել Տեսչական մարմինների աշխատանքների համակարգման գրասենյակի, Աշխատանքի և սոցիալական հարցերի նախարարության և այլ շահագրգիռ գերատեսչությունների ներկայացուցիչներ։
Նշյալ նիստի ընթացքում Ենթախորհրդի անդամ հանդիսացող մասնավոր հատվածի ներկայացուցիչներ ներկայացրել էին նախագծի առնչությամբ իրենց դիտարկումները և առկա մտահոգությունները, որոնք մասնավորապես կապված են տնտեսավարողների, հատկապես ՓՄՁ սուբյեկտների համար նախագծի ընդունման դեպքում առաջ եկող վարչական/ֆինանսական բեռի, աշխատողների և գործատուների անձնական տվյալների և գաղտնիք կազմող այլ տվյալների պաշտպանության խնդիրների հետ, քանի որ նախագծի ընդունմամբ տեսչական մարմինը հնարավորություն կստանա տնօրինել տվյալների շտեմարանը՝ բարձր ռիսկայնության աստիճան ունեցող գործատուներին բացահայտելու և ստուգումներ իրականացնելու հիմնավորմամբ։
Ենթախորհրդի անդամ հանդիսացող մասնավոր հատվածի ներկայացուցիչների հիմնական մտավախությունը կայանում է նրանում, որ նախագծի ներկայիս տարբերակի ընդունման հանգամանքում, տեսչական մարմնի կողմից ռիսկի վերահսկողության գործառույթի իրականացումը իրենից ներկայացնելու է, ըստ էության, կամերալ ուսումնասիրություն և կարող է հանգեցնել գործատուի նկատմամբ տուգանքների կիրառման, քանի որ նախատեսվում է, որ վերհանված արդյունքներով որոշված բարձր ռիսկայնության աստիճան ունեցող գործատուները ներառվելու են ստուգումների տարեկան ծրագրում։ 
Հաշվի առնելով վերոգրյալը՝ թվային հարթակի ստեղծման գաղափարն, ընդհանուր առմամբ, սկզբունքորեն ընդունելի համարելով հանդերձ՝ հարկ ենք համարում նշել, որ փաստացի Ենթախորհրդի նիստի ժամանակ արված որևէ առաջարկ հաշվի չի առնվել: 
	Չի ընդունվել
09.11.2023 ԱՍՀՆ-ում կայացած քննարկման արդյունքներով այս մասով առաջարկը չի ընդունվել։

	Միաժամանակ, ներքոհիշյալով ներկայացնում ենք նախագծի վերաբերյալ՝ մասնավոր հատվածի հետ քննարկումների արդյունքներով նախագծի վերաբերյալ ձևավորված առարկությունները և առաջարկությունները.
1. Խնդրահարույց ենք համարում Օրենսգրքի 5-րդ հոդվածի 4-րդ մասի 2-րդ նախադասությունը՝ «Աշխատանքի ընդունման, ինչպես նաև աշխատանքային պայմանագիրը լուծելու մասին անհատական իրավական ակտի մեկ օրինակը հանձնվում է աշխատողին այն ընդունելուց հետո` երեք օրվա ընթացքում։» հանելու վերաբերյալ առաջարկությունը (Հոդված 1), ինչը պետք է նախատեսվի միայն օրենքով` անկախ հանձնման համար սահմանված եղանակից, քանի որ աշխատանքի ընդունման կամ ազատման մասին անհատական իրավական ակտը պետք է պարտադիր հանձնվի աշխատողին։
	Ընդունվել է
Նախագծով Օրենսգրքի 5-րդ հոդվածի 4-րդ մասի 2-րդ նախադասությունը խմբագրվել է։

	2. Նույնը վերաբերում է նաև Նախագծի մի քանի հոդվածներով (Հոդվածներ 3–րդ, 5–րդ, 7–րդ) սահմանված՝ «գրավոր» բառը հանելու վերաբերյալ առաջարկությանը,  քանի որ աշխատանքային պայմանագիրը կարող է կնքվել բանավոր կամ գրավոր, նույնը պետք է նախատեսված լինի հարթակի կարգավորումներով։
	Ընդունվել է


	3. Անհասկանալի է նախագծով առաջարկվող (Հոդված 5)՝ Օրենսգրքի 84-րդ հոդվածի 1-ին մասի 6-րդ կետից (պաշտոնի անվանումը և (կամ) աշխատանքային գործառույթները կամ հղում պաշտոնից բխող գործառույթները սահմանող փաստաթղթին) «(կամ)» հանելու վերաբերյալ առաջարկության նպատակը, քանի որ գործատուները հաճախ չունեն պաշտոնի անվանումներ, այլ միայն գործառույթների նկարագրություն: Բացի այդ, գործատուն կարող է նաև հակառակ մոտեցումը որդեգրել, և սահմանել աշխատանքի նկարագիրը հաստիքացուցակով կամ պաշտոնի անձնագրով՝ չվերարտադրելով այն աշխատանքային պայմանագրում։ Առաջարկում ենք հարթակում, որպես առկա տվյալների օգտագործման նպատակ, սահմանել նաև ոլորտի կարգավորմանն ուղղված արդյունավետ քաղաքականության մշակումը՝ հաշվի առնելով այն հանգամանքը, որ միայն նման պայմաններում հնարավոր կլինի հարթակում պարունակող տեղեկությունները օգտագործել տվյալների վրա հիմնված քաղաքականության մշակման համար։
	Չի ընդունվել
Աշխատանքային պայմանագրում պաշտոնի անվանման առկայությունը կարծում ենք, որ պարտադիր է։ Միաժամանակ նշենք, որ Օրենսգրքի 84-րդ հոդվածի 1-ին մասի 6-րդ կետը խմբագրվել է և շարադրվել հետևյալ խմբագրությամբ՝ 
 «6) պաշտոնի անվանումը և` 
ա. աշխատանքային գործառույթները, կամ 
բ. հղում պաշտոնից բխող գործառույթները սահմանող փաստաթղթին.».

	4. Նախագծով (Հոդված 102.1.)` Աշխատանքային պայմանագրերի կնքման թվային հարթակի կարգավորումների ներդրման նպատակով առաջարկվող դրույթների վերաբերյալ ամրագրված սկզբունքներից է նաև անձնական տվյալներ պարունակող տեղեկությունների գաղտնիության ապահովումը։ Մինչդեռ նախագծով սահմանված չեն կարգավորումներ՝ գործատուների առևտրային գաղտնիքի պահպանման տեսանկյունից, հաշվի առնելով, որ աշխատանքային պայմանագրերի առանձին կետեր կամ մեկ գործատուի աշխատանքային պայմանագրերն իրենց համակցության մեջ կարող են պարունակել առևտրային գաղտնիք։
Մասնավորապես, նախագծով առաջարկվում է էլեկտրոնային հարթակից օգտվելու իրավասություն ունեցող անձանց համար սահմանել էլեկտրոնային հարթակում առկա տվյալների և իրենց լիազորությունների շրջանակներում իրազեկման ենթակա տեղեկատվության ցանկացած պահի հասանելիություն։ Նմանատիպ տեղեկատվությունը, համաձայն ՀՀ Սահմանադրության 31-րդ, Մարդու իրավունքների և հիմնարար ազատությունների պաշտպանության մասին Եվրոպական Կոնվենցիայի (այսուհետ` Կոնվենցիա) 8-րդ հոդվածներով, ՀՀ աշխատանքային օրենսգրքի 18-րդ գլխի դրույթների, կարող է նաև այլ տեսակի գաղտնիք կազմող տվյալ հանդիսանալ և, ըստ այդմ, էլ այն չի կարող «ցանկացած պահի հասանելի» լինել հարթակից Աշխատանքային օրենսգրքով սահմանված կարգով օգտվելու իրավասություն ունեցող անձանց` հատկապես վերահսկողություն իրականացնող մարմնի համար։
Նախագծով առաջարկվում է Տեսչական մարմնին և Պետական եկամուտների կոմիտեին տրամադրել թվային հարթակի տվյալներին հասանելիության (Հոդված 102.2.) բարձր մակարդակ՝ վերջիններիս գործառույթների արդյունավետ իրականացման համար պահանջվող գործիքակազմի ապահովման հիմնավորմամբ, սակայն կարծում ենք, որ տվյալների հասանելիություն նմանատիպ մակարդակ պետք է տրամադրվի բացառապես օրենքով սահմանված կարգով իրականացվող ստուգման ընթացակարգի շրջանակներում և դրա համար անհրաժեշտ ծավալով, ինչի ապահովման համար պետք է օրենքով սահմանվեն անհրաժեշտ երաշխիքներ։
Բացի այդ, անհրաժեշտ ենք համարում նշյալ առաջարկությունը գնահատել նաև ՀՀ Սահմանադրության 78-րդ հոդվածի պահանջների տեսանկյունից: Նման տեղեկատվության հավաքագրումը հանդիսանում է անձնական և ընտանեկան կյանքի գաղտնիության նկատմամբ միջամտություն, միաժամանակ, հարկային պարտավորությունների կատարման տեսանկյունից աշխատանքային պայմանագրում նշված հիմնական աշխատավարձի չափը ուղղակիորեն կապված չէ փաստացի վճարման ենթակա աշխատավարձի/դրան հավասարեցված եկամուտների չափի հետ: Բացի այդ, անհասկանալի է, թե ինչպես է այդ հասանելիությունը հաղորդակցվելու՝ Հարկային օրենսգրքով սահմանված ստուգումների և այլ ընթացակարգերի հետ և ինչպես է տեղավորվելու այդ համատեքստում։
Ինչ վերաբերում է աշխատողի աշխատանքային պայմանագրում կամ աշխատանքի ընդունման մասին անհատական իրավական ակտում և դրանց անբաժանելի մաս հանդիսացող փաստաթղթերում ներառվող (Հոդված 102.3.)՝ անձին վերաբերող, օրենսդրությամբ սահմանված, որպես սահմանափակ օգտագործման ենթակա տեղեկությունների՝ թվային հարթակ մուտքագրելու առանձնահատկություններ կամ բացառություններ ամրագրելու դրույթի մասով առաջարկությանը, ապա հարկ ենք համարում նշել, որ նման տեղեկատվությունը՝ ՀՀ Սահմանադրության 31-րդ, Մարդու իրավունքների և հիմնարար ազատությունների պաշտպանության մասին Եվրոպական Կոնվենցիայի (այսուհետ` Կոնվենցիա) 8-րդ հոդվածներով, ՀՀ աշխատանքային օրենսգրքի 18-րդ գլխով կարող է համարվել հնարավոր նաև այլ տեսակի գաղտնիք կազմող տվյալ և ունի սահմանափակ հասանելիություն ցանկացած դեպքում:
Հետևաբար, առաջարկում ենք վերանայել նշյալ կետը և օրենքով հստակ սահմանել հասանելիության մակարդակները և տեղեկատվության հասանելիության հնարավորությունները, որպեսզի հնարավոր լինի գնահատել դրանց համապատասխանությունը ՀՀ Սահմանադրության և միջազգային իրավական պարտավորությունների պահանջներին: 
Միաժամանակ, առաջարկում ենք նաև որպես մեխանիզմ դիտարկել ոչ թե աշխատանքային պայմանագրերի նոր ձևաչափի ներդրումը, այլ աշխատանքի ընդունման համար հարկային մարմին ներկայացվող տվյալների մուտքագրման պարտադիր դաշտերի ընդլայնումը, այն հիմնավորմամբ, որ ըստ ոլորտի և զբաղվածության տեսակի աշխատանքային պայմանագրերը կարող են լինել տարբեր։
	Մասամբ է ընդունվել 
Նախագծով Օրենսգրքում նոր լրացվող 102.1-ին հոդվածի 2-րդ մասի 2-րդ կետը, ինչպես նաև 102.2-րդ հոդվածի 2-րդ մասը խմբագրվել է։ Միաժամանակ տեղեկացնում ենք, որ թվային համակարգով աշխատանքային պայմանագրերը կնքելիս պարտադիր են միայն Օրենսգրքի 84-րդ հոդվածի 1-ին մասով սահմանված պայմանները ներառելը։
Նախագծով Օրենսգրքում նոր լրացվող 102.3-րդ հոդվածը հանվել է նախագծից։
Ինչ վերաբերում է այն առաջարկին, որ որպես մեխանիզմ դիտարկել ոչ թե աշխատանքային պայմանագրերի նոր ձևաչափի ներդրումը, այլ աշխատանքի ընդունման համար հարկային մարմին ներկայացվող տվյալների մուտքագրման պարտադիր դաշտերի ընդլայնումը, ապա այս մասով նշենք, որ առաջարկը քննարկվել է Աշխատանքի և սոցիալական հարցերի նախարարությունում ՓՄՁ զարգացման խորհրդի անդամների հետ հանդիպման ժամանակ և քննարկման արդյունքներով Նախագիծը լրամշակվել է այն տրամաբանությամբ, որ Նախագծով նախատեսվի աշխատանքային պայմանագրերի կնքման թվային համակարգի ներդրում։


	37. Մարդու իրավունքների պաշտպան

	20.11.2023

	
	թիվ 01/13.1/4468-2023


	Ի պատասխան ՀՀ վարչապետի աշխատակազմի՝ 2023 թվականի սեպտեմբերի 6-ի թիվ 02/11.2/30920-2023 գրության՝ տեղեկացնում եմ, որ «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ նկատառումներ չկան:
	Ընդունվել է


	38.  Արդարադատության նախարարություն

	13.09.2023

	
	թիվ /27.3/40698-2023


	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի վերաբերյալ

1. «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 2-րդ հոդվածի 1-ին մասի 1-ին կետի «առաջին պարբերությունը համարակալել» բառերն անհրաժեշտ է փոխարինել «Առաջին պարբերության «Աշխատանքային» բառից առաջ լրացնել «1.» թիվը» բառերով:
	Ընդունվել է

	2. Նախագծի 2-րդ հոդվածի 1-ին մասի 2-րդ կետով նախատեսվում է Հայաստանի Հանրապետության աշխատանքային օրենսգրքի (այսուհետ՝ Օրենսգիրք) 13-րդ հոդվածը լրացնել 2-րդ մասով, համաձայն որի՝ աշխատանքային հարաբերությունների ծագումը, փոփոխումը և դադարումն արտացոլվում է աշխատանքային պայմանագրերի կնքման թվային հարթակի միջոցով: Նշված դրույթից բխում է, որ աշխատանքային պայմանագրերի կնքման թվային հարթակում պետք է արտացոլվի աշխատանքային հարաբերությունների ինչպես ծագումը, այնպես էլ՝ փոփոխումը և դադարումը, մինչդեռ հարկ է նկատի ունենալ, որ Նախագծի 6-րդ հոդվածով Օրենսգրքի նոր խմբագրությամբ շարադրվող 85-րդ հոդվածի 1-ին մասով նախատեսվել է, որ աշխատանքային պայմանագիրը կնքվում է աշխատանքային պայմանագրերի կնքման թվային հարթակի միջոցով, իսկ Նախագծի 8-րդ հոդվածով լրացվող 102.3-րդ հոդվածի 2-րդ մասով նախատեսվել է, որ աշխատանքային պայմանագրի լուծման դեպքում գործատուն պարտավոր է մեկ աշխատանքային օրվա ընթացքում ապահովել տվյալների թարմացումը (տեղեկությունների մուտքագրումը) թվային հարթակում, իսկ փոփոխման վերաբերյալ կարգավորումը բացակայում է: Բացի այդ, Նախագծի 8-րդ հոդվածով նոր լրացվող 102.1-ին հոդվածի 1-ին մասում ևս բացակայում են կարգավորումներ աշխատանքային հարաբերությունների փոփոխման վերաբերյալ:
	Ընդունվել է
Օրենսգրքում նոր լրացվող 102.1-ին հոդվածի 1-ին մասը խմբագրվել է, իսկ 102.3-րդ հոդվածը հանվել է։

	3. Նախագծի 6-րդ հոդվածի 1-ին մասով նախատեսվում է հետևյալը. «Աշխատանքային պայմանագիրը կնքվում է աշխատանքային պայմանագրերի կնքման թվային հարթակի միջոցով»: Ակնհայտ է, որ թվային տեխնոլոգիաների կիրառումը բարեփոխում  է հանրային կյանքի բազմաթիվ ոլորտներում մատուցվող ծառայությունները, որից անմասն չեն նաև աշխատանքային հարաբերությունները։ Կարևորելով թվային տեխնոլոգիաների արդյունավետությունը, միևնույն ժամանակ, պետք է նկատել, որ աշխատանքային պայմանագրերի թվային հարթակի ներդրման գործընթացը տեխնոլոգիական բնույթի է և կարող է առաջացնել թվային գործիքների օգտագործման խնդիրներ, տեխնիկական միջոցների խափանումներ, որոնք էլ իրենց հերթին կարող են առաջացնել մի շարք խնդիրներ։ Նշվածի համատեքստում պարզաբանման կարիք ունի, թե արդյոք գնահատվել են աշխատանքային պայմանագրերի թվային հարթակի ներդրման հետ կապված, ինչպես նաև արդեն իսկ գործարկման փուլում խնդիրների առաջացման հնարավոր ռիսկերը: Հարկ է նշել, որ հարթակի ներդրման նախնական փուլում ռիսկերի ազդեցության ամբողջական գնահատում չիրականացնելը հարթակից օգտվողների համար կարող է դժվարություններ ստեղծել և խոչընդոտել քննարկվող գործընթացին: Ուստի, անհրաժեշտ է ձեռնարկել անհրաժեշտ և բավարար միջոցներ թվային հարթակի կիրառումը մատչելի դարձնելու նպատակով:
	Ընդունվել է ի գիտություն

	4. Նախագծի 8-րդ հոդվածով նոր լրացվող 102.1-ի 1-ին մասի 1-ին կետի համաձայն՝ Աշխատանքային պայմանագրերի կնքման թվային հարթակը տվյալների ամբողջություն է, որն ապահովում է գործատուի հետ աշխատանքային հարաբերությունների մեջ գտնվող յուրաքանչյուր աշխատողի՝ աշխատանքային պայմանագրի կամ աշխատանքի ընդունման կամ աշխատանքից ազատման մասին անհատական իրավական ակտի, ինչպես նաև դրանց անբաժանելի մաս հանդիսացող համաձայնագրերի օրինակների և դրանց վերաբերյալ տվյալների մուտքագրումը և օգտագործումը:
Նշված կարգավորման հետ կապված` նախ հարկ է նշել, որ աշխատողի և գործատուի միջև աշխատանքային հարաբերությունները ծագում են աշխատանքային օրենսդրությամբ սահմանված կարգով կնքված գրավոր աշխատանքային պայմանագրով կամ աշխատանքի ընդունման մասին անհատական իրավական ակտով և համարվում են դադարած աշխատողին աշխատանքից ազատելու մասին գործատուի անհատական իրավական ակտում նշված օրը: Մինչդեռ Նախագծով առաջարկվող կարգավորման համատեքստում ստացվում է, որ թվային հարթակը կիրառվելու է գործատու-աշխատող հարաբերությունների առկայության պարագայում, ընդ որում, նշված հարաբերությունների առկայությունից է կախված նաև հարթակին հասանելիությունը: Ուստի հստակեցման կարիք ունի այն, թե առնվազն աշխատողի մասով ինչպես է ապահովվելու հարթակին հասանելիությունը, եթե աշխատանքի ընդունման կամ ազատման անհատական իրավական ակտերն ընդունվում են այն ժամանակահատվածում, երբ գործատուն և աշխատողը դեռևս կամ այլևս աշխատանքային իրավահարաբերությունների մեջ չեն: Բացի դրանից, անհրաժեշտ է բացահայտել, թե ինչ են իրենցից ներկայացնում աշխատանքային պայմանագրի կամ աշխատանքի ընդունման կամ աշխատանքից ազատման մասին անհատական իրավական ակտի, ինչպես նաև դրանց անբաժանելի մաս հանդիսացող համաձայնագրերի օրինակների և դրանց վերաբերյալ տվյալների մուտքագրումը և օգտագործումը՝ հաշվի առնելով այն, որ Նախագծով առկա չէ առանձին կարգավորում տվյալների օգտագործման վերաբերյալ, ավելին տվյալ իրավանորմում այն ընկալվում է լայն ձևով, «օգտագործում» եզրույթից հստակ չէ՝ այն իրենից ենթադրում է թվային հարթակի կառավարում, որի համար Նախագծով լիազորությունը տրվել է Պետական եկամուտների կոմիտեին, կամ տվյալների հասանելիություն, որի համար էլ համապատասխան ծավալի լիազորություն է տրվել Առողջապահական և աշխատանքի տեսչական մարմին, թե տվյալների օգտագործումը կարող է իրականացվել այլ սուբյեկտների կողմից ևս:
	Ընդունվել է ի գիտություն
Համակարգին հասանելիությունը շարունակվելու է նաև աշխատանքային հարաբերությունների դադարման դեպքում։
Ինչ վերաբերում է «օգտագործում» եզրույթին, ապա, այո, այն իրենից ենթադրում է թվային համակարգի կառավարում, որի համար Նախագծով լիազորությունը տրվել է Պետական եկամուտների կոմիտեին, կամ տվյալների հասանելիություն, որի համար էլ համապատասխան ծավալի լիազորություն է տրվել Առողջապահական և աշխատանքի տեսչական մարմնին և Միգրացիայի և քաղաքացիության ծառայությանը։

	5. Նախագծի 8-րդ հոդվածով նոր լրացվող 102.1-ին հոդվածի 1-ին մասի 2-րդ կետում առաջարկում ենք վերանայել «էլեկտրոնային ստորագրությամբ» ձևակերպումը՝ նկատի ունենալով «Էլեկտրոնային փաստաթղթի և էլեկտրոնային թվային ստորագրության մասին» օրենքը, որի 2-րդ հոդվածի 1-ին մասի 2-րդ կետի համաձայն՝ էլեկտրոնային թվային ստորագրությունը՝ էլեկտրոնային թվային ստորագրության ստեղծման տվյալների և տվյալ էլեկտրոնային փաստաթղթի տեղեկատվության կրիպտոգրաֆիկական փոխակերպությունների միջոցով ստացված և էլեկտրոնային թվային ձևով ներկայացված պայմանանշանների եզակի հաջորդականությունն է, որը կցված կամ տրամաբանորեն կապված է էլեկտրոնային փաստաթղթի հետ և օգտագործվում է ստորագրող անձին նույնականացնելու, ինչպես նաև էլեկտրոնային փաստաթուղթը կեղծիքներից ու աղավաղումներից պաշտպանելու համար: Բացի այդ, հարկ է նշել, որ օրենսդրութամբ  էլեկտրոնային ստորագրություն ունենալու պարտականություն սահմանելը խնդրահարույց է այն հաշվառմամբ, որ այն ինքնին լրացուցիչ, այդ թվում՝ ֆինանսական բեռ է առաջացնելու հատկապես աշխատողների դեպքում: 102.1-ին հոդվածի 1-ին մասի 3-րդ կետով նախատեսվում է, որ աշխատանքային պայմանագրերի կնքման թվային հարթակը տվյալների ամբողջություն է, որն ապահովում է աշխատանքային օրենսդրության պահանջների պահպանման նկատմամբ պատշաճ պետական վերահսկողության իրականացումը: Աշխատանքային պայմանագրերի կնքման թվային հարթակի հիմքում աշխատանքային օրենսդրության պահանջների պահպանման նկատմամբ պատշաճ պետական վերահսկողության իրականացման նախատեսումն իրենից ենթադրում է հստակ գործառույթների և դա իրականացնող սուբյեկտների սահմանում: Նշված նորմի առկայության պայմաններում հասկանալի չէ, թե ինչ է իրենից ենթադրում թվային հարթակի նկատմամբ իրականացվող վերահսկողությունը, ինչ ընթացակարգով է իրականացվելու և որ սուբյեկտի կողմից: Ընդհանուր տրամաբանությամբ պարզ է, որ ներկայում աշխատանքային օրենսդրության պահանջների պահպանման նկատմամբ վերահսկողություն իրականացվում է Առողջապահական և աշխատանքի տեսչական մարմնի կողմից, սակայն անհասկանալի է, թե թվային հարթակի առկայության պարագայում, օրինակ՝ միայն այդպիսի լիազորությամբ օժտված է լինելու Առողջապահական և աշխատանքի տեսչական մարմինը, թե վերահսկողություն իրականացվելու է նաև այլ սուբյեկտների կողմից: Ուստի, առաջարկվում է մանրամասնել առաջարկվող դրույթը:
	Ընդունվել է ի գիտություն
Էլեկտրոնային թվային ստորագրության  վերաբերյալ առաջարկն ընդունվել է:
 Ինչ վերաբերում է Նախագծով Օրենսգրքում նոր լրացվող 102.1-ին հոդվածի 1-ին մասի 3-րդ կետով (լրամշակված տարբերակում 2-րդ կետով)  տրված կարգավորմանը, տեղեկացնում ենք, որ Օրենսգրքի 33-րդ հոդվածի համաձայն՝ գործատուների կողմից աշխատանքային օրենսդրության, աշխատանքային իրավունքի նորմեր պարունակող այլ նորմատիվ իրավական ակտերի, կոլեկտիվ և աշխատանքային պայմանագրերի պահանջների կատարման նկատմամբ պետական վերահսկողությունն  իրականացնում է ոլորտի լիազորված տեսչական մարմինը՝ օրենքով նախատեսված դեպքերում կիրառելով պատասխանատվության միջոցներ:
Հարկ է նշել, որ ոլորտի լիազորված տեսչական մարմինն Առողջապահական և աշխատանքի տեսչական մարմինն է։ Այսինքն, Նախագծով Օրենսգրքում նոր լրացվող 102.1-ին հոդվածի 1-ին մասի 3-րդ կետով (լրամշակված տարբերակում 2-րդ կետով) սահմանված վերահսկողությունը բխում է Օրենսգրքի 33-րդ հոդվածով Առողջապահական և աշխատանքի տեսչական մարմնի համար սահմանված լիազորությունից։

	6. Նախագծի 8-րդ հոդվածով լրացվող 102.2-րդ հոդվածի 2-րդ մասի համաձայն՝ տեսչական մարմնին տրվում է թվային հարթակի տվյալներին հասանելիության այն ծավալով, որն անհրաժեշտ է օրենսդրությամբ վերապահված լիազորությունների շրջանակում սույն օրենսգրքով նախատեսված աշխատանքային օրենսդրության, ինչպես նաև աշխատողների անվտանգության ապահովման և առողջության պահպանման նկատմամբ վերջինիս կողմից իրականացվող վերահսկողության համար: Առաջարկվող կարգավորման շրջանակում հարկ է նկատել, որ թվային հարթակի տվյալներին հասանելիություն աշխատանքային օրենսդրության պահանջների պահպանման նկատմամբ վերահսկողություն իրականացնող ներկայում միակ սուբյեկտին՝ Առողջապահական և աշխատանքի տեսչական մարմնին, Նախագծով տրվում է միայն որոշակի ծավալով, որի շրջանակները պարզ չեն, արդյունքում անհրաժեշտ է հստակեցնել օրինակ՝ հասանելիության ծավալը տեսչական մարմնի առկա լիազորությունների շրջանակում ինչպես է դրսևորվելու, ով է որոշելու այդ ծավալը և տվյալներին հասանելություն ունենալու հարցերը ինչպես են կարգավորվելու: Այս առումով պետք է նկատի ունենալ, որ թվային հարթակի ներդրումն ինքնին առաջացնելու է նոր մարտահրավեր տեսչական մարմնի լիազորությունների իրացման տեսանկյունից, ուստի կարևոր է նախագծի կարգավորումներում հաշվի առնել տեսչական մարմնի աշխատանքի բնույթն ու լիազորությունների ծավալը:
	Ընդունվել է ի գիտություն
Նախագծի լրամշակված տարբերակում Օրենսգրքում նոր լրացվող 102.2-րդ հոդվածի 6-րդ մասով նախատեսվող կարգավորման համաձայն՝ թվային համակարգին ներկայացվող տեխնիկական պահանջները թվային համակարգի տվյալներին հասանելիություն տրամադրելու և թվային համակարգով աշխատանքային պայմանագրերի կնքման կարգերը սահմանում է Հայաստանի Հանրապետության կառավարությունը:
Նախագծի ընդունումից հետո, ենթաօրենսդրական իրավական ակտով նախատեսվում է տվյալներին հասանելություն տրամադրելու կարգ սահմանել։

	7. 102.2-րդ հոդվածի 3-րդ մասի համաձայն՝ Պետական եկամուտների կոմիտեին տրվում է թվային հարթակի տվյալներին հասանելիություն այն ծավալով, որն անհրաժեշտ է աշխատողի աշխատանքի ընդունման օրենսդրությամբ սահմանված կարգով ձևակերպելու կամ աշխատողի համար գրանցման հայտ ներկայացնելու ճշտության ստուգումներ, ինչպես նաև աշխատողի համար հաշվարկված և վճարված եկամուտների, պահված եկամտային հարկի գումարների և կատարված սոցիալական ու այլ վճարների համապատասխանության նկատմամբ հարկային հսկողություն իրականացնելու համար՝ օրենսդրությամբ վերապահված լիազորությունների շրջանակում: Տվյալ պարագայում հստակեցման կարիք ունի «այլ վճարներ» ձևակերպումը, անհրաժեշտ է բացահայտել, որոնք են «այլ վճարները»՝ հաշվի առնելով, որ ձևակերպումը լայն է և դրա շրջանակում կարող է ընկալվել ֆինանսական բաղադրիչ ունեցող յուրաքանչյուր տվյալ:
	Ընդունվել է
Օրենսգրքի 102.2-րդ հոդվածի 3-րդ մասը շարադրվել է հետևյալ խմբագրությամբ՝ «Կոմիտեի համապատասխան ստորաբաժանումներին տրվում է թվային համակարգի տվյալներին հասանելիություն այն ծավալով, որն անհրաժեշտ է աշխատողի աշխատանքի ընդունումն օրենսդրությամբ սահմանված կարգով ձևակերպելու կամ աշխատողի համար գրանցման հայտ ներկայացնելու ճշտության ստուգումներ, ինչպես նաև աշխատողի համար հաշվարկված և վճարված եկամուտների, հաշվարկված (վճարված) եկամտային հարկի, սոցիալական և պարտադիր այլ վճարների համապատասխանության նկատմամբ հարկային հսկողություն իրականացնելու համար՝ օրենսդրությամբ վերապահված լիազորությունների շրջանակում:»։

	102.3-րդ հոդվածի 2-րդ մասի համաձայն՝ աշխատանքային պայմանագրի լուծման դեպքում գործատուն պարտավոր է մեկ աշխատանքային օրվա ընթացքում ապահովել տվյալների թարմացումը (տեղեկությունների մուտքագրումը) թվային հարթակում: Անհրաժեշտ է բացահայտել, թե ինչ է իրենից ենթադրում տվյալների թարմացումը, մասնավորապես՝ որ տվյալներն են թարմացվելու և ինչ ծավալով: Այս համատեսքտում հարկ է անդրադառնալ նաև Նախագծի 1-ին հոդվածին, որով առաջարկվում է Աշխատանքային օրենսգրքի 5-րդ հոդվածի 4-րդ մասից հանել 2-րդ նախադասությունը: Ստացվում է, որ գործող կարգավորումը, որով գործատուի համար հստակ սահմանվում է աշխատանքի ընդունման, աշխատանքային պայմանագիրը լուծելու մասին անհատական իրավական ակտի մեկ օրինակը այն ընդունելուց հետո` երեք օրվա ընթացքում աշխատողին հանձնելու պարտականություն, այլևս չի գործելու, փոխարենը նախատեսվում է միայն աշխատանքային պայմանագրի լուծման դեպքում թվային հարթակում տվյալների թարմացում, որպիսի պայմաններում ոչ միանշանակ է, թե արդեն իսկ աշխատանքից ազատված աշխատողն ինչպես և ինչ ժամկետում է պատշաճ կարգով իրազեկվելու և ծանոթանալու ազատման վերաբերյալ անհատական իրավական ակտին (քանի որ պարզ չէ՝ աշխատանքից ազատված լինելու վերաբերյալ անհատական իրավական ակտի ընդունման պահից արդյոք աշխատողն ունենալու է հարթակին հասանելիություն): Մինչդեռ, նշված հարցի պարզումը կարևորվում է նաև Աշխատանքային օրենսգրքի 265-րդ հոդվածի 1-ին մասով սահմանված կարգավորման համատեքստում, քանի որ նշված կարգավորման ուժով աշխատանքից ազատված աշխատողի համար դատարան դիմելու համար նախատեսված երկամսյա ժամկետը (որն իր բնույթով հայցային վաղեմության կրճատ ժամկետ է) հաշվարկվում է աշխատանքից ազատման (կամ աշխատանքային պայմանագրի լուծման) մասին անհատական իրավական ակտն ստանալու օրվանից: 
Բացի այդ, 102.3-րդ հոդվածի 3-րդ մասի համաձայն՝ թվային հարթակում տվյալների ու աշխատողի մասին անհատական տեղեկությունների մուտքագրման առանձնահատկություններն ու բացառությունները և օգտագործման կարգը սահմանում է Հայաստանի Հանրապետության կառավարությունը: Հաշվի առնելով, որ առանձնահատկություններ և բացառություններ սահմանող նորմերը ունենում են ուղղակի և միջամտող ազդեցություն անձանց իրավունքների վրա, տվյալ պարագայում այդպիսիք հանդիսանում են անհատական տվյալները, ուստի առանձնահատկություններն ու բացառությունները անհրաժեշտ է դարձնել օրենքի կարգավորման առարկա, նույնը վերաբերում է նաև տվյալների օգտագործմանը, որի մասին արդեն իսկ համապատասխան դիտարկում արվել է:
	Ընդունվել է 
Օրենսգրքի նոր լրացվող 102.3-րդ հոդվածի 2-րդ մասը հանվել է նախագծից։ 
Օրենսգրքի 5-րդ հոդվածի 4-րդ մասը խմբագրվել է։
Անդրադառնալով Օրենսգրքի 102.3-րդ հոդվածի 3-րդ մասի վերաբերյալ ներկայացված առաջարկին, նշենք, որ այդ մասով Նախագիծը լրամշակվել է։


	8. Նախագծի 8-րդ հոդվածով լրացվող 102.2-րդ հոդվածի 4-րդ մասում առաջարկում ենք նախատեսել կարգավորում էլեկտրոնային տվյալների հասանելիությունը խնամատար ծնողին ևս տրամադրելու վերաբերյալ՝ նկատի ունենալով Նախագծի 6-րդ հոդվածի 1-ին մասի 1-ին կետով Օրենսգրքի նոր խմբագրությամբ շարադրվող 85-րդ հոդվածի 1-ին մասը, համաձայն որի՝ աշխատանքային պայմանագիրը կնքվում է՝ կողմերի, իսկ մինչև տասնչորս տարեկան աշխատողների հետ կնքվող աշխատանքային պայմանագրերի դեպքում՝ ծնողներից կամ խնամատար ծնողներից կամ որդեգրողներից մեկի կամ խնամակալի ստորագրությամբ մեկ փաստաթուղթ կազմելու միջոցով:
	Ընդունվել է 

	9. Նախագծի 8-րդ հոդվածով լրացվող 102.3-րդ հոդվածի 2-րդ մասի առնչությամբ հարկ է նկատի ունենալ Օրենսգրքի 109-րդ հոդվածի 1-ին մասի 12.2-րդ կետի դ. կետը, համաձայն որի՝ աշխատանքային պայմանագիրը լուծվում է օրենքի ուժով՝ սույն օրենսգրքի 128-րդ հոդվածի 1-ին մասով սահմանված դեպքում: Օրենսգրքի 128-րդ հոդվածի 1-ին մասի համաձայն՝ ֆիզիկական անձ գործատուի մահվան դեպքում աշխատանքային պայմանագիրը համարվում է լուծված մահվան փաստը գրանցող լիազոր մարմնի փաստաթղթում նշված մահվան օրվան հաջորդող օրվանից: Գտնում ենք՝ անհրաժեշտ է նշված դեպքի համար նախատեսել բացառություն Նախագծի 8-րդ հոդվածով լրացվող 102.3-րդ հոդվածի 2-րդ մասում, և հստակեցնել, թե այդ դեպքում ում կողմից է իրականացվելու տվյալների մուտքագրումը:
	Չի ընդունվել 
Օրենսգրքի 109-րդ հոդվածի 1-ին մասի 12.2-րդ կետով տրված են այն հիմքերը, որով աշխատանքային պայմանագրի լուծվում է օրենքի ուժով։ Միաժամանակ նույն հոդվածի 2-րդ մասով էլ սահմանված է, աշխատանքային պայմանագիրը լուծվում է անհատական իրավական ակտով, բացառությամբ նույն հոդվածի 1-ին մասի 12.2-րդ կետով նախատեսված դեպքերի։
Այսինքն, ֆիզիկական անձ գործատուի մահվան դեպքում աշխատանքային պայմանագիրը համարվում է լուծված մահվան փաստը գրանցող լիազոր մարմնի փաստաթղթում նշված մահվան օրվան հաջորդող օրվանից՝ օրենքի ուժով, առանց աշխատանքից ազատելու վերաբերյալ անհատական իրավական ակտի։


	Ստորև ներկայացվում է  «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի լրամշակված տարբերակների վերաբերյալ շահագրգիռ կողմերից ստացված կարծիքները



	1. Առողջապահական և աշխատանքի տեսչական մարմին

	06.11.2023

	
	թիվ 06/23973-2023


	Հայտնում եմ, որ «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ առաջարկություններ և դիտողություններ չկան, քանի որ Առողջապահական և աշխատանքի տեսչական մարմնի կողմից ներկայացված առաջարկություններն արդեն իսկ ներառվել են նախագծում։
	Ընդունվել է ի գիտություն


	2. Վարչապետի աշխատակազմի տեսչական մարմինների աշխատանքների համակարգման գրասենյակ
	07.11.2023

	
	թիվ /48.56/38346-2023


	Ի պատասխան Ձեր 2023 թվականի նոյեմբերի 2-ի N ՆՄ/ԺՍ-1/27482-2023 գրության՝ «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» և «Հայաստանի Հանրապետության հարկային օրենսգրքում փոփոխություն կատարելու մասին» օրենքների նախագծերի վերաբերյալ հայտնում եմ հետևյալը. 
«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագիծ
1.	Նախագծի 7-րդ հոդվածի 2-րդ մասի «ե» կետից առաջարկում եմ հանել «ցանկության դեպքում՝ նաև» բառերը, քանի որ վերոգրյալ իրավակարգավորումը հակասում է իրավական որոշակիության սկզբունքին:
	Ընդունվել է
Նախագծով Օրենսգրքի 84-րդ հոդվածի 1-ին մասի 8-րդ կետը շարադրվել է հետևյալ խմբագրությամբ՝
«աշխատողներին Հայաստանի Հանրապետության օրենսդրությամբ սահմանված կարգով տրվող հավելումները, հավելավճարները, լրավճարները, ցանկության դեպքում՝ նաև այլ լրավճարները»։

	2.	Նախագծի 7-րդ հոդվածի 2-րդ մասի «է» կետն առաջարկում եմ հանել, քանի որ վերոգրյալ դրույթով սահմանված իրավակարգավորումը կրկնում է Հայաստանի Հանրապետության աշխատանքային օրենսգրքի 84-րդ հոդվածի 1-ին մասի 2-րդ և 3-րդ կետերի իրավակարգավորումները:
	Ընդունվել է


	«Հայաստանի Հանրապետության հարկային օրենսգրքում փոփոխություն կատարելու մասին» օրենքի նախագծի վերաբերյալ հայտնում եմ, որ հիմք ընդունելով  «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին»  օրենքի նախագծի տրամաբանությունը, այն է՝ աշխատողի և գործատուի միջև աշխատանքային հարաբերությունների ծագման հիմք է հանդիսանում աշխատանքային օրենսդրությամբ սահմանված կարգով կնքված աշխատանքային պայմանագրով աշխատանքի ընդունումը, հետևաբար՝ առաջարկում եմ Նախագծի 1-ին հոդվածը շարադրել հետևյալ խմբագրությամբ.
«Հոդված 1. 2016 թվականի նոյեմբերի 1-ի Հայաստանի Հանրապետության հարկային օրենսգրքի 412-րդ հոդվածի 1-ին մասից հանել «գրավոր» բառը, ինչպես նաև «(այսինքն` աշխատանքի ընդունման մասին անհատական իրավական ակտի և գրավոր պայմանագրի բացակայության)» բառերը փոխարինել «(այսինքն` աշխատանքային պայմանագրի բացակայության)» բառերով:
	Չի ընդունվել
Հարկային օրենսգրքի 412-րդ հոդվածից «(այսինքն` աշխատանքի ընդունման մասին անհատական իրավական ակտի և գրավոր պայմանագրի բացակայության)» բառերը չի փոխարինվել «(այսինքն` աշխատանքային պայմանագրի բացակայության)» բառերով, քանի որ օրենքով նախատեսված դեպքերում աշխատանքային հարաբերությունները կարող են ծագել անհատական իրավական ակտով։


	3. Ներքին գործերի նախարարություն

	08.11.2023

	
	թիվ 43/21/134456-23


	Ի պատասխան Ձեր 02.11.2023թ. թիվ ՆՄ/ԺՍ-1/27482-2023 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի լրամշակված տարբերակը, որի վերաբերյալ առարկություններ և առաջարկություններ չկան։
	


	4. Ազգային անվտանգության ծառայություն
	07.11.2023

	
	թիվ 11/1657


	«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին», «Հայաստանի Հանրապետության հարկային օրենսգրքում փոփոխություն կատարելու մասին» և «Տեսալսողական մեդիայի մասին» օրենքում փոփոխություն կատարելու մասին» օրենքների նախագծերի վերաբերյալ առաջարկություններ չկան։
	


	5. Արդարադատության նախարարություն
	08.11.2023

	
	թիվ /27.3/47722-2023


	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին», «Հայաստանի Հանրապետության հարկային օրենսգրքում փոփոխություն կատարելու մասին», ««Տեսալսողական մեդիայի մասին» օրենքում փոփոխություն կատարելու մասին» օրենքների նախագծերի վերաբերյալ

1.	«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 11-րդ հոդվածով նախատեսվում է Հայաստանի Հանրապետության աշխատանքային օրենսգիրքը (այսուհետ՝ Օրենսգիրք) լրացնել նոր 13.1-ին գլխով, որի 102.1-ին հոդվածի 1-ին մասի 1-ին կետի համաձայն՝ աշխատանքային պայմանագրերի կնքման թվային համակարգը տվյալների ամբողջություն է, որն ապահովում է գործատուի հետ աշխատանքային հարաբերությունների մեջ գտնվող յուրաքանչյուր աշխատողի՝ աշխատանքային պայմանագրի կամ աշխատանքից ազատման մասին անհատական իրավական ակտի, ինչպես նաև դրանցում փոփոխությունների վերաբերյալ տվյալների մուտքագրմամբ կնքումը (ընդունումը) և օգտագործումը, ինչպես նաև մուտքագրումից հետո այդ տվյալների տպելու հնարավորությունը:  Նշված կարգավորման հետ կապված` նախ հարկ է նշել, որ աշխատողի և գործատուի միջև աշխատանքային հարաբերությունները ծագում են աշխատանքային օրենսդրությամբ սահմանված կարգով կնքված գրավոր աշխատանքային պայմանագրով կամ աշխատանքի ընդունման մասին անհատական իրավական ակտով: Մինչդեռ Նախագծով առաջարկվող կարգավորման համատեքստում ստացվում է, որ թվային համակարգը կիրառվելու է գործատու-աշխատող հարաբերությունների առկայության պարագայում: Ուստի հստակեցման կարիք ունի այն, թե առնվազն աշխատողի մասով ինչպես է ապահովվելու հարթակին հասանելիությունը, եթե աշխատանքի ընդունման կամ ազատման անհատական իրավական ակտերն ընդունվում են այն ժամանակահատվածում, երբ գործատուն և աշխատողը դեռևս աշխատանքային իրավահարաբերությունների մեջ չեն:
	Ընդունվել է ի գիտություն
Աշխատողը համակարգին ունենալու է հասանելիություն և աշխատանքի ընդունման ժամանակ և աշխատանքից ազատվելուց հետո (քննարկվել է 09.11.2023 ԱՍՀՆ-ում կայացած աշխատանքային հանդիպման ժամանակ, այդ թվում՝ ՊԵԿ-ի հետ)։

	2.	Նոր լրացվող 102.1-ին հոդվածի 2-րդ մասի 3-րդ կետը նախատեսում է ներդնել աշխատանքային պայմանագրերի կնքման թվային համակարգ, որի սկզբունքներից է «Անձնական տվյալների պաշտպանության մասին» օրենքով (այսուհետ՝ Օրենք) սահմանված օրինականության և համաչափության սկզբունքներին համապատասխան՝ անձնական տվյալներ պարունակող տեղեկությունների գաղտնիության ապահովումը:
Հարկ ենք համարում ընդգծել, որ Օրենքով սահմանված օրինականության սկզբունքը, այն է՝ անձնական տվյալների օրինական և որոշակի նպատակներով մշակելը, ինչպես նաև տվյալները մշակելու իրավական հիմքի առկայությունն արդեն իսկ նախատեսված են Նախագծով: Մասնավորապես, աշխատանքային պայմանագրերի կնքման թվային համակարգի շահագործումը և վերջինիս հասանելիությունը պետական մարմինների համար սահմանված է Նախագծի 11-րդ հոդվածով: Բացի այդ, վերոնշյալ հոդվածով սահմանված է նաև տվյալների մշակման նպատակը (օր.՝ աշխատանքային օրենսդրության պահանջների պահպանման նկատմամբ պետական վերահսկողության իրականացումը): Ինչ վերաբերում է տվյալների մշակման համաչափության սկզբունքին, ապա վերջինս ամրագրված է Օրենսգրքում լրացվող 102.2-րդ հոդվածի դրույթներով: Մասնավորապես, տեսչական մարմինը, Պետական եկամուտների կոմիտեն և ՀՀ ներքին գործերի նախարարության միգրացիայի և քաղաքացիության ծառայությունը թվային համակարգի տվյալներին հասանելիություն են ունենալու այն ծավալով, որն անհրաժեշտ է Նախագծով վերջինիս համար սահմանված նպատակներն իրագործելու նպատակով:
Արդյունքում Նախագծի վերլուծությունից բխում է, որ Օրենքով սահմանված օրինականության և համաչափության սկզբունքներն արդեն իսկ առարկայացված են Նախագծի դրույթներում և Օրենսգրքում լրացվող 102.1-ին հոդվածի 2-րդ մասի 3-րդ կետում, ըստ էության, այնքանով, որքանով անդրադառնում է Օրենքի օրինականության և համաչափության սկզբունքներին, բովանդակային իմաստով որևէ արժեք չի ներկայացնում և հանգեցնում է շփոթությունների:
Միաժամանակ, հարկ է նշել, որ անձնական տվյալների մշակման օրինականության և համաչափության սկզբունքների ապահովումն ինքնին չի ենթադրում անձնական տվյալների պաշտպանության գաղտնիության ապահովում: Այս կապակցությամբ անհրաժեշտ է ընդգծել, որ Օրենքն ինքնին չի արգելում այս կամ այն անձնական տվյալի մշակումը, այդ թվում՝ հրապարակումը կամ փոխանցումը, չի սահմանում պետական մարմնի կողմից անձնական տվյալներ տրամադրելու կամ դրա տրամադրումը մերժելու կարգը և պայմանները, ինչպես նաև չի սահմանում այս կամ այն անձնական տվյալների՝ գաղտնիք լինելու կարգավիճակը: Հետևաբար, Օրենքում անձնական տվյալները չեն նույնանում գաղտնիք հանդիսացող տեղեկությունների հետ, իսկ անձնական տվյալը տվյալի տեսակի անվանումն է, այլ ոչ թե իրավական ռեժիմը: 
Այսպիսով, եթե Նախագծով նպատակ է դրվել աշխատանքային պայմանագրերի թվային համակարգում պարունակող տեղեկություններին տրամադրել գաղտնիության իրավական ռեժիմ, ապա անհրաժեշտ է Նախագծով ուղղակիորեն դա նախատեսել, որպեսզի բացառվի նաև «Տեղեկությունների ազատության մասին» օրենքով նախատեսված հարցման հիման վրա խնդրո առարկա տեղեկությունների տրամադրումը:
	Ընդունվել է 
Նախագծով Օրենսգրքում նոր լրացվող 102.1-ին հոդվածի 2-րդ մասից 3-րդ կետը հանվել է։

	3.	Նախագծի 17-րդ հոդվածով նախատեսվում է Օրենսգրքի 265-րդ հոդվածի 1-ին մասում կատարել լրացում, որի արդյունքում նշված մասը կունենա հետևյալ բովանդակությունը՝  աշխատանքի պայմանների փոփոխման կամ աշխատանքային հարաբերությունների դադարեցման հետ համաձայն չլինելու դեպքում աշխատողն աշխատանքի պայմանների փոփոխման կամ աշխատանքից ազատման (կամ աշխատանքային պայմանագրի լուծման) մասին անհատական իրավական ակտն ստանալու օրվանից հետո (գործատուի կողմից անհատական իրավական ակտը թվային համակարգի միջոցով ընդունելուց և աշխատողին համապատասխան հասանելիություն տրամադրելուց հետո)՝ երկու ամսվա ընթացքում, իսկ սույն օրենսգրքի 109-րդ հոդվածի 1-ին մասի 12.2-րդ կետով սահմանված դեպքերում՝ աշխատանքային պայմանագիրն օրենքի ուժով լուծված համարվելու օրվանից հետո՝ երկու ամսվա ընթացքում, իրավունք ունի դիմելու դատարան: Օրենսգրքի 5-րդ հոդվածի 4-րդ մասի 2-րդ նախադասության համաձայն՝ աշխատանքի ընդունման, ինչպես նաև աշխատանքային պայմանագիրը լուծելու մասին անհատական իրավական ակտի մեկ օրինակը հանձնվում է աշխատողին այն ընդունելուց հետո` երեք օրվա ընթացքում: Նշված կարգավորումը Նախագծի 1-ին հոդվածով նախատեսված փոփոխության արդյունքում կունենա հետևյալ բովանդակությունը՝ աշխատանքային պայմանագիրը լուծելու մասին անհատական իրավական ակտն ուժի մեջ է մտնում աշխատանքային պայմանագրերի կնքման թվային համակարգի միջոցով այն ընդունելուց և աշխատողին համապատասխան հասանելիություն տրամադրելուց հետո, եթե այդ ակտով ավելի ուշ ժամկետ սահմանված չէ: Նշվածից բխում է, որ Նախագծի ընդունման դեպքում աշխատանքային պայմանագիրը լուծելու մասին անհատական իրավական ակտը աշխատողին հանձնելու վերաբերյալ կարգավորում առկա չի լինի, հետևաբար անհասկանալի է Օրենսգրքի 265-րդ հոդվածի 1-ին մասում աշխատանքից ազատման (կամ աշխատանքային պայմանագրի լուծման) մասին անհատական իրավական ակտն ստանալու օրվանից հետո դատարան դիմելու վերաբերյալ կարգավորումը:
	Ընդունվել է 
Նախագծով Օրենսգրքի 5-րդ հոդվածում կատարվող լրացումը խմբագրվել է։

	4.	Նախագծի 18-րդ հոդվածի 3-րդ մասի համաձայն՝ մինչև սույն օրենքն ուժի մեջ մտնելն աշխատանքի ընդունման մասին անհատական իրավական ակտով ծագած աշխատանքային հարաբերությունները շարունակվում են այդ իրավական ակտով և դրանց նկատմամբ կիրառվում է Հայաստանի Հանրապետության աշխատանքային օրենսգիրքը: Նկատի ունենալ Օրենսգրքի 7-րդ հոդվածի 5-րդ մասը, համաձայն որի՝ հանրային պաշտոններ և հանրային ծառայության պաշտոններ զբաղեցնող անձանց, ինչպես նաև Հայաստանի Հանրապետության կենտրոնական բանկի աշխատողների աշխատանքային (ծառայողական) հարաբերությունները կարգավորվում են սույն օրենսգրքով, եթե համապատասխան օրենքներով այլ բան նախատեսված չէ՝ Նախագծի 18-րդ հոդվածի 3-րդ մասում առաջարկում ենք բացառություն նախատեսել նշված դեպքի համար:
	Չի ընդունվել
Բացառություն նախատեսելու անհրաժեշտությունը բացակայում է, հաշվի առնելով Օրենսգրքի 1-ին հոդվածի 2-րդ մասի և 7-րդ հոդվածի 7-րդ մասի կարգավորումները

	«Հայաստանի Հանրապետության հարկային օրենսգրքում փոփոխություն կատարելու մասին» օրենքի նախագծի 1-ին հոդվածի «նոյեմբերի 1-ի» բառերն անհրաժեշտ է փոխարինել «հոկտեմբերի 4-ի» բառերով՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 5-րդ մասը, համաձայն որի՝ Սահմանադրական օրենք չհանդիսացող օրենսգրքի լրիվ անվանումը հիշատակելիս հետևյալ հաջորդականությամբ ներառվում են օրենքի ընդունման տարին, ամիսը (տառերով), ամսաթիվը, օրենսգրքի վերնագիրը և «օրենսգիրք» բառը, եթե վերնագիրը չի ներառում այն: Տվյալ դեպքում, Հայաստանի Հանրապետության հարկային օրենսգիրքն ընդունվել է 2016 թվականի հոկտեմբերի 4-ին:
	Ընդունվել է
«Հայաստանի Հանրապետության հարկային օրենսգրքում փոփոխություն կատարելու մասին» օրենքի նախագիծը փաթեթից հանվել է։

	««Տեսալսողական մեդիայի մասին» օրենքում փոփոխություն կատարելու մասին» օրենքի նախագծի վերաբերյալ առարկություններ չունենք:
	Ընդունվել է ի գիտություն


	6. Վարչապետի աշխատակազմի քաղաքացիական ծառայության գրասենյակ
	08.11.2023

	
	թիվ /46.3/38485-2023


	Ուսումնասիրելով Ձեր՝ 2023 թվականի հոկտեմբերի 17-ի N ՆՄ/ԺՍ-1/27406-2023 գրությամբ ներկայացված «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագիծը (այսուհետ՝ Նախագիծ)՝ տեղեկացնում ենք հետևյալը.
Նախագծի 18-րդ հոդվածով նախատեսվում է սահմանել անցումային կարգավորում, որի համաձայն՝ սույն օրենքն ուժի մեջ մտնելուց հետո՝ ութամսյա ժամկետում, գործատուները թվային համակարգ են մուտքագրում իրենց հետ աշխատանքային հարաբերությունների մեջ գտնվող աշխատողների աշխատանքային պայմանագրերը՝ մուտքագրման պահին գործող պայմաններով։
Այս կապակցությամբ հայտնում ենք, որ Վարչապետի աշխատակազմի քաղաքացիական ծառայության գրասենյակի կողմից կառավարվող և համապատասխան մարմինների կողմից շահագործվող քաղաքացիական ծառայության տեղեկատվական հարթակում արդեն իսկ առկա է Նախագծով նախատեսված տեղեկատվությունը, մասնավորապես՝ քաղաքացիական ծառայության տեղեկատվական հարթակում ներկայումս վարվում են հանրային ծառայողների անձնական գործերը, այդ թվում՝ կնքվող աշխատանքային պայմանագրերը և աշխատանքի ընդունման մասին անհատական իրավական ակտերը։ Հաշվի առնելով վերոգրյալը, ինչպես նաև Հայաստանի Հանրապետության կառավարության 2015 թվականի օգոստոսի 31-ի «Պետական և տեղական ինքնակառավարման մարմինների կողմից էլեկտրոնային ծառայությունների մատուցման կամ գործողությունների կատարման համար օգտագործվող էլեկտրոնային համակարգերի անվտանգության, փոխգործելիության և տեխնիկական ընդհանուր պահանջները սահմանելու մասին» N 1093-Ն որոշման պահանջները՝ առաջարկում ենք կնքվող աշխատանքային պայմանագրերի կամ անհատական իրավական ակտերի էլեկտրոնային հարթակի ներդրման գործընթացում դիտարկել քաղաքացիական ծառայության տեղեկատվական հարթակում հանրային ծառայողների վերաբերյալ առկա տեղեկատվության փոխգործելիությունն ապահովելու անհրաժեշտությունը՝ վերջինիս վերաբերյալ Նախագծով սահմանելով համապատասխան օրենսդրական կարգավորումներ:
	Ընդունվել է ի գիտություն
Քննարկումների արդյունքում, Նախագծով բացառություն է սահմանվել հանրային պաշտոն և հանրային ծառայության պաշտոն զբաղեցնող անձանց հետ ծագող աշխատանքային հարաբերությունների համար։ Այսինքն, վերջիններիս հետ աշխատանքային հարաբերությունների ծագումը, փոփոխումը և դադարումը թվային համակարգի միջոցով չի իրականացվելու։



	Նախագծի 7-րդ հոդվածով Աշխատանքային օրենսգրքի 84-րդ հոդվածի 1-ին մասի 8-րդ կետում առաջարկվում է «լրավճարները» բառից առաջ լրացնել «ցանկության դեպքում՝ նաև» բառերով: Առաջարկվող փոփոխության ընդունման դեպքում կստացվի, որ լրավճարները պայմանագրում կսահմանվեն, եթե գործատուն ցանկություն ունի դրա մասին նշում կատարելու:
Աշխատանքային օրենսգրքի (այսուհետ՝ Օրենսգիրք) 178-րդ հոդվածի 3-րդ մասի 1-ին պարբերության համաձայն՝ աշխատավարձը ներառում է հիմնական աշխատավարձը և գործատուի կողմից աշխատողին իր կատարած աշխատանքի դիմաց տրված լրացուցիչ աշխատավարձը: Օրենսգրքի 178-րդ հոդվածի 3-րդ մասի 5-րդ պարբերության համաձայն՝ լրավճարը, կոլեկտիվ կամ աշխատանքային պայմանագրերով, գործատուի իրավական ակտով նախատեսված կամ Հայաստանի Հանրապետության կառավարության սահմանած դեպքերում և չափերով հիմնական աշխատավարձից, հավելումից, հավելավճարից և պարգևատրումից բացի, աշխատողին վճարվող ցանկացած ձևի վարձատրությունն է:
Օրենսգրքի 105-րդ հոդվածի 2-րդ մասի համաձայն աշխատանքի վարձատրության չափը աշխատանքի էական պայման է: Վերոգրյալից հետևում է, որ Օրենսգրքի 84-րդ հոդվածի 1-ին մասի 8-րդ կետում առաջարկվող լրացման դեպքում հակասություն կառաջանա  Օրենսգրքի 105-րդ հոդվածի հետ: Բացի այդ, այս դեպքում աշխատողները հնարավորություն չեն ունենա իրենց աշխատանքի վարձատրության պայմանների վերաբերյալ հստակ տեղեկատվություն ունենալ:
Օրենսգրքում նոր լրացվող 102.1-ին հոդվածում, որով սահմանվում են աշխատանքային պայմանագրերի կնքման թվային համակարգը և համակարգի կիրառման հիմնական սկզբունքները, սահմանվում է (1-ին մասի 1-ին կետ), որ աշխատանքային պայմանագրերի կնքման թվային համակարգը տվյալների ամբողջություն է, որն ապահովում է գործատուի հետ աշխատանքային հարաբերությունների մեջ գտնվող աշխատողի՝ աշխատանքային պայմանագրի կամ աշխատանքից ազատման մասին անհատական իրավական ակտի, ինչպես նաև դրանցում փոփոխությունների վերաբերյալ տվյալների մուտքագրմամբ կնքումը (ընդունումը) և օգտագործումը, ինչպես նաև մուտքագրումից հետո այդ տվյալների տպելու հնարավորությունը: Կարծում ենք, որ վերը ներկայացվածը ոչ թե սկզբունք է, այլ համակարգի նկարագիր: Բացի այդ, վերոհիշյալ թվային հարթակը աշխատանքային օրենսդրության պահանջների պահպանման նկատմամբ պետական վերահսկողության մասնակի իրականացման հնարավորություն կարող է ապահովել:
Միաժամանակ, հաշվի առնելով այն, որ Օրենսգրքի 84-րդ հոդվածի 1-ին մասի 7-րդ կետի համաձայն աշխատանքի ընդունման մասին անհատական իրավական ակտում, աշխատանքային պայմանագրում նշվում են` հիմնական աշխատավարձի չափը (ներառյալ՝ աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները) և այն որոշելու ձևը (ժամային, օրական, գործավարձային կամ ամսական դրույքաչափ), առաջարկում ենք փոփոխություն կատարել նաև 105-րդ հոդվածի 2-րդ մասում և «վարձատրության չափը և (կամ) այն որոշելու ձևը» բառերը փոխարինել «վարձատրության չափը և այն որոշելու ձևը» բառերով:
	Մասամբ  է ընդունվել 
Նախագծով Օրենսգրքի 84-րդ հոդվածի 1-ին մասի 8-րդ կետը շարադրվել է հետևյալ խմբագրությամբ՝
«աշխատողներին Հայաստանի Հանրապետության օրենսդրությամբ սահմանված կարգով տրվող հավելումները, հավելավճարները, լրավճարները, ցանկության դեպքում՝ նաև այլ լրավճարները»։
Միաժամանակ հնարավորություն է տրվել աշխատանքի այլ պայմաններ ներառել աշխատանքային պայմանագրին կից հավելվածում։
Ինչ վերաբերում է 105-րդ հոդվածի 2-րդ մասում առաջարկվող փոփոխությանը, ապա այն չի ընդունվել, քանի որ կարող են լինել դեպքեր, երբ աշխատողի վարձատրության չափը փոխվի այն որոշելու ձևը մնա անփոփոխ, կամ՝ հակառակը։ 

	«Հայաստանի Հանրապետության հարկային օրենսգրքում փոփոխություն կատարելու մասին» օրենքի և «Տեսալսողական մեդիայի մասին» օրենքում փոփոխություն կատարելու մասին» օրենքի նախագծերի վերաբերյալ առաջարկություններ և դիտողություններ չունենք։
	Ընդունվել է ի գիտություն


	7. Պետական եկամուտների կոմիտե
	10.11.2023

	
	թիվ 01/3-3/67144-2023


	ՀՀ պետական եկամուտների կոմիտեն քննարկել է «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի լրամշակված տարբերակը և «Հայաստանի Հանրապետության հարկային օրենսգրքում փոփոխություն կատարելու մասին» ՀՀ օրենքի նախագիծը, որոնց վերաբերյալ հայտնում ենք հետևյալը։
«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ։
1) Նախագծով՝ Օրենսգրքից հանվում են «աշխատանքի ընդունման մասին անհատական իրավական ակտ» հասկացությունը, սակայն նախագծի 3-րդ հոդվածով կատարվող փոփոխությամբ՝ Օրենսգրքի 14-րդ հոդվածի 2-րդ մասը շարադրվում է հետևյալ խմբագրությամբ՝ 
«2. Օրենքով նախատեսված դեպքերում աշխատողի և գործատուի միջև աշխատանքային հարաբերությունները կարող են ծագել նաև աշխատանքի ընդունման մասին անհատական իրավական ակտով, որի վրա տարածվում է սույն օրենսգրքի դրույթները, եթե այդ օրենքներով այլ առանձնահատկություններ սահմանված չեն։»։
Տվյալ դեպքում, անհասկանալի է՝ որ օրենքով կարող է նախատեսվել, որ աշխատանքային հարաբերությունները կարող են ծագել նաև աշխատանքի ընդունման մասին անհատական իրավական ակտով (եթե ոչ Օրենսգրքով)։ Այս առումով անհրաժեշտ է նաև որոշել՝ ՀՀ հարկային օրենգրքի 412-րդ հոդվածի 1-ին մասից «աշխատանքի ընդունման մասին անհատական իրավական ակտի և» բառերը թողնելու կամ հանելու հարցը,
	Ընդունվել է ի գիտություն
Անհատական իրավական ակտով են ծագում, օրինակ հանրային ծառայության և հանրային պաշտոնները, որի համար էլ Օրենսգրքի 14-րդ հոդվածի 2-րդ մասում կատարվել է փոփոխությունը, ինչով էլ պայմանավորված Հարկային օրենսգրքի 412-րդ հոդվածից «աշխատանքի ընդունման մասին անհատական իրավական ակտի և» բառերը հանելու անհրաժեշտությունը բացակայում է։

	2) Նախագծով սահմանվում է, որ աշխատանքային պայմանագիրը ստորագրվում է գործատուի կողմից, իսկ աշխատողի կողմից այն հաստատվում է (այլ ոչ թե ստորագրվում)։ 
Կարծում ենք, որ անհրաժեշտ է հստակեցնել՝ ինչ է նշանակում աշխատանքային պայմանագրի հաստատումը աշխատողի կողմից (արդյոք այն կունենա իրավական ուժ, եթե այն ստորագրված չլինի աշխատողի կողմից),
	Ընդունվել է 
Նախագիծը խմբագրվել է և սահմանվել, որ աշխատանքային պայմանագիրը կնքվում է կողմերի էլեկտրոնային թվային ստորագրությամբ։

	3) ՀՀ աշխատանքային օրենսգրքի 7-րդ հոդվածի 4-րդ մասի համաձայն, եթե գործատուն օտարերկրյա պետությունն է կամ նրա դիվանագիտական ներկայացուցչությունը, օտարերկրյա պետությունում գրանցված կամ միջազգային կազմակերպությունը կամ օտարերկրյա անձը (այսուհետ՝ օտարերկրյա գործատու), ապա Հայաստանի Հանրապետության աշխատանքային օրենսդրությունը և աշխատանքային իրավունքի նորմեր պարունակող այլ նորմատիվ իրավական ակտերը տարածվում են Հայաստանի Հանրապետությունում մշտապես բնակվող աշխատողների հետ ծագած աշխատանքային հարաբերությունների վրա այնքանով, որքանով չի խախտվում դիվանագիտական անձեռնմխելիությունը: 
Օրենսգրքի 14-րդ հոդվածի 1.1-ին մասի 4-րդ կետի (Նախագծի 3-րդ հոդվածի խմբագրությամբ) համաձայն՝ աշխատանքային հարաբերությունները համարվում են ծագած Հայաստանի Հանրապետությունում, եթե աշխատանքային պայմանագիրը կնքվել է Հայաստանի Հանրապետությունում: Աշխատանքային պայմանագիրը կնքված է համարվում Հայաստանի Հանրապետությունում նաև, եթե օտարերկրյա պետությունում գրանցված կազմակերպությունների կամ միջազգային կազմակերպությունների՝ գործատու հանդիսացող առանձնացված ստորաբաժանումների և հիմնարկների գտնվելու վայրի հասցեն (փոստային հասցեն) Հայաստանի Հանրապետությունում է։
Միաժամանակ, նախագծի 2-րդ հոդվածով լրացվող՝ Օրենսգրքի 13-րդ հոդվածի 2-րդ մասի համաձայն՝ աշխատանքային հարաբերությունների ծագումը, փոփոխումը և դադարումն իրականացվում է աշխատանքային պայմանագրերի կնքման թվային համակարգի միջոցով։
Վերոնշյալի հետ կապված, եթե օտարերկրյա պետության դիվանագիտական ներկայացուցչությունը կամ միջազգային կազմակերպությունը ՀՀ-ում մշտապես բնակվող աշխատողների հետ աշխատանքային պայմանագրերը աշխատանքային պայմանագրերի կնքման թվային համակարգի միջոցով չկնքի, ապա կհամարվի արդյոք, որ աշխատանքային հարաբերությունները չեն ծագել։
Հաշվի առնելով վերոնշյալը՝ առաջարկում ենք վերոնշյալ դեպքերի համար քննարկել դիվանագիտական ներկայացուցչությունների և միջազգային կազմակերպությունների համար առանձնահատկություններ սահմանելու հարցը (օրինակ, աշխատանքային պայմանագրերը թվային համակարգի միջոցով կնքելու բացառություններ կամ աշխատանքային պայմանագրերը նաև գրավոր (օրինակ, թղթային ձևով) կնքելու հնարավորություն),
	Չի ընդունվել
09.11.2023 ԱՍՀՆ-ում կայացած քննարկման արդյունքներով այս մասով առաջարկը չի ընդունվել։

	4) հաշվի առնելով, որ աշխատանքային պայմանագրերի թվային համակարգի կառավարումն իրականացնելու է ՀՀ պետական եկամուտների կոմիտեն՝ հարկային մարմնի հաշվետվությունների ներկայացման էլեկտրոնային կառավարման համակարգերի շրջանակներում, ապա առաջարկում ենք նախագծով սահմանել, որ տվյալ համակարգի միջոցով աշխատանքային պայմանագրերը կնքվում են գործատուի ՀՎՀՀ-ի կիրառմամբ, որն առանձնապես կարևոր է անհատ ձեռնարկատեր և նոտար չհանդիսացող ֆիզիկական անձ գործատուների հետ աշխատանքային պայմանագրերը կնքելու գործընթացի համար։
Միաժամանակ, առաջարկում ենք քննարկել «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի 11-րդ հոդվածով լրացվող 102.2-րդ հոդվածի 6-րդ մասում ՀՀ կառավարության կողմից աշխատանքային պայմանագրերի օրինակելի ձևերի սահմանման դրույթի ավելացման հարցը։
	Մասամբ է ընդունվել
Գործատուի ՀՎՀՀ-ի կիրառման վերաբերյալ առաջարկն ընդունվել է։
Ինչ վերաբերում է աշխատանքային պայմանագրերի օրինակելի ձևերի սահմանման դրույթի ավելացմանը, ապա տեղեկացնում ենք, որ վերջինիս անհրաժեշտությունը բացակայում է, քանի որ Օրենսգրքի 84-րդ հոդվածով արդեն իսկ տրված են աշխատանքային պայմանագրում ներառման ենթակա պարտադիր պայմանները։ Ուստի, աշխատանքային պայմանագրերի առանձին օրինակելի ձև սահմանելու անհրաժեշտությունը բացակայում է։ 



	8. Էկոնոմիկայի նախարարություն
	08.12.2023

	
	թիվ 01/21894-2023


	Ի պատասխան Ձեր սույն թվականի նոյեմբերի 2–ի թիվ ՆՄ/ԺՍ-1/27482-2023 գրության՝ հիմք ընդունելով 09.11.2023 թ. Աշխատանքի և սոցիալական հարցերի (այսուհետ՝ ԱՍՀՆ) նախարարի տեղակալ Ռուբեն Սարգսյանի համակարգմամբ՝ «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» նախագծի վերաբերյալ տեղի ունեցած քննարկման արդյունքները, հայտնում ենք հետևյալը.
Ինչպես արդեն տեղյակ եք, նախագիծը բազմիցս քննարկվել է ՓՄՁ զարգացման խորհրդի և ենթախորհրդի շրջանակներում և դրանց արդյունքներով ձևավորվել են մի քանի սկզբունքային առարկություններ, որոնք ներկայացվել են նաև ԱՍՀՆ–ը, սակայն այդ մասով առաջարկվող լուծումները չեն ներառվել նախագծի լրամշակված տարբերակում։
Մասնավորապես, նախագծով նախատեսվում է Աշխատանքի և առողջապահական տեսչական մարմնին տրամադրել թվային համակարգի տվյալներին հասանելիության հնարավորություն։ Սույնի վերաբերյալ Էկոնոմիկայի նախարարությունը արդեն իսկ ներկայացրել է իր դիրքորոշումը առ այն, որ տվյալների հասանելիություն նմանատիպ մակարդակ պետք է տրամադրվի բացառապես օրենքով սահմանված կարգով՝ «Ստուգումների կազմակերպման և անցկացման մասին» ՀՀ օրենքի հիման վրա վերահսկողական ընթացակարգի իրականացման շրջանակներում և դրա համար անհրաժեշտ ծավալով, ինչի ապահովման համար պետք է օրենքով սահմանվեն անհրաժեշտ երաշխիքներ։
	Չի ընդունվել
Քննարկումների արդյունքում Օրենսգրքի 102.2-ր հոդվածի 2-րդ մասի վերաբերյալ առաջարկը չի ընդունվել, քանի որ տեսչական մարմինը վերահսկողություն է իրականացնում նաև «Վարչարարության հիմունքների և վարչական վարույթի մասին» օրենքով սահմանված կարգով։



	Միաժամանակ, քննարկումների ընթացքում բազմիցս շեշտվել է, որ կարևոր է համարվում այն հանգամանքը, որ նշյալ հարթակում աշխատանքային պայմանագրի ստեղծման և հաստատման դեպքում՝ համակարգը ավտոմատ կերպով գեներացնի և ուղարկի ՀՀ Հարկային օրենսգրքով սահմանված նոր աշխատողի գրանցման հայտը:
	Ընդունվել է ի գիտություն
Ներկայացված առաջարկի լուծումն Աշխատանքային օրենսգրքի կարգավորումների շրջանակում չէ։ Պետական եկամուտների կոմիտեի հետ կքննարկվի ներկայացված առաջարկը։


	9. Վարչապետի աշխատակազմի կարգավորման ազդեցության և գնահատման վարչության եզրակացություն 
(Աշխատանքի և սոցիալական հարցերի նախարարություն է ուղարկվել Վարչապետի աշխատակազմի ղեկավարի 15.02.2024 N 02/11.2/5728-2024 գրությամբ)
	15.02.2024

	
	


	Նախագծերին կից ներկայացված հիմնավորման համաձայն՝ առաջարկվող կարգավորումը նպատակ ունի թվային համակարգի ներդրման միջոցով լուծում տալ աշխատանքային հարաբերություններում առկա մի շարք խնդիրներին, որոնք առնչվում են աշխատողի և գործատուի աշխատանքային հարաբերությունների թափանցիկությանը և  աշխատանքային օրենսդրության պահանջների պահպանման նկատմամբ պետական վերահսկողությանը։ 
Առաջարկվող կարգավորման ազդեցությունը զգալի է, իսկ շահառուների շրջանակը մեծ, այն տարածվելու է հանրային և մասնավոր հատվածի գործատուների, ինչպես նաև Հայաստանի Հանրապետությունում աշխատանքի ընդունվող բոլոր անձանց վրա: 
Հետևաբար, գտնում ենք, որ նախագծերը ենթակա են կարգավորման ազդեցության գնահատման՝ համաձայն  ՀՀ կառավարության 2020 թվականի դեկտեմբերի 17-ի թիվ 2075-Ն որոշման 2-րդ կետի (оրենքի կամ կառավարության որոշման նախագծի կարգավորման ազդեցության գնահատում իրականացվում է, եթե այն կարող է ունենալ նշանակալի ազդեցություններ գործարար միջավայրի և անձանց գործունեության պայմանների վրա):
Միաժամանակ, քանի որ Նախագծի փաթեթում բացակայում է կարգավորման ազդեցության գնահատման եզրակացությունը,  առաջարկում ենք փաթեթը վերադարձնել՝ համաձայն ՀՀ կառավարության 2021 թվականի փետրվարի 25-ի թիվ 252-Լ որոշմամբ հաստատված Հավելվածի 23-րդ կետի:
	Ընդունվել է
Փաթեթին կից ներկայացվում է նախագծի պարզեցված ԿԱԳ եզրակացությունը։


	10. Վարչապետի աշխատակազմի քաղաքացիական ծառայության գրասենյակի եզրակացություն 
(Աշխատանքի և սոցիալական հարցերի նախարարություն է ուղարկվել Վարչապետի աշխատակազմի ղեկավարի 15.02.2024 N 02/11.2/5728-2024 գրությամբ)
	15.02.2024

	
	


	«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք, որ Վարչապետի աշխատակազմի քաղաքացիական ծառայության գրասենյակի 2023 թվականի նոյեմբերի 8-ին ներկայացրած առաջարկությունները չեն ընդունվել, իսկ չընդունված առաջարկությունների վերաբերյալ ամփոփաթերթում նշված փաստարկները չեն հիմնավորում Նախագծով առաջարկվող կարգավորումների օբյեկտիվ անհրաժեշտությունն ու հիմնավորվածությունը, ուստի Վարչապետի աշխատակազմի քաղաքացիական ծառայության գրասենյակը մեկ անգամ ևս վերահաստատում է 2023 թվականի նոյեմբերի 8-ին ներկայացրած դիրքորոշումը։ Մասնավորապես՝ 
1. Աշխատանքային օրենսգրքի (այսուհետ՝ Օրենսգիրք) 13-րդ հոդվածի համաձայն՝ աշխատանքային հարաբերությունները աշխատողի և գործատուի փոխադարձ համաձայնության վրա հիմնված հարաբերություններն են, ըստ որի` աշխատողն անձամբ, որոշակի վարձատրությամբ կատարում է աշխատանքային գործառույթներ (որոշակի մասնագիտությամբ, որակավորմամբ կամ պաշտոնում աշխատանք)` ենթարկվելով ներքին կարգապահական կանոններին, իսկ գործատուն ապահովում է աշխատանքային օրենսդրությամբ, աշխատանքային իրավունքի նորմեր պարունակող այլ նորմատիվ իրավական ակտերով, կոլեկտիվ և աշխատանքային պայմանագրերով նախատեսված աշխատանքի պայմաններ: Օրենսգրքի 18.1-ին հոդվածի 1-ին մասը սահմանում է, որ աշխատանքի վայրն (աշխատավայրը) այն տեղն է, որտեղ աշխատողը կատարում է աշխատանքային պայմանագրով կամ աշխատանքի ընդունման մասին անհատական իրավական ակտով սահմանված աշխատանքային գործառույթները, կամ որտեղ աշխատողը պետք է գտնվի կամ պետք է ներկայանա՝ իր աշխատանքով պայմանավորված, և որն ուղղակի (անմիջականորեն) կամ անուղղակի գտնվում է գործատուի կառավարման (ղեկավարման) կամ հսկողության ներքո:
Հաշվի առնելով այն, որ Օրենսգրքի 18.1-ին հոդվածում նախատեսվում է կատարել փոփոխություն՝ առաջարկում ենք հիշյալ հոդվածի 1-ին մասից հանել «, կամ որտեղ աշխատողը պետք է գտնվի կամ պետք է ներկայանա՝ իր աշխատանքով պայմանավորված, և որն ուղղակի (անմիջականորեն) կամ անուղղակի գտնվում է գործատուի կառավարման (ղեկավարման) կամ հսկողության ներքո» բառերը, քանի որ գործատուի կառավարման (ղեկավարման) կամ հսկողության ներքո գտնվող վայր ներկայանալը և գտնվելը ևս հանդիսանում է աշխատողի աշխատանքային պայմանագրով նախատեսված գործառույթ։
	Չի ընդունվել
«, կամ որտեղ աշխատողը պետք է գտնվի կամ պետք է ներկայանա՝ իր աշխատանքով պայմանավորված, և որն ուղղակի (անմիջականորեն) կամ անուղղակի գտնվում է գործատուի կառավարման (ղեկավարման) կամ հսկողության ներքո» բառերը կիրառելու նպատակը նա է, որպեսզի ընգծվի, որ աշխատանքի վայրը ապահովվելու է գործատուի կողմից։

	2. Նախագծի 6-րդ հոդվածով Օրենսգրքի 84-րդ հոդվածում կատարվող փոփոխությունների և լրացումների արդյունքում աշխատանքային պայմանագրում նշվում են՝ (…) աշխատանքի վայրը, իսկ սույն Օրենսգրքի 18.1-ին հոդվածի 2-րդ մասով սահմանված դեպքերում՝ հիմնական աշխատանքի վայրը (…): Հարկ է նշել, որ Օրենսգրքի տարբեր հոդվածներում և Օրենսգրքից բխող ենթաօրենսդրական ակտերում օգտագործվում է և «աշխատանքի վայր», և «հիմնական աշխատանքի վայր» հասկացությունները, իսկ Օրենսգրքի 18.1-ին հոդվածի կարգավորումների համաձայն ստացվում է, որ աշխատողների մի խմբի համար սահմանվում է «աշխատանքի վայր», իսկ մյուս խմբի համար՝ «հիմնական աշխատանքի վայր», ուստի առաջարկում ենք ներդաշնակեցնել Օրենսգրքի տարբեր դրույթներում կիրառվող «աշխատանքի վայր» և «հիմնական աշխատանքի վայր» հասկացությունները։
	Ընդունվել է 
Նախագծով Օրենսգրքի 18.1-ին հոդվածում կատարվող փոփոխությունը խմբագրվել է։

	3. Նախագծի 12-րդ հոդվածով նախատեսվող փոփոխության կապակցությամբ աշխատանքային պայմանագրերի կնքման թվային համակարգի գործարկման շրջանակում առաջարկում ենք քննարկել աշխատաժամանակի առավելագույն տևողության հսկողության հետևյալ մեխանիզմի կիրառումը, մասնավորապես՝ առաջարկում ենք աշխատանքային պայմանագրի բովանդակությունը սահմանող 84-րդ հոդվածում աշխատողի անձնական տվյալներում ավելացնել նաև հանրային ծառայության համարանիշը, և դրա միջոցով գործատուին հնարավորություն տալ աշխատողի վերաբերյալ տվյալները աշխատանքային պայմանագրերի կնքման թվային համակարգ մուտքագրելու ժամանակ տեղեկատվություն ստանալ տվյալ աշխատողի այլ աշխատանքային պայմանագրերի և դրանցով նախատեսված աշխատաժամերի վերաբերյալ, որն էլ գործատուին հնարավորություն կտա պահպանել Օրենսգրքի 139-րդ հոդվածի 5-րդ մասով սահմանված պահանջը։
	Չի ընդունվել
Նման կարգավորում նախատեսելը գտնում ենք ոչ նպատակահարմար, քանի որ տարբեր գործատուների մոտ աշխատելու պարագայում Օրենսգրքի 139-րդ հոդվածի 5-րդ մասի պահանջների պահպանման պատասխանատվությունը թողնված է աշխատողի վրա և որևէ գործատու այս մասով չպետք է իրականացնի վերահսկողություն կամ կրի պատասխանատվություն, եթե գերազանցվում է օրական աշխատաժամանակի առավելագույն տևողությունը։


	4. Նախագծի 6-րդ հոդվածով Օրենսգրքի 84-րդ հոդվածի 8-րդ կետում առաջարկվող փոփոխություններով առաջարկվում է 8-րդ կետից «, լրավճարները» բառը հանել և լրացնել հետևյալ բովանդակությամբ նոր 8.1-ին կետով՝ 
«8.1) աշխատողներին օրենքով, Հայաստանի Հանրապետության կառավարության սահմանած դեպքերում և չափերով վճարվող լրավճարները, ցանկության դեպքում՝ նաև այլ լրավճարները.»: Աշխատանքային օրենսգրքի 178-րդ հոդվածի 3-րդ հոդվածի 6-րդ պարբերության համաձայն՝ լրավճարը, կոլեկտիվ կամ աշխատանքային պայմանագրերով, գործատուի իրավական ակտով նախատեսված կամ Հայաստանի Հանրապետության կառավարության սահմանած դեպքերում և չափերով հիմնական աշխատավարձից, հավելումից, հավելավճարից և պարգևատրումից բացի, աշխատողին վճարվող ցանկացած ձևի վարձատրությունն է: Նախագծով առաջարկվող ձևակերպումը տարընկալման տեղիք է տալիս, քանի որ ստացվում է, որ գոյություն ունեն Հայաստանի Հանրապետության կառավարության սահմանած դեպքերում և չափերով վճարվող լրավճարները, որոնք գործատուն պետք է նախատեսի պայմանագրում, իսկ ցանկության դեպքում կարող է սահմանել նաև այլ լրավճարներ:
	Մասամբ է ընդունվել
Նախագծով Օրենսգրքի 84-րդ հոդվածի 1-ին մասի 8-րդ կետում կատարվել է փոփոխություն։ Մասնավորապես, «աշխատողներին» բառից հետո լրացվել է «Հայաստանի Հանրապետության օրենսդրությամբ» բառերը, իսկ «լրավճարները» բառից հետո լրացվել է «, ցանկության դեպքում՝ նաև այլ լրավճարները» բառերը։
Նշված փոփոխությունը պայմանավորված է գործարար հատվածի առաջարկով։


	5.Նախագծի 17-րդ հոդվածով նախատեսվում է սահմանել անցումային կարգավորում, որի համաձայն՝ սույն օրենքն ուժի մեջ մտնելուց հետո՝ տասներկուամսյա ժամկետում, գործատուները թվային համակարգ են մուտքագրում իրենց հետ աշխատանքային հարաբերությունների մեջ գտնվող աշխատողների աշխատանքային պայմանագրերը՝ մուտքագրման պահին գործող պայմաններով։
Այս կապակցությամբ հայտնում ենք, որ Վարչապետի աշխատակազմի քաղաքացիական ծառայության գրասենյակի կողմից կառավարվող և համապատասխան մարմինների կողմից շահագործվող քաղաքացիական ծառայության տեղեկատվական հարթակում արդեն իսկ առկա է Նախագծով նախատեսված տեղեկատվությունը, մասնավորապես՝ քաղաքացիական ծառայության տեղեկատվական հարթակում ներկայումս վարվում են հանրային պաշտոն զբաղեցնող անձանց և հանրային ծառայողների անձնական գործերը, այդ թվում՝ կնքվող աշխատանքային պայմանագրերը և աշխատանքի ընդունման մասին անհատական իրավական ակտերը։ Հաշվի առնելով վերոգրյալը, ինչպես նաև Հայաստանի Հանրապետության կառավարության 2015 թվականի օգոստոսի 31-ի «Պետական և տեղական ինքնակառավարման մարմինների կողմից էլեկտրոնային ծառայությունների մատուցման կամ գործողությունների կատարման համար օգտագործվող էլեկտրոնային համակարգերի անվտանգության, փոխգործելիության և տեխնիկական ընդհանուր պահանջները սահմանելու մասին» N 1093-Ն որոշման պահանջները՝ առաջարկում ենք կնքվող աշխատանքային պայմանագրերի կամ անհատական իրավական ակտերի էլեկտրոնային հարթակի ներդրման գործընթացում դիտարկել քաղաքացիական ծառայության տեղեկատվական հարթակում հանրային պաշտոն զբաղեցնող անձանց և հանրային ծառայողների վերաբերյալ առկա տեղեկատվության փոխգործելիությունն ապահովելու անհրաժեշտությունը՝ վերջինիս վերաբերյալ Նախագծով սահմանելով համապատասխան օրենսդրական կարգավորումներ:
	Ընդունվել է ի գիտություն
Քննարկումների արդյունքում, Նախագծով բացառություն է սահմանվել հանրային պաշտոն և հանրային ծառայության պաշտոն զբաղեցնող անձանց հետ ծագող աշխատանքային հարաբերությունների համար։ Այսինքն, վերջիններիս հետ աշխատանքային հարաբերությունների ծագումը, փոփոխումը և դադարումը թվային համակարգի միջոցով չի իրականացվելու։


	Միաժամանակ հայտնում ենք, որ «Տեսալսողական մեդիայի մասին» օրենքում փոփոխություն կատարելու մասին» օրենքի նախագծի վերաբերյալ առաջարկություններ և (կամ) դիտողություններ չունենք։
	Ընդունվել է ի գիտություն


	11. Վարչապետի աշխատակազմի սոցիալական հարցերի վարչության եզրակացություն 
(Աշխատանքի և սոցիալական հարցերի նախարարություն է ուղարկվել Վարչապետի աշխատակազմի ղեկավարի 15.02.2024 N 02/11.2/5728-2024 գրությամբ)
	15.02.2024

	
	


		«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» և «Տեսալսողական մեդիայի մասին» օրենքում փոփոխություն կատարելու մաuին» oրենքների նախագծերի փաթեթին հավանություն տալու մասին» ՀՀ կառավարության որոշման նախագծի (այսուհետ՝ Նախագիծ ) վերաբերյալ առկա են հետևյալ դիտարկումները՝ 
1. ՀՀ աշխատանքային օրենսգրքի (այսուհետ՝ Օրենսգիրք) 14-րդ հոդվածի 1-ին մասի համաձայն՝ աշխատողի և գործատուի միջև աշխատանքային հարաբերությունները ծագում են աշխատանքային օրենսդրությամբ սահմանված կարգով կնքված գրավոր աշխատանքային պայմանագրով կամ աշխատանքի ընդունման մասին անհատական իրավական ակտով: 
Նախագծի 3-րդ հոդվածով առաջարկվում է Օրենսգրքի 14-րդ հոդվածի 1-ին մասից հանել «կամ աշխատանքի ընդունման մասին անհատական իրավական ակտով» բառերը: Միևնույն ժամանակ նույն հոդվածով առաջարկվում է Օրենսգրքի 14-րդ հոդվածի 2-րդ մասը շարադրել հետևյալ խմբագրությամբ.
«2. Օրենսգրքով նախատեսված դեպքերում աշխատողի և գործատուի միջև աշխատանքային հարաբերությունները կարող են ծագել նաև աշխատանքի ընդունման մասին անհատական իրավական ակտով, որի վրա տարածվում է սույն օրենսգրքի դրույթները, եթե այդ օրենքներով այլ առանձնահատկություններ սահմանված չեն։»: Լրացուցիչ պարզաբանման կարիք ունի վերոնշյալը՝ առկա հակասական մոտեցման տեսանկյունից: 
	Ընդունվել է 
Նախագծով Օրենսգրքի 14-րդ հոդվածի 2-րդ մասը շարադրվում է հետևյալ խմբագրությամբ՝ «Հանրային պաշտոններ և հանրային ծառայության պաշտոններ զբաղեցնող անձանց հետ աշխատանքային հարաբերությունները ծագում են աշխատանքի ընդունման մասին անհատական իրավական ակտով (եթե ոլորտային օրենքներով այլ բան նախատեսված չէ)։


	2. Նախագծի 6-րդ հոդվածով առաջարկվում է Օրենսգրքի 84-րդ հոդվածում կատարել փոփոխություններ, մասնավորապես հոդվածից հանել աշխատանքի ընդունման մասին անհատական իրավական ակտում նշվող դրույթները, սակայն, քանի որ օրենքով հնարավոր է աշխատողի և գործատուի միջև աշխատանքային հարաբերությունների ծագումը իրականացնել աշխատանքի ընդունման մասին անհատական իրավական ակտով, գտնում ենք, որ նշված հոդվածով կատարվող փոփոխություններն ունեն լրացուցիչ հիմնավորման կարիք: 
Նախագծով օրենքի այլ հոդվածներից ևս հանվում են անհատական իրավական ակտի մասին դրույթները, սակայն պարզ չէ, թե ինչ նպատակ է հետապնդում անհատական իրավական ակտի վերաբերյալ դրույթները հանելը, եթե օրենքով միևնույնն է այն մնում է գործող:
	Ընդունվել է ի գիտություն
Նախագծով Օրենսգրքի 84-րդ հոդվածից հանվում է անհատական իրավական ակտը, քանի որ Նախագծով օրենսգրքի 14-րդ հոդվածում նախատեսված փոփոխության արդյունքում աշխատանքային օրենսգրքով աշխատանքային հարաբերությունների ծագումը հնարավոր է միայն սահմանված կարգով կնքված աշխատանքային պայմանագրով։ Ինչով էլ պայմանավորված է Օրենսգրքի 84-րդ հոդվածի նշված փոփոխությունը։
Ինչ վերաբերում է այն դիտարկմանը, թե ինչ նպատակ է հետապնդում անհատական իրավական ակտի վերաբերյալ դրույթները հանելը, եթե օրենքով միևնույնն է այն մնում է գործող, ապա նշենք, որ Նախագծով Օրենսգրքի 14-րդ հոդվածում կատարվող փոփոխությամբ ստացվում է, որ օրենքով սահմանված դեպքում անհատական իրավական ակտով ծագած հարաբերության վրա տարածվում է աշխատանքային օրենսգրքի դրույթները, եթե այդ օրենքներով այլ առանձնահատկություններ սահմանված չեն։

	3. Oրենսգրքում հստակեցման կարիք ունի «գրավոր» բառը, քանի որ նախագծի տրամաբանությամբ աշխատանքային պայմանագրերը կնքվելու են թվային համակարգի միջոցով, սակայն Օրենսգրքի 85-րդ հոդվածով սահմանվում է, որ գրավոր աշխատանքային պայմանագիրը կնքվում է երկու օրինակից` կողմերի, իսկ մինչև տասնչորս տարեկան աշխատողների հետ կնքվող աշխատանքային պայմանագրերի դեպքում՝ ծնողներից կամ խնամատար ծնողներից կամ որդեգրողներից մեկի կամ խնամակալի ստորագրությամբ մեկ փաստաթուղթ կազմելու միջոցով, որի մեկ օրինակը աշխատանքային պայմանագիրը կնքելուց հետո՝ եռօրյա ժամկետում, գործատուն հանձնում է աշխատողին, իսկ մինչև տասնչորս տարեկան անձի մասնակցությամբ աշխատանքային հարաբերությունների ծագման դեպքում` ծնողներից կամ խնամատար ծնողներից կամ որդեգրողներից մեկին կամ խնամակալին: Միևնույն ժամանակ Օրենսգրքի 115-րդ հոդվածով սահմանվում է, որ աշխատանքային  պայմանագիրը լուծելու դեպքում գործատուն պարտավոր է աշխատողին գրավոր ծանուցել ոչ ուշ, քան երկու ամիս առաջ: 
Օրենսգրքի այլ հոդվածներում ևս առկա են նման ձևակերպումներ:
	Ընդունվել է ի գիտություն
ՀՀ քաղաքացիական օրենսգրքի 294-րդ հոդվածի 1-ին մասի համաձայն՝ գործարքները կնքվում են բանավոր կամ գրավոր (հասարակ կամ նոտարական) ձևով:
Հաշվի առնելով վերոգրյալը, ընդգծելու համար, որ աշխատանքային պայմանագիրը բանավոր գործարք չի, կիրառվում է «գրավոր» եզրույթը։

	4. Նախագծի 17-րդ հոդվածի համաձայն՝ օրենքն ուժի մեջ է մտնելու 2026 թվականից, ինչը լրացուցիչ պարզաբանման կարիք ունի:
	Ընդունվել է 
Նախագծի անցումային դրույթները խմբագրվել են, միաժամանակ լրամշակվել է նաև նախագծի հիմնավորումը։

	5. Հաշվի առնելով այն, որ օրենսգրքով նախատեսվում է ներդնել աշխատանքային պայմանագրերի կնքման թվային համակարգ, առաջարկում ենք նախագիծը համաձայնեցնել փոխվարչապետ Մ. Գրիգորյանի գրասենյակի հետ /Տեղեկատվական համակարգերի կառավարման խորհրդում հարցը քննարկելու նպատակով/: Առաջարկը պայմանավորված է վարչապետի գլխավորությամբ 19.07.2023 թվականին «Թվային հասարակության և տնտեսության ձևավորման ծրագրի առաջընթացի մասին» խորհրդակցության թիվ Վ/154-2023 արձանագրության 3-րդ կետի 2-րդ կետով, որով հանձնարարվել է փոխվարչապետ Մ. Գրիգորյանին ապահովել, որ պետական մարմինների թվայնացման բոլոր նախաձեռնությունները ներկայացվեն և քննարկվեն Տեղեկատվական համակարգերի կառավարման խորհրդում:
	Ընդունվել է
Նախագիծը քննարկվել է տեղեկատվական համակարգերի կառավարման խորհրդում։


	12. Վարչապետի աշխատակազմի իրավաբանական վարչության եզրակացություն 
(Աշխատանքի և սոցիալական հարցերի նախարարություն է ուղարկվել Վարչապետի աշխատակազմի ղեկավարի 15.02.2024 N 02/11.2/5728-2024 գրությամբ)
	15.02.2024

	
	


	1. «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) 1-ին հոդվածով Աշխատանքային օրենսգրքի (այսուհետ՝ Օրենսգիրք) 5-րդ հոդվածի 4-րդ մասի նոր խմբագրությամբ շարադրվող նախադասությամբ սահմանվում է, որ աշխատանքային պայմանագիրը լուծելու մասին անհատական իրավական ակտն ուժի մեջ է մտնում աշխատանքային պայմանագրերի կնքման թվային համակարգի (այսուհետև՝ թվային համակարգ) միջոցով այն ընդունելուց, աշխատողին համապատասխան հասանելիություն տրամադրելուց և աշխատողի էլեկտրոնային փոստի հասցեին ակտի օրինակն ուղարկելու օրվան հաջորդող օրվանից, եթե այդ ակտով ավելի ուշ ժամկետ սահմանված չէ։ Մինչդեռ, կարծում ենք՝ անհատական իրավական ակտի ուժի մեջ մտնելը սոսկ ուղարկելու հանգամանքով պայմանավորելը ինքնին չի կարող պատշաճ համարվել՝ նկատի ունենալով, որ օբյեկտիվորեն այն կարող է փաստացի առաքված չլինել:
	Ընդունվել է
Նախագծով Օրենսգրքի 5-րդ հոդվածի 4-րդ մասում կատարվող լրացումը խմբագրվել է։

	2. Նախագծի 2-րդ հոդվածի 2-րդ մասով Օրենսգրքի 13-րդ հոդվածում լրացվող 3-րդ մասի համաձայն՝ եթե պետական մարմիններում առանձին պաշտոնների վերաբերյալ տեղեկությունների հրապարակման սահմանափակումներով պայմանավորված անձին վերաբերող տեղեկություններն օրենսդրությամբ սահմանված են որպես սահմանափակ օգտագործման ենթակա տեղեկություններ, ապա աշխատանքային հարաբերությունների ծագման և դադարման առանձնահատկությունները սահմանվում են տվյալ ոլորտը կարգավորող օրենսդրությամբ։ Մինչդեռ, հաշվի առնելով իրավական որոշակիության սկզբունքը, պարզաբանման կարիք ունի, թե ինչ բնույթի առանձնահատկությունների մասին է խոսքը։
	Ընդունվել է 
Նախագծի 2-րդ հոդվածով Օրենսգրքի 13-րդ հոդվածում լրացվող կարգավորումը վերանայվել է և այն դեպքերում, երբ պետական մարմիններում առանձին պաշտոնների վերաբերյալ տեղեկությունների հրապարակման սահմանափակումներով պայմանավորված անձին վերաբերող տեղեկություններն օրենսդրությամբ սահմանված են որպես գաղտնի կամ սահմանափակ օգտագործման ենթակա տեղեկություններ, այդ դեպքում աշխատանքային պայմանագրի կնքման առանձնահատկությունները սահմանվել են Օրենսգրքում։

	3. Նախագծի 6-րդ հոդվածի 3-րդ մասով Օրենսգրքի 84-րդ հոդվածի 3-րդ մասում լրացվող նախադասության համաձայն՝ այլ պայմանները կարող են լինել հավելվածի տեսքով, որը կարող է չարտացոլվել թվային համակարգում (այդ պարագայում թվային համակարգում նշում է կատարվում, առ այն, որ աշխատանքային պայմանագիրն ունի հավելված)։ Սակայն, վերոգրյալ կարգավորման իրավակարգավորիչ նշանակությունը հասկանալի չէ, մասնավորապես՝ պարզ չէ «կարող է չարտացոլվել» ձևակերպման իրավական բովանդակությունը:
	Ընդունվել է 
Նախագծով Օրենսգրքի 84-րդ հոդվածի 3-րդ մասում կատարվող լրացումը խմբագրվել է։

	4. Նախագծի 10-րդ հոդվածով Օրենսգրքում լրացվող 102.1-ին հոդվածի 1-ին մասի համաձայն՝ աշխատանքային պայմանագրերի կնքման թվային համակարգը տվյալների ամբողջություն է, որն ապահովում է՝ (…) 2) աշխատանքային օրենսդրության պահանջների պահպանման նկատմամբ պետական վերահսկողության իրականացումը: Մինչդեռ, կարծում ենք՝ նշված ձևակերպումն ունի վերանայման կարիք՝ նկատի ունենալով այն, որ թվային համակարգն ինքնին չի կարող ապահովել պետական վերահսկողության իրականացումը:
	Ընդունվել է
Նախագծով Օրենսգրքում նոր լրացվող 102.1-ին հոդվածի 1-ին մասում կատարվել է փոփոխություն։

	5. Նախագծի 10-րդ հոդվածով Օրենսգրքում լրացվող 102.2-րդ հոդվածի 1-ին մասով սահմանվում է, որ թվային համակարգի կառավարումն իրականացնում է Հայաստանի Հանրապետության պետական եկամուտների կոմիտեն (այսուհետ՝ Կոմիտե)՝ հարկային մարմնի հաշվետվությունների ներկայացման էլեկտրոնային կառավարման համակարգերի շրջանակներում: Սակայն, Նախագծում բացահայտված չէ, թե ինչ է ենթադրում թվային համակարգի կառավարումը, որի պարագայում հնարավոր չէ գնահատել առաջարկվող կարգավորման իրավաչափությունը:
	Ընդունվել է 
Նախագծով Օրենսգրքի 102.2-րդ հոդվածի 1-ին մասը խմբագրվել է։


	6. Նախագծի 17-րդ հոդվածի 4-րդ մասի համաձայն՝ Հայաստանի Հանրապետությունում կացության կարգավիճակ չունեցող օտարերկրյա քաղաքացիների կամ քաղաքացիություն չունեցող անձանց (որոնք փաստացի չեն գտնվելու Հայաստանի Հանրապետությունում) համար սույն օրենքով սահմանված թվային համակարգի վերաբերյալ կարգավորումներն ուժի մեջ են մտնում այն պահից, երբ նրանց հետ ևս հնարավոր կլինի աշխատանքային պայմանագրերը կնքել թվային համակարգի միջոցով։ Մինչդեռ, Նախագծի նշված կարգավորումը խնդրահարույց է իրավական որոշակիության սկզբունքի տեսանկյունից, քանի որ հստակ չէ այդ մասով Նախագծի ուժի մեջ մտնելու ժամկետը:
	Ընդունվել է 
Նախագծի անցումային դրույթներ հոդվածը խմբագրվել է։


	13. Վարչապետի աշխատակազմի կադրերի և անձնակազմի կառավարման վարչություն (Աշխատանքի և սոցիալական հարցերի նախարարություն է ուղարկվել աշխատանքային կարգով)
	25.03.2024

	
	


	ԵԶՐԱԿԱՑՈՒԹՅՈՒՆ
«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» և ««Տեսալսողական մեդիայի մասին» օրենքում փոփոխություն կատարելու մասին» Հայաստանի Հանրապետության օրենքների նախագծերի վերաբերյալ


1.	«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) 3-րդ հոդվածի 3-րդ մասի համաձայն՝ օրենքով նախատեսված դեպքերում աշխատողի և գործատուի միջև աշխատանքային հարաբերությունները կարող են ծագել նաև աշխատանքի ընդունման մասին անհատական իրավական ակտով, որի վրա տարածվում է սույն օրենսգրքի դրույթները, եթե այդ օրենքներով այլ առանձնահատկություններ սահմանված չեն։ Այսինքն՝ օրենսդիրը աշխատանքային հարաբերությունների ծագումը աշխատանքի ընդունման մասին անհատական իրավական ակտով ձևակերպելը պայմանավորում է այն հանգամանքով, որ օրենքով պետք է նախատեսված լինի աշխատանքի ընդունելու մասին անհատական իրավական ակտ ընդունելու վերաբերյալ իրավադրույթ։ Այս առումով հարկ է նկատել, որ նշվածը խնդրահարույց է «Հանրային ծառայության մասին» օրենքով ամրագրված իրավակարգավորումների համատեքստում, քանի որ եթե Վարչապետի դեպքում հիշյալ օրենքի 9-րդ հոդվածի 28-րդ մասով ամրագրված դրույթից բխում է, որ Վարչապետը հանրային պաշտոնում նշանակելու, հանրային պաշտոնից ազատելու վերաբերյալ  ընդունում է որոշումներ (անհատական իրավական ակտ), ապա, օրինակ, Փոխվարչապետի կամ Վարչապետի աշխատակազմի ղեկավարի դեպքում այդպիսի դրույթ սահմանված չէ, ինչը, կարծում ենք, խնդրահարույց է վերջիններիս կողմից իրենց լիազորությունների իրականացման տեսանկյունից՝ հաշվի առնելով այն հանգամանքը, որ նշված պաշտոնատար անձինք գործնականում իրենց՝ համապատասխան պաշտոնում նշանակելու և պաշտոնից ազատելու լիազորությունները իրականացնում են անհատական իրավական ակտ ընդունելու միջոցով։
	Ընդունվել է 
Նախագծի 3-րդ հոդվածը լրամշակվել է և սահմանվել, որ . հանրային պաշտոններ և հանրային ծառայության պաշտոններ զբաղեցնող անձանց հետ աշխատանքային հարաբերությունները ծագում են աշխատանքի ընդունման մասին անհատական իրավական ակտով (եթե ոլորտային օրենքներով այլ բան նախատեսված չէ)։

	2․	Նախագծի 2-րդ հոդվածով լրացվող 2-րդ մասի համաձայն՝ աշխատանքային հարաբերությունների ծագումը, փոփոխումը և դադարումն իրականացվում է թվային համակարգի միջոցով։ Միևնույն ժամանակ պետական կառավարման համակարգի մարմիններում ամբողջ փաստաթղթաշրջանառությունն (այդ թվում նաև աշխատանքի ընդունումը և աշխատանքից ազատումը) իրականցվում է «Մալբերի» էլեկտրոնային համակարգի միջոցով: Այսինքն՝ ստացվում է, որ նույն գործողությունը իրականացվելու է երկու տարբեր համակարգերի միջոցով, ինչը ենթադրում է լրացուցիչ ռեսուրսների և հավելյալ ժամանակի վատնում: Բացի այդ, հանրային ծառայությունը կարգավորող օրենսդրությանը համապատասխան հանրային իշխանության մարմիններում մարդկային ռեսուրսների կառավարկման, այդ թվում՝ պաշտոնի նշանակման ազատման, կադրերի շարժունության, մրցույթների կազմակերպման և դրա արդյունքում նշանակման գործառույթներն իրականացվում մարդկային ռեսուրսների կառավարման էլեկտրոնային հարթակով (HRMIS)։Նախատեսված է, որ նշված հարթակը պետք է փոխգործակցելիություն ունենա «Մալբերի» համակարգի և ՊԵԿ տեղեկատվական բազաների հետ։
Ուստի վերոնշյալի հաշվառմամբ՝ առաջարկում ենք քննարկել նախագծով առաջարկվող թվային համակարգի հանրային իշխանության մարմիններում ներդնելու նպատակահարմարության հարցը՝ նկատի ունենալով գոյություն ունեցող կարգավորումները և համակարգերի փոխկապակցվածության բացակայության պարագայում նույն գործառույթի արդեն եռակի  կարգավորումը։
	Ընդունվել է
Քննարկումների արդյունքում, Նախագծով բացառություն է սահմանվել հանրային պաշտոն և հանրային ծառայության պաշտոն զբաղեցնող անձանց հետ ծագող աշխատանքային հարաբերությունների համար։ Այսինքն, վերջիններիս հետ աշխատանքային հարաբերությունների ծագումը, փոփոխումը և դադարումը թվային համակարգի միջոցով չի իրականացվելու։


	14. Պետական եկամուտների կոմիտե
	04.04.2024

	
	թիվ 01/6-5/20198-2024


	«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի լրամշակված նախագծի վերաբերյալ հայտնում եմ հետևյալը։
1. Նախագծի 7-րդ հոդվածի 3-րդ կետով և 8-րդ հոդվածի 2-րդ կետով նախատեսված է, որ աշխատանքային այլ պայմանները կարող են լինել հավելվածի տեսքով, որը կարող է չարտացոլվել թվային համակարգում (այդ պարագայում թվային համակարգում նշում է կատարվում, որ աշխատանքային պայմանագիրն ունի հավելված)։ Աշխատանքային պայմանագրի հավելվածը կնքվում է երկու օրինակից` կողմերի, իսկ մինչև տասնչորս տարեկան աշխատողների հետ կնքվող աշխատանքային պայմանագրերի դեպքում՝ ծնողներից կամ խնամատար ծնողներից կամ որդեգրողներից մեկի կամ խնամակալի ստորագրությամբ մեկ փաստաթուղթ կազմելու միջոցով, որի մեկ օրինակը հավելվածը կնքելուց հետո՝ եռօրյա ժամկետում, գործատուն հանձնում է աշխատողին, իսկ մինչև տասնչորս տարեկան անձի մասնակցությամբ աշխատանքային հարաբերությունների ծագման դեպքում` ծնողներից կամ խնամատար ծնողներից կամ որդեգրողներից մեկին կամ խնամակալին: Աշխատանքային պայմանագրի հավելվածը կարող է կնքվել նաև փոստային կամ էլեկտրոնային հաղորդակցությունն ապահովող կապի միջոցով։
Վերոնշյալի վերաբերյալ առաջարկում եմ նախագծում հստակեցնել, որ աշխատանքային պայմանագրի հավելվածը չի արտացոլվելու (ներբեռնվելու) թվային համակարգում:
	Ընդունվել է

	2. Առաջարկում եմ նախագծի 11-րդ հոդվածով լրացվող՝ ՀՀ աշխատանքային օրենսգրքի 102․2-րդ հոդվածի 6-րդ մասում նախատեսել դրույթ՝ աշխատանքային պայմանագրի օրինակելի ձև սահմանելու մասին, ինչի մասին առաջարկվել է նաև ՀՀ պետական եկամուտների կոմիտեի 10.11.2023թ. N01/3-3/67144-2023 գրությամբ և նախագծի վերաբերյալ ՀՀ աշխատանքի և սոցիալական հարցերի նախարարությունում 2023թ․ նոյեմբերի 9-ին կայացած  քննարկման ժամանակ։
Վերոնշյալ առաջարկության հետ կապված՝ նախագծի ամփոփաթերթում նշված է, որ առաջարկությունն ընդունվել է։ Միաժամանակ, նախագծի 11-րդ հոդվածով լրացվող՝ ՀՀ աշխատանքային օրենսգրքի 102․2-րդ հոդվածի 6-րդ մասով սահմանվել է, որ թվային համակարգին ներկայացվող տեխնիկական պահանջները, կառավարման կարգը, թվային համակարգի տվյալներին հասանելիության առանձնահատկությունները և թվային համակարգով աշխատանքային պայմանագրերի կնքման կարգը սահմանում է ՀՀ կառավարությունը։ 
Հաշվի առնելով վերոգրյալը, առաջարկում եմ վերոնշյալ կետում նախատեսել, որ ՀՀ կառավարությունը սահմանում է նաև աշխատանքային պայմանագրի օրինակելի ձևը։
	Չի ընդունվել
Տեղեկացնում ենք, որ Օրենսգրքի 84-րդ հոդվածով արդեն իսկ տրված են աշխատանքային պայմանագրում ներառման ենթակա պարտադիր պայմանները։ Ուստի, աշխատանքային պայմանագրերի առանձին օրինակելի ձև սահմանելու անհրաժեշտությունը բացակայում է։ 



	15. ՀՀ արդարադատության նախարարություն
	22.08.2024

	
	թիվ /27.3/33338-2024


	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» և ««Տեսալսողական մեդիայի մասին» օրենքում փոփոխություն կատարելու մասին» օրենքների լրամշակված նախագծերի վերաբերյալ
	

	1. «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» օրենքի լրամշակված նախագծի (այսուհետ՝ Նախագիծ) 1-ին հոդվածի 1-ին մասի 2-րդ, 3-րդ և 4-րդ ենթակետերով նախատեսվում է Հայաստանի Հանրապետության աշխատանքային օրենսգրքի (այսուհետ՝ Օրենսգիրք)  5-րդ հոդվածի 4-րդ մասում լրացնել նոր պարբերություններ, որոնց համարակալումը բացակայում է: Հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 3-րդ մասը, համաձայն որի՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի՝ առաջարկում ենք նշված լրացումները նախատեսել որպես առանձին համարակալված մասեր:
	Ընդունվել է։
Նախագծի 1-ին հոդվածը համապատասխանաբար խմբագրվել է։ 

	2. Նախագծի 3-րդ հոդվածի 1-ին մասի 1-ին կետով նախատեսվում է Օրենսգրքի 14-րդ հոդվածի 1.1-ին մասից հանել «, կամ աշխատանքի ընդունման մասին անհատական իրավական ակտն ընդունվել» բառերը, մինչդեռ նույն մասի 3-րդ կետով նախատեսվում է Օրենսգրքի նշված հոդվածի նույն մասում այլ փոփոխություն, ուստի գտնում ենք, որ Նախագծի 3-րդ հոդվածի 1-ին մասի 1-ին կետով նախատեսված փոփոխությունն ունի վերանայման կարիք:
	Ընդունվել է 
Առաջարկն իրացվել  է, սակայն Նախագծի 3-րդ հոդվածի 1-ին մասի 4-րդ կետով՝ Աշխատանքային օրենսգրքի 14-րդ հոդվածի՝ նոր խմբագրությամբ ներկայացվող 2-րդ մասը վերանայելու համատեքստում։ Ըստ այդմ՝ նշված 2-րդ մասը շարադրվել է հետևյալ բովանդակությամբ.
[bookmark: _Hlk169050887][bookmark: _Hlk169050740]«2. Հանրային պաշտոններ և հանրային ծառայության պաշտոններ զբաղեցնող անձանց հետ աշխատանքային հարաբերությունները ծագում են աշխատանքի ընդունման մասին անհատական իրավական ակտով (եթե ոլորտային օրենքներով այլ բան նախատեսված չէ)։ Սույն մասով սահմանված դեպքում՝ աշխատանքի ընդունման մասին անհատական իրավական ակտով ծագած աշխատանքային հարաբերությունների կարգավորման վրա տարածվում են պայմանագրային հարաբերությունների կարգավորման սույն օրենսգրքի դրույթները։»։
Նշված վերանայման ադրյունքում՝ Աշխատանքային օրենսգրքի այլ կարգավորումներում «աշխատանաքային պայմանագրերը» և «աշխատանքի ընդունման մասին անհատական իրավական ակտերը» բառերը միաժամանակ շեշտադրելու անհրաժեշտությունը բացակայում է։ Ուստի, 2.	Նախագծի 3-րդ հոդվածի 1-ին մասի 1-ին կետով նախատեսվող փոփոխությունն իրավաչափ է։

	3. Նախագծի 3-րդ հոդվածով 14-րդ հոդվածի 2-րդ մասը առաջարկվել է շարադրել նոր խմբագրությամբ, որի արդյունքում գործող խմբագրությամբ 2-րդ մասի հետևյալ կարգավորումը «2. Աշխատանքի ընդունման մասին անհատական իրավական ակտով ծագած աշխատանքային հարաբերությունների կարգավորման վրա տարածվում են պայմանագրային հարաբերությունների կարգավորման սույն օրենսգրքի դրույթները:» այլևս չի կիրառվելու: Այս կապակցությամբ գտնում ենք, որ այս ձևակերպումը պետք է պահպանվեր, թեկուզ նույն հոդվածի այլ մասում կամ առհասարակ այլ հոդվածում՝ այն հաշվառմամբ, որ Նախագծով առաջարկվող փոփոխություններն ու լրացումները որևէ կերպ չեն ազդում այն հանգամանքի վրա, որ անհատական իրավական ակտ ընդունելիս շատ դեպքերում շարունակելու են կիրառելի մնալ պայմանագրային իրավահարաբերություններին վերաբերելի օրենսգրքի դրույթները: Բացի այդ, պարզ չէ, թե Նախագծի որոշ հոդվածներից ինչու է հանվել «անհատական իրավական ակտ», «աշխատանքի ընդունման մասին անհատական իրավական ակտ» եզրույթը, այն հաշվառմամբ, որ առաջարկվող լրացումների և փոփոխությունների արդյունքում ամեն դեպքում որոշ իրավահարաբերություններում գործատուն ընդունելու է անհատական իրավական ակտ, ոչ թե կնքելու է պայմանագիր, իսկ համապատասխան դրույթները հավասարապես վերաբերելի են նաև անհատական իրավական ակտերին (բացի օրենսգրքի 84-րդ հոդվածի 3-րդ մասից, քանի որ այս դեպքում աշխատանքի ընդունման մասին անհատական իրավական ակտ եզրույթը կիրառելի չէր):
	Ընդունվել է 
Առաջարկն իրացվել  է և Նախագծի 3-րդ հոդվածի 1-ին մասի 4-րդ կետով՝ Աշխատանքային օրենսգրքի 14-րդ հոդվածի՝ նոր խմբագրությամբ ներկայացվող 2-րդ մասը վերանայվել է։ Ըստ այդմ՝ նշված 2-րդ մասը շարադրվել է հետևյալ բովանդակությամբ.
«2. Հանրային պաշտոններ և հանրային ծառայության պաշտոններ զբաղեցնող անձանց հետ աշխատանքային հարաբերությունները ծագում են աշխատանքի ընդունման մասին անհատական իրավական ակտով (եթե ոլորտային օրենքներով այլ բան նախատեսված չէ)։ Սույն մասով սահմանված դեպքում՝ աշխատանքի ընդունման մասին անհատական իրավական ակտով ծագած աշխատանքային հարաբերությունների կարգավորման վրա տարածվում են պայմանագրային հարաբերությունների կարգավորման սույն օրենսգրքի դրույթները։»։
Նշված վերանայման ադրյունքում՝ Աշխատանքային օրենսգրքի այլ կարգավորումներում «աշխատանաքային պայմանագրերը» և «աշխատանքի ընդունման մասին անհատական իրավական ակտերը» բառերը միաժամանակ շեշտադրելու անհրաժեշտությունը բացակայում է։ Ուստի, Նախագծով Աշխատանքային օրենսգրքի տարբեր հոդվածներից «աշխատանքի ընդունման մասին անհատական իրավական ակտ» բառերը հանելու կարգավորումները կարծում ենք, որ իրավաչափ են։

	4. Հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 3-րդ մասը՝ անհրաժեշտ է Նախագծի 3-րդ հոդվածի 1-ին մասի 3-րդ կետով նախատեսված լրացումը վերանայել, քանի որ բացակայում է համարակալումը:
	Ընդունվել է 
Առաջարկն իրացվել  է և համապատասխան կարգավորումը համարակալվել է (տե՛ս նախագծի 3-րդ հոդվածի 1-ին մասի 2-րդ  կետի կարգավորումը (առաջարկի մեջ նշված է 3-րդ, սակայն բովանդակային տարբերակով նշված 3-րդ կետի կարգավորումը համարակալման ենթակա պարբերություն չունի, փոխարենը նման համարակալման անհրաժեշտություն առկա է 2-րդ կետում, որտեղ էլ առաջարկն իրացվել է))։

	5. Նախագծի 5-րդ հոդվածի 1-ին մասի 3-րդ, 5-րդ և 6-րդ կետերով նախատեսված փոփոխությունների և լրացման արդյունքում Օրենսգրքի 18.1-ին հոդվածի տարբեր մասերում կկիրառվի «աշխատավայր» և «աշխատանքի վայր» եզրույթները, մինչդեռ հարկ է նկատի ունենալ, որ նույն հոդվածի 1-ին մասում կիրառվում է «Աշխատանքի վայր (աշխատավայրը)» եզրույթը: Նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է ձևակերպումները համապատասխանեցնել միմյանց: 
	Ընդունվել է 
Առաջարկն իրացվել է (տե՛ս նախագծի 5-րդ հոդվածի 1-ին մասի 3-րդ, 5-րդ և 6-րդ կետերի լրամշակված կարգավորումները), որտեղ միասնական տարբերակով կիրառվել են «աշխատանքի վայր (աշխատավայր)» բառերը։

	6. Նախագծի 7-րդ հոդվածի 1-ին մասի 2-րդ կետով նախատեսվում է Օրենսգրքի 85-րդ հոդվածի 1-ին մասում «տասնչորս» բառը փոխարինել «տասնվեց» բառով, մինչդեռ նույն մասի 3-րդ կետով նախատեսվում է Օրենսգրքի նշված հոդվածի նույն մասը շարադրել նոր խմբագրությամբ, ուստի գտնում ենք, որ Նախագծի 7-րդ հոդվածի 1-ին մասի 2-րդ կետով նախատեսված փոփոխությունն ունի վերանայման կարիք: Բացի այդ, նշված մասով նախատեսված փոփոխությունն ունի հիմնավորման կարիք:
7. Նախագծի 7-րդ հոդվածի 1-ին մասի 2-րդ կետով նախատեսվում է Օրենսգրքի 85-րդ հոդվածի 1.2-րդ մասում կատարել փոփոխություն, մինչդեռ՝ նույն մասի 4-րդ կետով նախատեսվում է 1.1-1.3-րդ մասերն ուժը կորցրած ճանաչել, ուստի գտնում ենք, որ փոփոխություններն ունեն վերանայման կարիք:
	6-րդ և 7-րդ կետերով ներկայացված առաջարկությունները չեն ընդունվել
Նախագծի 7-րդ հոդվածի 1-ին մասի տարբեր կետերի համար նախագծի 17-րդ հոդվածի տարբեր մասերով նախատեսված են ուժի մեջ մտնելու տարբեր ժամկետներ։ Այսպես, օրինակ, Նախագծի 7-րդ հոդվածի 1-ին մասի 2-րդ կետի փոփոխությունը (փոփոխություններ են նախատեսվում Աշխատանքային օրենսգրքի 85-րդ հոդվածի 1-ին և 1.2-րդ մասերում) ուժի մեջ է մտնելու 2025 թ. հուլիսի 1-ից, իսկ նախագծի 7-րդ հոդվածի 1-ին մասի 3-րդ կետի կարգավորումը (Աշխատանքային օրենսգրքի 85-րդ հոդվածի 1-ին մասը կրկին փոփոխվում է՝ ներկայացվելով նոր խմբագրությամբ) ուժի մեջ է մտնելու 2026 թ. հունվարի 1-ից։ Այսինքն՝ մինչ 2026 թ. հունվարի 1-ը գործելու է Աշխատանքային օրենսգրքի 85-րդ հոդվածի 1-ին մասի՝ նախագծի 7-րդ հոդվածի 1-ին մասի 2-րդ կետով առաջարկվող փոփոխության տարբերակը։ Նման մոտեցումն է կիրառվում նաև նախագծի 7-րդ հոդվածի 1-ին մասի 4-րդ կետի դեպքում։

	8. Նախագծի 7-րդ հոդվածի 1-ին մասի 3-րդ կետով հղում է կատարվում Օրենսգրքի 85-րդ հոդվածի 1.6-րդ մասին, իսկ նշված մասը հղում է կատարում Օրենսգրքի 13-րդ հոդվածի 4-րդ մասին: Նկատի ունենալով «Նորմատիվ իրավական ակտերի մասին» օրենքի 17-րդ հոդվածի 5-րդ մասի 3-րդ կետը, համաձայն որի՝ արգելվում է կատարել շարունակական հղումներ, երբ նորմը, որին հղում է կատարվում, իր հերթին հղում է կատարում մեկ այլ նորմի՝ անհրաժեշտ է կարգավորումը վերանայել:
	Չի ընդունվել
Աշխատանքային օրենսգրքի գործող կարգավորումներով, ինչպես նաև այլ նորմատիվ իրավական ակտերի տարբեր կարգավորումներով նախատեսված են նման կարգավորումներ, որոնք հղումներ են պարունակում տարբեր հոդվածների կարգավորումներին։
Տվյալ դեպքում, նախագծի 7-րդ հոդվածի 1-ին մասի 3-րդ կետով նախատեսվում է կարգավորում Օրենսգրքի 85-րդ հոդվածում (աշխատանքային պայմանագրերի կնքման վերաբերյալ կարգավորումներն են նախատեսված), որով աշխատանքային պայմանագրի կնքման առանձնահատկություն է սահմանվելու Աշխատանքային օրենսգրքի 13-րդ հոդվածի 4-րդ մասով (նախագծի 2-րդ հոդվածի 1-ին մասի 4-րդ կետով կատարվող լրացում) սահմանված պետական մարմիններում առանձին պաշտոնների համար։ Այսինքն, տվյալ դեպքում նախագծի 7-րդ հոդվածի 1-ին մասի 3-րդ կետում չի կարող Աշխատանքային օրենսգրքի 13-րդ հոդվածի 4-րդ մասին տրվող հղումը չնախատեսվել։

	9. Նախագծի 7-րդ հոդվածի 1-ին մասի 6-րդ կետով նախատեսվում է Օրենսգրքի 85-րդ հոդվածը լրացնել 1.6-րդ մասով, որի չհամարակալված պարբերությունն ունի վերանայման կարիք՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 3-րդ մասը: 

Նշված պարբերության համաձայն՝ աշխատանքային պայմանագրի հավելվածը կարող է կնքվել նաև փոստային կամ էլեկտրոնային հաղորդակցությունն ապահովող կապի միջոցներով: Հաշվի առնելով, որ Օրենսգրքի 85-րդ հոդվածի 1.1-ին մասով նախատեսված են մանրամասն կարգավորումներ աշխատանքային պայմանագիրը փոստային կամ էլեկտրոնային հաղորդակցությունն ապահովող կապի միջոցներով կնքելու վերաբերյալ, որը սակայն Նախագծի 7-րդ հոդվածի 1-ին մասի 4-րդ կետով ճանաչվում է ուժը կորցրած՝ առաջարկում ենք նույնանման կարգավորումներ նախատեսել նաև աշխատանքային պայմանագրի հավելվածի կնքման համար՝ նշված գործընթացի պատշաճ իրականացումն ապահովելու համար:
	Ընդունվել է
Նախագծի 7-րդ հոդվածի 1-ին մասի 6-րդ կետով նախատեսված կարգավորման մեջ կատարվել է համապատասխան համարակալում։


Ընդունվել է
 Օրենսգրքի 85-րդ հոդվածի 1.1-ին մասի կարգավորման բովանդակությամբ կարգավորում նախատեսվել է նաև աշխատանքային պայմանագրի հավելվածի համար (տե՛ս նախագծի 7-րդ հոդվածի 1-ին մասի 6-րդ կետով նախատեսված կարգավորումների լրամշակված տարբերակը)։

	10. Նախագծի 11-րդ հոդվածով Օրենսգրքում նախատեսվում է լրացնել նոր 13.1-ին գլուխ, որի 102.1-ին հոդվածի 1-ին մասի 1-ին կետի համաձայն՝ աշխատանքային պայմանագրերի կնքման թվային համակարգը տվյալների ամբողջություն է, որն ապահովում է գործատուի հետ աշխատանքային հարաբերությունների մեջ գտնվող աշխատողի՝ աշխատանքային պայմանագրի կամ աշխատանքային պայմանագիրը լուծելու մասին անհատական իրավական ակտի, ինչպես նաև դրանցում փոփոխությունների վերաբերյալ տվյալների մուտքագրմամբ կնքումը (ընդունումը) և օգտագործումը, ինչպես նաև մուտքագրումից հետո այդ տվյալների տպելու հնարավորությունը:  Նշված կարգավորման հետ կապված` նախ հարկ է նշել, որ աշխատողի և գործատուի միջև աշխատանքային հարաբերությունները ծագում են աշխատանքային օրենսդրությամբ սահմանված կարգով կնքված գրավոր աշխատանքային պայմանագրով կամ աշխատանքի ընդունման մասին անհատական իրավական ակտով: Մինչդեռ Նախագծով առաջարկվող կարգավորման համատեքստում ստացվում է, որ թվային համակարգը կիրառվելու է գործատու-աշխատող հարաբերությունների առկայության պարագայում: Ուստի հստակեցման կարիք ունի այն, թե ինչպես է ապահովվելու անձի հարթակին հասանելիությունը աշխատանքային պայմանագիր կնքելու համար, երբ վերջինս և գործատուն դեռևս աշխատանքային հարաբերությունների մեջ չեն:
	Ընդունվել է
Աշխատանքային օրենսգրքում լրացվող 102.1-ին հոդվածի 1-ին մասի 1-ին կետի կարգավորումը խմբագրվել է։

	11. Նախագծի 11-րդ հոդվածով նոր լրացվող 102.2-րդ հոդվածի 3-րդ մասում «և (կամ)» ձևակերպումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի պահանջները:
	Ընդունվել է
Աշխատանքային օրենսգրքում լրացվող 102.2-րդ հոդվածը համապատասխանաբար խմբագրվել է («և (կամ)» բառերը փոխարինվել են «կամ» բառով)։

	12. Նախագծի 17-րդ  հոդվածի 1-ին, 2-րդ և 3-րդ մասերում բոլոր «հոդվածի» բառերից հետո անհրաժեշտ է լրացնել «1-ին մասի» բառերը:

««Տեսալսողական մեդիայի մասին» օրենքում փոփոխություն կատարելու մասին» օրենքի լրամշակված նախագծի 2-րդ հոդվածի վերնագիրը բացակայում է, ուստի անհրաժեշտ է լրացնել «Եզրափակիչ մաս» բառերը:
	Ընդունվել է
Նախագծի 17-րդ  հոդվածի 1-ին, 2-րդ և 3-րդ մասերը համապատասխանաբար խմբագրվել են։

Ընդունվել է
Համապատասխան խմբագրումը կատարվել է ««Տեսալսողական մեդիայի մասին» օրենքում փոփոխություն կատարելու մասին» օրենքի լրամշակված նախագծի 2-րդ հոդվածում։



